SAN JUAN 1:1 i SAN JUAN 1:10

Ti tan jina chronka ch'in Juan

Ti nkexro chronkaxin nkexri tjen Dios mé K'Ona
ijnko chojni chjasintajni

112A ntd ti xrankixixin naxa Kk'énahya ti chjas-
intajni a na mé xraxin tjen ti nkexro chronkaxin
nkexritjen Dios, na mé Cristo tiha, na mé kjuak'eko
Dios na mé kjaxin Dios tiha. 2 Ti xrankixixin na mé
ti nkexro xrdxin kjudk'eko Dios 31a ko kjuachaxin
kueénte ch'dn na mé k'6naxin kain xin nkehe siin jie.
A nta kohya ninkeho nkehe k'Onakod, na mé kain
xin nkehe siin na mé k'6naxin ti kjuachaxin kuente
ch'dn. 4Jehe ch'dn na mé kjuanjon kjuachaxin
kain nkehe sichon siin chjasintajnila ko jehe ch'an
mé xrohi t'inkaséyanxinhin jnkojnko ntie chojni
chjasintajni. 5 Ti xrohi a mé t'inkaséyanxin ti sitié
a. Antatisitié amé tjinkaon chrok'ok'anka ti xrohi
a, kjancho kjuachahya k'ok'anka.

6 Nta kjudk'e ijnko chojni k'uetuenhen Dios kui
mé it'in ch'dn Juan. 7Ikui ch'dn kjudk'echronka
ch'an nkexrinchi tjen ti xrohi t'inkaséyanxin chjas-
intajni kixin kain xin chojni chrokuitekaon sin ti
tjechronka ch'dn a. 8 A nta ti ch'in Juan la jehya
ti xrohi a. O K'uituenh6n ch'dn kui ch'dn kixin
tsochronka ch'dn nkeri kuente ti Xxrohi a. 9 A ntd ti
xrohi chaxin t'inkaséyanxinhin kain Xin chojnina 6
tsiki ch'an chjasintajni jie.

10 Kjuak'e ch'dn chjasintajni na mé Dios
tsikjich'énaxin ch'an chjasintajni ti kjuachaxin
kuente ti nkexro a na Kkjonté kjudk'e ch'an

chjasintajni na naxa kjuatsoanhya sin ch'an.
11 Ikui ch'an ti tjejo ti sin judio K'uaxrjenixin
ch'dn, kjanchd kuitekakuenhya sin ch'an. 12 A
nta ti sin kuitekaon sin ch'dn mé K'udyéhe sin
kjuachaxin kixin ts'éna sin xjeen Dios. 13 Ntd
yOehya ts'axrjenixin sin it'é sin chjasintajni ntihyo
la ko yoehya ijnko it'é chrokjuenkayaxin ch'an
chrokjuich'éna ch'dn ijnko xjan. Nahi. Dios mé
kjueya ch'dn nkexro ts'6na xjeen ch'an.

14 A ntd ti nkexro chronkaxin nkexri tjen
Dios na mé Kk'éna ijnko chojni chjasintajni
kjuak'enkdkjanni ch'dn na mé ima k'uétjuéhé ch'an
chojni chjasintajni la ko ima ntoa chrénka ch'an.
Kuayeni Kk'uikonni kixin ima t'etgan ch'an kixin
jehe ch'an mé tijnkokodxon Xjeen It'éni tjen nkaya
nkajni na mé xikaha ima t'etoan ch'an.

15 Ch'in Juan mé chrénka ch'dn nkexri tjen ti
nkexro a. Ntachro ch'an Kixin:

—Seno k'uékjakohara kixin chr'éxin tsi ti nkexro
a, na mé antsi ma t'etoan ch'an, a nta janhan la
nahikixin tijanhan naxa kohyanalatijehech'anla
0 xraxin tjen ch'an—mé xikaha chrdnka ch'in Juan.

16 Kainni 6 k'udyéheni ti kjuachaxin jié tjetjanjon
ch'dan la ko antsi ma tjencheyaonni ch'an la ko
tjencheyaonni ch'dn. 17 Dios mé tsik'etuenhen
ch'in Moisés Kixin tsokjin ch'an tiley. A nta Inchéni
Jesucristo mé kjuakoxin ch'dn kixin nkexri ima
tjuehé Dios ti chojni chjasintajni. A nta kain nkehe
chrénka ch'dn mé antsi ntod. 18 Kohya ninkexro
chjasintajni k'uikon sin Dios a. A nta ti jnkokoaxon
Xjeen ch'an na mé xraxin jnkokoa tjenkayaxinko

It'é ch'an la mé jehe ch'dn mé 6 kjuinchekOnoheni
ch'adn nkexri tjen It'é ch'an nkaya nkajni.

Ch'in Juan mé chronka ch'an nkexrinchi tjen ch'in
Jesus
(Mt. 3.11-12; Mr. 1.7-8; Lc. 3.15-17)

191so ti sin judio k'uéjo sin chjasin Jerusalén na
nta ichr'an sin iso chojni nchat'a la ko iso ti sin
levita, ikui sin kuinixjehe sin ti ch'in Juan kjuan-
chankihi sin ch'an kixin:

—¢Nkexro ti jaha? —ichro sin.

20Nta kjuinchemdhya ch'an, ntachro ch'an kixin:

—Nabhi. Jehya janhan ti Cristo —ichro ch'an.

21 Nta xikjanchankihi sin ch'dn inad, ntéchro sin
kixin: ]

—¢Xa nkexro ti jaha? ¢A jaha ti profeta Elias?
—ichro sin.

Nta ch'in Juan la xikjatehe ch'an ntachro ch'an
kixin:

—Nabhi. Jehya janhan Elias —ichro ch'an.

Nta xikjanchankihi sin ch'an inad kixin:

—¢Ajaha tinkexro tjejochdnhenni itsi tsochrénka
itén Dios? —ichro sin.

Na nté ntachro ch'in Juan inad kixin:

—Nahi. Janhya —ichro ch'an.

22 Nta kjuanchankihi sin ch'dn inad kixin:

—¢Ntd nkexro jaha?  T'ichjanxin tsonoheni
tsochénkani ti sin ichr'dnni ikuini. ¢Nkehe
tsochronka kixin nkexro ti jaha? —ichro sin.

23Ntd kjuatehe ch'in Juan ntachro ch'an kixin:

—Janhan mé ti nkexro tsjak'e nteje ts'eya
tsoxrjanka Kkixin: “Takitjehéra ijnko ntia ntoi
tsixin Inchéni” —mé xikaha ichro ch'dn kjuateexin

(;h',éﬂp itén ch'in Isaias k'uéchrdnka xroon itén Dios
Os€.

24 A nta ti sin fariseo mé tsichr'an ti jehe sin
kuikjanchankihi sin ti ch'in Juan. 25 A ntd kjuan-
chankihi sin ch'an kixin:

—O ntachrua Kkixin jahya ti Cristo ti nkexro
tsadxin chojni la ko jahya ti Elias, la ko jahya ni-
jnko ti nkexro k'uéchronka itén Dios 0sé. ¢A nta
nkekueénté tikite chojni ti xikaha? —mé ichro sin.

26 Nta ntachro ch'in Juan kixin:

—Janhan na mé inta ¢ tikitexidn chojni. O
ntihi tjenkdakjan ijnko nkexro naxa tjatspanhyara.
27 Jehe ch'dn mé tsi ch'an néton ti janhan. A nta
antsi ma t'etoan ch'dn, a ntd janhan na kénhyo. A
nta tosuana chrokjuasintanka ti correa tokaté ch'an
—ichro ch'an.

28 Kain tiha mé tsikdnhen ti chjasin it'in Betdbara
tl no tjitoxin yaon tohe ti ntario Jordan ti kjuak'e
ch'in Juan kuikite chojni.

Ch'in Jestis na mé éxi yohe ijnko kolélo kuente Dios

29 A ntd ti yaon chr'éxin mé k'uikon ch'in Juan
kixin 0 tjekui ch'in Jesus. Nta nixjehe ch'an ti sin
tsikdchjina ntachro ch'an kixin:

—Tsjehéra ti nkexro tjekui mé ti Kolélo kuente
Dios jehe ch'dn. Tiha mé tsjiinxin ijié chojni chjas-
intajni. 30 Janhan mé k'uéxrjanka Kkixin ti iton ti
janhan mé tsichréhe ijnko nkexro antsi t'etoan, a
nta janhan la kénhyo tétoan kixin naxa kohyana
na jehe ch'an la 6 xréxin tjen ch'dn. 3! Kjaxin
janhan naxa chonhya nkexro tiha. A nta xra
0 k'uinka kjuak'é kuikitexidn chojni inta kixin ti

* 1:23 Tsaias 40.3

chojni nacidn Israel mé chrokjuatsoanxin sin ch'dn
—ichro ch'in Juan

32 Kjuintaxin ntachro ch'in Juan kixin:

—0O k'uikuan kixin ti Nchakuen Dios mé
k'uinkajinxin nkaya nkajni na éxi yohe ijnko
kontod k'uinkajin la ko kjuak'e va ntoi ti tjen ch'an.
33 A ntd janhan kjaxin naxa chonhya nkexro tiha.
A nta ti nkexro k'uetuanna Kkixin tsjak'é tsikitexian
chojni inta mé tsichronka ch'an kixin ti Nchakuen
Dios mé ts'inkajin tsjak'e ntoi ti tjen ijnko chojni
na mé tsjatsopanxian janhan kixin ti nkexro a mé
tsikitexin ch'dn Nchakuen Dios chojni. 34 A nta
janhan jie mé 6 Kk'uikonxin kuan Kkixin xikaha
konhen ti jehe ch'dn, a nta xrjankaxidn Kixin tdha
mé Xjeen Dios titha —mé xikaha chronka ch'an.

Ti sin saoxin kjueyd ch'in Jesus

35 T{ yaon chr'éxin kjudk'e ch'in Juan la ko iy6
ti sin k'udjiko ch'an, 36 a ntd xrinahya k'uikon ch'an
k'uatsinka ch'in Jesus. Nta ntachro ch'in Juan kixin:

—Tsjehéra ti nkexro i mé ti Kolélo kuéente Dios
—ichro ch'an.

37 Ntd kuinhin ti y6i sin k'udjiko ch'in Juan na
nta sakjuichréhe sin ti ch'in Jesus. 38 Nt kuinkatjia
ch'in Jesus k'uikon ch'dn kixin tinkachréhe sin nta
kjuanchankihi ch'an sin kixin:

—¢Xa nkehe xritjéyara? —ichro ch'an.

Nta ntachro sin kixin:

—Maestro, ¢xa nketi nchia itjen? —ichro sin.

39Nta kjuatehe ch'dn ntachro ch'an kixin:

—Inté4 sétsjini ts'ikonra nketi —ichro ch'an.

Nta kuinkachréhe sin ch'dn K'uikon sin nketi
nchia kjuak'e ch'an nta k'uéjoko sin ch'an kuenté ti
konjin kixin Kjuiji sin ntiha como las cuatro kdnjin.

40 A ntd yoi sin tsikinhin sin ti chronka ch'in Juan
nta sakjuichréhe sin ti ch'in Jesus na mé ijnko mé
it'in Andrés. Jehe ch'an chonta ch'an ijnko savé mé
it'in Simdén Pedro. 41 Na nta tuénxin ti ch'in Andrés
sakjuikjeya ch'an ti save ch'dn Simon. Nta chénka
ch'an ti savé ch'an Kixin:

—OK'uitjani ti nkexro Mesias —ichro ch'an. Tiha
mé t'axrjexin Kixin Cristo.

42 A nta ch'in Andrés mé kuikao ch'dn ti savé
ch'an Simon ti tjen ch'in Jesus. Nta ch'in Jesus mé
koma ch'an ti ch'in Simo6n ntachro ch'an kixin:

—Jaha mé Simon, it'd mé it'in Jonas. Nt jie
sintak'ian Cefas —ichro ch'an. A nta ti palabra Ce-
fas la ko ti palabra Pedro na mé yoi mé t'axrjexin
kixin ixro tiha.

Ch'in Jesus mé kjueya ch'an ti ch'in Felipe la ko ti
ch'in Natanael

43 A ntd ti yaon chr'éxin mé sachrdékjui ch'in Jesus
tl estado Galilea. Nta k'uitja ch'an ti ch'in Felipe,
na nta ntache ch'an kixin:

—Chréhé ti janhan —ichro ch'an.

44 A nta ti ch'in Felipe mé chjasén ch'dn mé it'in
Betsaida ti chjasén ch'in Andrés la ko ch'in Pedro.
45 Nt4 ti ch'in Felipe mé sdkjuikjeya ch'an ti ch'in
Natanael na nta chénka ch'an Kixin:

—O K'uitjani ti nkexro tsi éxi k'uéchronka ti ch'in
Moisés ti tsikjin ch'an ti xroon chronka ti nkehe
k'uetoan Dios. Kjaxin ti sin k'uéchronka ti itén Dios
chr'éxin mé k'uéchrdnka sin kixin itsi ti nkexro a.
Na nta o k'uitjani ch'an na mé jehe ch'an mé it'in

Jesus, la it'é mé it'in José, la mé chjasén ch'an mé
Nazaret —ichro ch'in Felipe.

46 A ntd ntachro ch'in Natanael kixin:

—¢Xa Kjuanchi ma chrokojina ti  nkehe
chrok'uaxrjexin ti chjasin Nazaret a? —ichro
ch'an.

Nta kjuatehe ch'in Felipe ntachro ch'an kixin:

—Xrakia ts'ikuan —ichro ch'an.

47 Na ntd Kk'uitkon ch'in Jesus kixin 6 Kkui
tinkakochjina ch'in Natanael, na ntachro ch'an
kixin:

—O kui ijnko ch'in chaxin israelita la kohya
nijnko kjuach'ia xriko ch'an —ichro ch'an.

48 Na nta ntachro ch'in Natanael kjuanchankihi
ch'an ti ch'in Jesus kixin:

—¢Nkexri kixin tjdtsoanna? —ichro ch'an.

Nta kjuatehe ch'in Jesus ntachro ch'an kixin:

—Naxa nixjaahya ti ch'in Felipe mé k'uikuan ti
jaha tjenkankid ti nta t'éna to higo —ichro ch'an.

49 Na ntd ntachro ch'in Natanael kixin:

—Maestro, jaha la chaxin ti Xjeen Dios tjen
nkaya nkajni tsétuenhén ti nacion Israel —ichro
ch'an.

S0Nta kjuatehe ch'in Jesus ntachro ch'dn kixin:

—]Jehya ti nkehe ntaxrjan k'uikuan tjenkankia
nta t'ona to higo, jehya taho tsitekdkonxian. Nahi.
Chr'éxin xiki i jnko kjuaxroan antsi ma jié ts'ikuan,
a nta tihi la kénhy6 —ichro ch'an.

>1Kjaxin ntachro ch'in Jesus kixin:

—Ijnko nkehe ntoa tsoxrjanka kixin tsoxitjehe ti
nkajni ts'ikonra itsi itsjé ti sin dngel kuente Dios mé
ts'it'0tjen la ko ts'inkajin ti tjén janhan mé ti Xjeen
Dios K'0na Chojni —ichro ch'an.

2

Chjasin Cana estado Galilea kotehe ijnko chojni

1 A nta ini yaon chr'éxin nta kotehe ijnko ch'in
chjasin Cand estado Galilea. Mé koi ti iné ch'in
Jesus tsik'iyehe sin tjan la ntiha tjen tjan Kkoi.
2 Kjaxin tsik'iyehe sin ti ch'in Jesus la ko ti sin
k'uajiko ch'an kixin satsji sin ti tsikotehe sin ntiha.
3Nta 6 tsik'ankehe sin ti xranvino ik'ui sin na ntéa ti
iné ch'in Jesus mé ntache tjan ti jehe ch'an kixin:

—O tsik'anka xranvino its'i sin —ichro tjan.

4Nta ntachro ch'in Jesus kixin:

—Nana, ¢nkehe tsonhen chronka? Naxa
kjuixrakahya ti yaon tsjasian kjuaxroan —ichro
ch'an.

5 A ntd ti iné ch'dn na mé ntdche tjan ti sin ch'e
xra Kixin:

—Ti chrén nkehe chrok'uetuanhanra ch'an
chrokjuinchexiteyara —ichro tjan.

6 A ntd siin ntiha injon chi tsik'éna Xxro na mé tiha
tjiad nta t'Onti sin kixin Xikaha mé ts'axrjehe ti jie
chonta sin koi, mé xikaha kuinkachonki ti sin judio.
Na mé jnkojnko chi mé tjacha tikia ochenta litro la
o ciento litro nta. 7 Ntd k'uetuenhen ch'in Jesus ti
sin ch'e xra kixin:

—Tikiara nta kain ti chi a tsokadn —ichro ch'an.

Nta Kjuinchexiteya sin Kjuinchekadn sin nta jnko-
jnko ti chi a. & A ntd ntache ch'in Jesus ti jehe sin
inaa kixin:

—Takja intsi nta tjia chi tjikuehé ti ch'in t'etoan
ti kia a —ichro ch'an.

Nta xikaha kjuich'e sin kjuinchexiteyda sin. ¥ A nta
tich'int'etoan tikia a mé tsjexin ch'an tinta tsik'ona
xranvino kjonté noehya ch'an nketi kuixin ti xran

a. Jeho ti sin ch'e xra kuikao sin mé nohe sin kixin
jehe sin mé tsikakitsje sin nta. Nta ti ch'in t'etoan
mé k'uiyehe ch'dn ti ch'in tsikétehe. 10 Ntache ch'dn
kixin:

—Xréaxin ti sin tjasin kia la send ti xranvino
naxrjon tjanjon sin na ti0 chrok'uihya ti sin
tsikdchjina na ntd tjanjon sin ti Xranvino
naxrjOnhya. A nta jaha la ndhi. Seno kjuakéchjina
ti Xranvino antsi ma naxrjon, a nta ti jie tjetjanjuan
jaha —ichro ch'an.

11 Ti kjuaxroan a kjuich'e ch'in Jesus chjasin
Cana estado Galilea mé ti kjuaxroan saoxin
kjuasin ch'dn mé kjuakoxin ch'dn nkexri ima
jié ti kjuachaxin kuénte ch'an, a nta ti sin k'uajiko
ch'dn mé kuitekaon sin ti jehe ch'an.

12Ntda 6 k'uétsinka kia, a ntd sdkjui ch'an chjasin
Capernaum, sakjuiko ch'an iné ch'an la ko kichd
ch'an la ko ti sin k'udjiko ch'an, koxrjenhen sin ntiha
iso yaon.

Ch'in Jesus mé kjuinchetjod ch'dn ti ninko jié
(Mt. 21.12-13; Mr. 11.15-18; Lc. 19.45-46)

13 A ntd 6 kuichjina ti yaon kia kuénte pascua
kuente ti sin judio. Nta ch'in Jesus sakjui ch'an
chjasin Jerusalén. 14 Ntd nkaxenhen ti ninko jié
ntiha k'uikon ch'an ti sin nchekjixin koxinta la ko
kolélo la ko kontoa. La ko ntiha kjaxin tjejotjaxin
ti sin tjinkixixin chichaon. 15 Nt ch'in Jesus mé
kudkja ch'an ihno tsixehe sin ntiha, kjuich'éna ch'an
ijnko chikoté, ntd kuakitsjexin ch'dn sin nkaxen-
hen ninko kain xin sin la ko ti kolélo la ko ti koxinta.
Na nta ti ntamesa tjinkitoxixin sin ti chichaon mé



SAN JUAN 2:16 X SAN JUAN 2:24

kotéka ch'dn tsikjaminki Xénjin ti chichaon a. 16 Nta
k'uetuenhen ch'an ti sin nchekji ti kontoa a kixin:

—Takitsjera kain ti nkehe a. Ch'énahyara ijnko
ntasin ti ntoe T'and ntihi —ichro ch'an.

17 Nt4 xréaxinkaon ti sin k'udjiko ch'dn ti nkehe
tsikjin sin 6sé kixin: “Exi xrohi K'udkjen asenna
ninkavan kixin ti ntoa tjikosdyehya sin.” *

18 Nt4 ti sin judio mé kjuanchankihi sin ch'adn
kixin:

—¢Xa nkeri Kkjuaxroan tsjasixian tsjakoxian
nketi kjuachaxin chonta kixin xikaha Kkjuich'e
tthi? —ichro sin.

19Nt4 kjuatehe ch'in Jesus kixin:

—Ti ts'oxikard ti ninko i ntd inikoa yaon la 0
sit'dna nixin tsjak'e inad —ichro ch'an.

20 Na ntd ntachro ti sin judio a kixin:

—~Cuarenta y seis nand k'uéjo sin kjuich'éna sin
tl ninko i, a nta jaha ntachrua kixin ini yaon koa
sich'éna inad, ichrua —ichro sin.

21 Kjancho6 kienxinhya sin kixin ti ninko ntdchro
ch'in Jesus la ti cuerpo kuente ch'dn. 22 Nta ti6
kjuixin xechon ch'an nta xraxinkaon ti sin k'uajiko
ch'an kixin xikaha tsichrOnka ch'an, nta kuitekaon
sin ti xroon itén Dios tsikjin sin 0sé la ko ti nkehe
tsichrénka ch'an.

Ch'in Jestis mé nohe nkehe tonhen asén kain xin
chojni
23 Ti6 kjuak'e ch'in Jesus chjasin Jerusalén ti
kia pascua, a ntd itsjé chojni kuinkachonki sin ti
jehe ch'an kixin 0 k'uikon sin ti kjuaxroan kjuasin
ch'dn. 24 Kjadnch6 ch'in Jesus la kuitekakuenhya

* 2:17 Salmo 69.9

ch'an ti jehe sin kixin jehe ch'an la 6 nohe ch'an
jina nkexri tédnhen asén jnkojnko chojni 25 a nta
t'ichjanxienhya ch'dn kixin ninkexrd chrdchenka
ch'dn nkexri tjenkayaxin chojni kixin 6 kdnohe
ch'dn kain nkehe tonhen asén kain xin chojni.

3
Ch'in Nicodemo kuinixjehe ch'an ti ch'in Jests

1 Kjudk'e ijnko ch'an kuente ti sin fariseo a mé
it'in ch'an Nicodemo. Jehe ch'dn mé ijnko nkexro
imd tjetoan kuente ti sin Israel. 2 A ntd ijnko
tie Kjuichréhe ch'dn ti ch'in Jesus a nixjehe ch'an
ntachro ch'an kixin:

—Maestro, konoheni kixin It'éni tjen nkaya
nkajni mé tsichr'dn k'uinka tsjakohéni kixin ti
jehya Dios chrokjuak'ekoa la xitjahya chrokjuasian
kjuaxroan jié —ichro ch'an.

3Nta kjudtehe ch'in Jesus ntachro ch'an kixin:

—A nta tsotjonka ijnko nkehe ima tjetoan. Ti
nkexro tsokjiehya nixien mé xitjahya ts'ikon ti
kjuachaxin ts'etoan Dios —ichro ch'an.

4 A ntd ch'in Nicodemo kjuanchanki ch'an
ntachro ch'an Kkixin: )

—O tadana, ¢nkexri chrokokjina nixien? A
chrok'uixanhan tsee nand inad ntd chrokokjina
nixien ni? —ichro ch'an.

5 Ntd kjuatehe ch'in Jests ntachro kixin:

—Nta tsotjonka ijnko nkehe ima tjetoan. Jeho
ti sin tsikokjlexin nta la ko Kkjaxin tsikokjiexin
Nchakuen Dios mé ts'dyéhe sin ti kjuachaxin
kuente Dios. 6 Tié ijnko xjan ts'axrjenixin chojni
na me ti xjan me chojni 6. A nta ti Nchakuen Dios
tsokjiexin nixien ijnko chojni na nta ts'adyéhe sin ti

Nchakuen Dios a. 7 Chrakonhya ti nkehe xrjanka
kixin “Kain chojni t'ichjanxin tsokjihi nixien.” 8 Exi
yOhe ti tinhin ti chjéhe xrinto nta noahya nketi
kuixin ti xrinto la ko noahya nketi satsji na mé
kjaxin xikaha konhen kain ti nkexro tsikokjiexin
Nchakuen Dios —ichro ch'an.

9Nta xikjanchanki ch'in Nicodemo inad kixin:

—¢Nkekuenté Kixin Xikaha chrokdnhen? —ichro
ch'an.

10Nt4 kjuatehe ch'in Jesus ntachro ch'dn kixin:

—¢Jaha ijnko maestro imad t'etoan ti nacion Is-
rael ntd naxa tiénxinhya ti nkehe ni? 11 Chaxin
tjétjonka ti nkehe nona la ko ti nkehe Kk'uikuan
nta titekdkonnahya jaha. 12 Ti nkehe tjétjonka la
kuénte chjasintajni 0 nta kjonté la titekakonnahya
jaha. ¢Nta nkexri chrokuitekdvan ti chrotjonka
nkehe kuénte nkaya nkajni? 13 Kohya i jnko
nkexro k'uit'dtjen chjasin nkaya nkajni. Jeho ti
Xjeen Dios K'0na Chojni mé kjuak'e chjasin nkaya
nkajni la ko ntiha kuixin ch'dn. 14 Exi y6he ch'in
Moisés ti0 Kk'uixin sin ti nteje, a ntad Dios mé
k'uetoan kixin sinchekjangya ch'an ijnko konche
tsjak'enkani ch'an ijnko nta, ntd xikaha kjuich'e
ch'an kjuak'enkani ch'an ti konche ti nta a koma
sin ti konche ntd kuaa sin k'uénhya sin, * mé xikaha
tsonhen ti Xjeen Dios K'6na Chojni mé t'ichjanxin
kixin tsjak'enkdni ch'dn ijnko ntacruz 15 kixin mé
xikaha kain nkexro tsinkachonki ti jehe ch'an mé
tsad sin tsochonta sin kjuachon jnkochrixin.

Dios imd tjuéhe ch'an ti chojni chjasintajni

* 3:14 Ntimeros 21.9

16’Kixin Dios mé ima tjuéhe ch'adn chojni chjasin-
tajni nta kjuanjon ch'an jnkokoaxon Xjeen ch'an,
kixin nta jnkojnko chojni tsinkachonki ti Xjeen
ch'dn mé ts'itjdyanhya sin tsochonta sin kjuachon
jnkochrixin. 17 Chr'dnhya Dios ti Xjeen ch'dn ch-
jasintajni kixin sinchekjasdte chojni kixin ti jie
Kkjuasin sin. Nahi. Ojehiichr'dnch'dntiXjeen ch'an
chjasintajni kixin sinchekad chojni.

18 °Na mé ti sin tsitekaon ti Xjeen Dios la ts-
jasdtehya sin. A ntd ti sin titekakuenhya sin na
mé O kjuixin Kkjuinchekitoexin Dios ti ijié sin ts-
jasote sin kixin titekakuenhya sin ti jnkokodxdn
Xjeen Dios. 19 Na mé xikaha Dios sinchekjasote
sin jnkochrixin kixin 0 kui ti nkexro t'inkaséyanxin
chjasintajni na kjonté nta antsi ma tOxrjinhin sin
tl sitié a. A ntd ti t'inkaséyan la nahi kixin naxa
téxrjinhin sin ti nkehe jinahya tjejoch'e sin. 20 Kain
ti sin tjejoch'e nkehe jinahya na mé toxrjienhya sin
t'inkaséyan chrokochjinehya sin Kixin tsonoxinhya ti
nkehe jinahyatjejoch'e sin. 21 A nté tisintjejoch'e sin
tljina a na mé chéhe sin tochjinehe sin ti t'inkaséyan
kueénte Dios kixin tsonoxin ti nkehe ch'e sin kixin
nta kain xin chojni mé tsjatsoan sin kixin tjejoch'e
sin ti nkehe toxrjinhin Dios.

Ch'in Juan Bautista chronka inad kueénte ch'in
Jests
22 Na nta chr'éxin ch'in Jesus la ko ti sin k'udjiko
ch'dn na sakjui sin estado Judea. Ntaha k'uéjdko
sin ch'an kuikite ch'dn chojni. 23 Kjaxin ch'in Juan
kjudk'e ch'an chjasin Enon chjino ti chjasin Salim
na mé ntiha kjudk'e kuikite ch'dn chojni kixin
ntiha mé yeé nta siin. Na nta nkaki sin kuikite sin.

24 Mé xikaha kdnhen naxa kjudk'echjinahya ch'in
Juan.

25 Nt4 ti sin k'udjiko ch'in Juan la ko ti sin judio
mé Kkjuachaxin kichd sin kixin nkexri icha jina
chrékotjudxin chojni, ichro sin. 26 A ntd ti sin
k'uajiko ch'in Juan sékjuitsjehe sin ch'an chénka sin
ch'an Kixin:

—Maestro, ti ch'in kjuak'ekoa tohe ntario Jordan,
na mé ti nkexro tsichronka kuénte ch'an,la mé itjen
ch'an tikite ch'an chojni la ko kain xin chojni mé
tjichréhe sin ch'an —ichro sin.

27 Na nta ntachro ch'in Juan kixin:

—Ti chrokjuanjonhya Dios Kkjuachaxin ntd
chrokjuahya chrék'udyéhe chojni. 28 O kuinhinra
ntoa k'uéxrjanka seno kixin janhya ti Cristo. Nahi.
Janhan 0 kuituannud kuitonxidn ntia tsoxrjanka
Kixin 6 tsi ch'dn. 29 Exi yohe ijnko ch'in tsotehe na
mé jehe ch'dan mé ts'dyéhe ch'adn ti ichjién ch'an.
A nta ti ch'in chodxin ch'an mé chéhe asén ch'an
tjetinhin ch'an tjenixja ti ch'in ts'dyéhe ichjién
a. Meé xikaha janhan ima chana kixin xikaha
sitonhen Kixin itsjé chojni sitdchjinehe sin ti ch'in
Jesus tsinhin sin nkehe ti tjenixja ch'dn. 30 A nta
jehe ch'an t'ichjanxin antsi ts'etoan ch'an. A nta
janhan la kénhy6 —mé chro ch'in Juan.

Tinkexro kuixin nkaya nkajni
31Ti nkexro kuixin nkaya nkajni mé kain nkehe
t'etuenhen ch'an. A ntd ijnko chojni kuénte ch-
jasintajni 6 mé chrionka kueéente chjasintajni 6. A
nta ti nkexro kuixin nkaya nkajni mé kain nkehe
t'etuenhen ch'dn. 32Jehe ch'dn mé chroénka ch'an
ti nkehe tsik'ikon ch'dn la ko ti nkehe tsikinhin

ch'dn. Kjanchd kohya chojni titekaon sin ti nkehe
chronka ch'an. 33 A nta jnkojin nkexro titekaon
sin ti nkehe chronka ch'dn na mé xikaha tjakoxin
ch'an jie kixin chaxin ntod chrénka Dios 34 kixin ti
nkexro ichr'dn Dios mé nixja itén Dios kixin jehya
intsikod ti Nchakuen Dios k'uayéhe ch'an. Nahi.
35 It'éni Dios mé tjuehe ch'dn ti Xjeen ch'dn na
mé xikaha 0 tsichjéhe ch'dn kjuachaxin kixin kain
xin nkehe ts'etuenhen ch'dn. 36 A ntad ti nkexro
tsitekaon ti Xjeen Dios mé xikaha tsochonta sin ti
kjuachon jnkochrixin. A ntd ti sin titekakuenhya
sin ti Xjeen Dios mé tsochodntahya sin ti kjuachon
jnkochrixin xikaha. Ti sin a mé Dios sinchekjasote
sin jnkochrixin.

4

Ch'in Jesus ikjo ch'an ijnko tjan samaritana

1 A ntd ti sin fariseo mé kdnohe sin kixin antsi tsjé
chojni chréhe sin ti ch'in Jesus kuikite ch'an sin na
nta ti chojni chréhe sin ti ch'in Juan la kanhyo tsjé
sin. 2Kjancho jehya ch'in Jesus kuikite ch'dn chojni.
Méxra ti sin k'udjiko ch'an mé kuikite sin chojni. 3A
nta tio konohe ch'in Jesus kixin xikaha tsikinhin ti sin
fariseo ntd k'uaxrjexin ch'dn ti estado Judea xikjan
ch'an estado Galilea inaa.

4Nt4 t'ichjanxin ts'dtsinka ch'dn estado Samaria.
5 A ntd kjuiji ch'dn ijnko chjasin mé it'in Sicar
kuente estado Samaria, mé chjino ti nonte
tsikjinchekitonhen ch'in Jacob ti xjeen ch'an José.
6La ¢ chjino tjen ti tOye takitsje chojni inta mé it'in
Inté Jacob. Nantd 6 chonkixin kjui sin ntiha. Méxra
ti ch'in Jesus la ima koxrjé ch'dn kixin ima kjin ti

ntia kjuixin ch'dn nta kjuak'etjaxin ch'an chrinta ti
toye takitsje sin inta. 7-8 Ntaho kuitohe ch'dn. A nta
ti sin kK'udjiko ch'dn sdkjui sin ti chjasin chjinaxon
sdkjuik'ena sin nkehe sineko sin ch'an. Nta séhyod
ikui ijnko tjan kuénte estado Samaria ikui tjan
tsakitsje tjan inta. Nta ntachro ti ch'in Jesus kixin:

—Chjina intsinta its'ia —ichro ch'an.

9 Anta ti tjan samaritana mé kjuanchankihi tjan
ti ch'in Jesus kixin:

—c¢Nkekuénté Kkixin jaha ijnko chojni judio mé
chrokjuanchana nta Kkixin janhan ijnko chojni
samaritana? —meé chro ti tjan a.

(Mé xikaha kjuanchanki tjan kixin ti sin judio
mé ninkehd t'ikonhya ti sin samaritano.) 19Na nta
ntachro ch'in Jesus kixin:

—Chrodkoénoha ti nkehe tjanjon Dios la ko
chrokjuatsoan jaha nkexro ti tjetjanchaha nta
nta chrokjuanchana nta, nta chrotjaha tinta tjechon
chaxin —ichro ch'in Jesus.

11 Na ntd ntachro ti tjan a kixin:

—¢Nta nkexri kixin xraahya jaha ninkehé nkehe
tsakitsjeyd nta kixin ti toye i la ima ninka? ¢Nta
nkexri tsochjina ti nta tjechdn tjimé? 12 Ti nkexro
k'uaxrjenixinni mé Jacob mé kuitoeheni ti toye tjia
nta ntihi la ko kjaxin ik'ui ch'an ti nta la ko kjaxin
ik'ui ti xjeen ch'an la ko ti iko kuénte ch'an. ¢A
nta xa jaha la xa antsi ma tjetoan jaha, a nta jehe
ch'dn la kénhyd ni? —mé kjuanchankihi tjan ti
ch'in Jesus.

13 Na nta kjuatehe ch'in Jesus ntachro ch'an kixin:

—Ti sin it'i sin ti nta ntihi ti tOye 1 nantaxon
its'en sin nta inad. 14 A ntd ti sin its'i sin ti nta

sintakitonhan sin mé i ts'enhya sin nta inaa. Ti
nta sintakitonhan sin mé ts'ona éxi yohe ijnko
nta ts'axrje nkaya asén sin mé tsinkdkjanjon ti
kjuachon tsochonta sin jnkochrixin —ichro ch'an.

15 Nt4 ntachro ti tjan a inad kixin:

—Chjina ti nta, a nta ts'énhyana nta inad la ko
ts'inkahya ntihi tsakitsje nta —ichro tjan.

16 Nt k'uetoan ch'in Jesus kixin:

—Satjia tjik'iyehé xid ntd ts'inkara ntihi inaa
—ichro ch'an.

17Nta ntachro tjan kixin:

—Chontahya xina —ichro tjan.

Nta ntachro ch'in Jesus Kixin:

—~Chaxin ntdchrua kixin chontahya jaha xia.
18 K'uéchonta jaha in'6 xi4, a ntd ti ch'in chonta jie
jehya xia. Na mé chaxin ti nkehe ntachrua kixin
chontahya xia chaxin —ichro ch'an.

19 Na ntd kuinhin tjan tiha nta ntachro tjan kixin:

—T'ikuan Kkixin jaha ijnko nkexro chronka itén
Dios. 20 A nt4 ti sin k'uaxrjenixinni k'uixin 6sé mé
k'uéxraxinkakonxin sin Dios ti jna ntihi. Kjancho
jahara chojni judio mé ntachrora kixin ti ninko jié
chjasin Jerusalén kain ni chroxraxinkakonxinni Dios
—ichro tjan.

21 Nta ch'in Jesus ntache ch'dn tjan kixin:

—Titekdvan  Kkixin  tjetsi ti hora a
tsoxraxinkdkonxinhyard It'éni Dios ti jna ntihi la
ko tsoxraxinkakonxinhyara ch'dn chjasin Jerusalén
kjaxin. 22 Jaharda chojni samaritano chonhyara ti
nkexro xraxinkdonrd. Ntd kain ni chojninijudio mé
choéxinni ti nkexro xXraxinkaonni. Méxra ti nkexro
tsjakjlinhin chojni ti jie yama sin mé ts'axrjenixin ti
sin judio. 23 Nt4 tjetsi ti hora a na mé ti jie ¢ kui ti

hora a na ti sin chaxin tjinkaon sin chrdxraxinkaon
sin It'éni la mé asén sin 6 tsoxraxinkakonxin sin
It'éni Dios. Dios mé tOxrjinhin ch'an Kkixin chojni
xikaha chrokjuich'e sin chroéxraxinkakonxin Sin
ch'dn. 24Jehe Dios na mé nchakuen 6, a nta ti
sin chroxraxinkaon sin ch'dn na mé t'ichjanxin
kixin asén sin 6 tsoxraxinkakonxin sin ch'an —mé
xikaha chronka ch'in Jesus.

25 A ntd ntachro ti tjan a kixin:

—O nona kixin itsi ti nkexro Mesias, ti nkexro a
mé Cristo. Tio tsi ch'dan nta tsjakoheni ch'an kain
Xin nkehe —ichro tjan.

26 Ntd ntachro ch'in Jesus kixin:

—Ti nkexro a la mé janhan tjétjua jie —ichro
ch'an.

27Na nta ti sin k'udjiko ch'dn mé kjanxin sin ti ch-
jasin a, nta chrakon sin k'uikon sin Kkixin tjenixjehe
ch'an ijnko chojni chjin. Kjanchdé nijnko sin kjuan-
chankiehya sin ch'dn kixin nkehe tjinkaon ch'an na
nkekuénté nixjehe ch'dn ti tjan a. 28 A nt4 ti tjan
mé kjuak'e tjan ti toa nonte nta sakjui tjan ti chjasin
ntaha ntéche tjan ti sin ntaha kixin:

29 _Intéra sdtsjitsjeheni ijnko ch'in chrénka ch'an
kain xin nkehe kjuit'a ti send a. ¢Xa chrokojehya ti
nkexro i Cristo? —ichro tjan.

30 Na ntd ti chojni a mé xrdkuaxin sin ti chjasin
a nta kuitsjehe sin ti ch'in Jesus. 31 Naxa tihya sin
nachrohe ti sin k'udjiko ch'an mé chronoehe sin
ch'an ntachro sin kixin:

—Maestro, kjaxian chrokjonte nkehe —ichro
sin.

32Kjancho ntachro ch'dn kixin:

—O chonta janhan nkehe siné. Jahara la kja
naxa noahyarad —ichro ch'an.

33 A ntd ti sin k'udjiko ch'dn mé kjuanchankihi sin
kicho sin Kixin;

—¢ X4 jnkojin sin tsikikao sin nkehe kjone ch'an?
—ichro sin.

34Kjancho ntachro ch'in Jesus kixin:

—Fxi yOhe chrokjoné nkehe mé ti sit'a ti xra
la ko tsjixinna ti xra kuente ti nkexro chr'dnna
k'uinka. 35 Ntdchrord kixin: “No6 nitjé naxa
t'itjdyan tsochdOnhenni ntd tsotjdni noatrigo”,
ichrord. KjanchO ntaxrjan kixin chrotsjehéra ti
no a kixin 0 tsicha la ko 0 tinkdxdma Kkixin 0 jina
chrétjani. 36 Ti sin ch'e xra tja sin mé tsoxenkehe
sin. A nta ti nkehe tja sin mé ts'dyéhe kjuachon
jnkochrixin. Nta ti sin k'uenka sin nonte la ko
ti sin tja sin jnkokdn tsochéhe sin. 37 Mé xikaha
tsoxiteya ti nkehe ntachro sin kixin: “Ijnko nkexro
mé t'enka noa, a nta okjé sin tsotja sin ti noa a”,
ichro sin. 38 A ntd janhan ichr'an ti jahara tsotjara
ijnko nonte tsik'énkahyara. Na mé 0kjé sin kjuich'e
sin Xra ntd jahara tsjachara ti xra kjuich'e ti sin a
—ichro ch'an.

39 A ntd itsjé ti sin samaritano kuente ti chjasin
ntiha mé kjuankixin kuinkachdnki sin ti jehe ch'an
kixin xikaha chronka tjan kixin jehe ch'an 6 chronka
ch'dn kain xin nkehe kjuich'e tjan ti send a. 40 A
nta tié kuinhin sin ti nkehe chronka tjan nta kui
sin ti tjen ch'in Jesus nta chrondehe sin ch'an kixin
tsitohe ch'dn ntiha. Nta kuitohe ch'an ntiha iyo
yaon. 41 Nt4 itsjé sin kjaxin kuinkachdnki sin ch'dn
kixin ti nkehe kuinhin sin nixja ch'an. 42 Nta ntéche
sin ti tjan a kixin:

—Nta jie jehya jeho ti nkehe chronka
kuitekaonni. Nahi. Ti jie 0 kuinhinni nixja ch'an
nta konoheni kixin jehe ch'dn chaxin ti nkexro
Cristo sinchekaa ti chojni chjasintajni —ichro sin.

Ch'in Jesus kjuinchekitohe jina ijnko xjeen ijnko
ch'in ch'ehe xra gobierno

43 A ntd k'uatsinka iyé yaon ntd ch'in Jesus
k'uaxrjexin ch'an estado Samaria nta sakjui ch'an
né estado Galilea. 44 A ntd jehe ch'adn tsintachro
ch'an kixin ti nkexro chrdnka itén Dios la ti chjasén
sin mé tjikosdyehya sin ch'dn. 4> Kjanchd tio kjuiji
ch'dn ti estado Galilea na mé k'uayéhe sin ch'an
la ko kjuikosdyehe sin ch'dn jina kixin kjaxin sin
satsikji sin ti kia pascua chjasin Jerusalén tsik'ikon
sin kain ti kjuaxroan kjuasixin ch'an ti kia ntiha.

46 N'td xikjan ch'in Jesus inad chjasin Can4, estado
Galilea, na mé ntiha tsikjinchekjaminca ch'an ti nta
ti xranvino a. Ntaha mé kjudk'e ijnko ch'in ch'ehe
xra gobierno. A nta nihi ti Xjeen ch'dn ntoa itjen
chjasin Capernaum. 47 Ntd kuinhin ti ch'in ch'ehe
xra gobierno kixin itjen ch'in Jesus ti estado Galilea
tsikixin ch'an estado Judea nta sdkjuichréhe ch'an
chrondehe ch'an ti ch'in Jesus kixin sachrokjui ch'in
Jesus ntoe ch'an sinchekitghe jina ti xjeen ch'an 6
tjet'en xjan. 48 Nta ntachro ch'in Jesus kixin:

—Kja ti jahara ti chrok'uikonhyara kjuaxroan
chrokjudsian la chrdkuinkachdnkihyard ti janhan
—ichro ch'an.

49 Ntd chronoa ti ch'in ch'ehe xra gobierno
ntachro ch'an Kixin:

—¢A chrokodjinahya sachrokjuini ntona jai kixin
Xjanna 0 tjet'en? —ichro ti ch'in a.

50Ntda kjuatehe ch'in Jesus ntachro ch'dn kixin:

—Ikjan satjia ntoa kixin ti Xjaan na 0 jina tjen jie
—ichro ch'an.

Nta kuitekaon ch'an nkeri ichro ch'in Jesus nta
sdkjui ch'an. 51 A nt4 kjuiji ch'an chjino ntoe ch'an
nta xrinahya ti sin ch'ehe sin ch'dn xra kjuixinhin
sin ntia chronka sin kixin:

—Xjaan la 4 jina tjen —ichro sin.

52 Nt4 kjuanchankihi ch'dn sin kixin nkehora
kjuankixin kuitohe xjan jina, na ntd chronka sin
Kkixin:

—Ijna la una kdnjin mé kjuiin ti séa—ichro sin.

53 Ntad koénohe ti it'é xjan kixin xikaha ti hora
tsintdchro ch'in Jesus kixin ti Xjeen ch'an na 0 jina
tjen. Antajehe ch'anla ko kain ti sin siin ntoe ch'an
mé kuinkachonki sin ti ch'in Jesus.

54 Tiha mé ti yéxin kjuaxroan kjuasin ch'in Jesus
ti6 kuixin ch'dn estado Judea ikjan ch'an estado
Galilea.

)

Ch'in Jesus kjuinchekitohe jina ijnko ch'in tsik'en
tote chjasin Betesda
I Nta chr'éxin ti sin judio mé kjuasin sin ijnko
kia na nta ch'in Jesus xikjan ch'an chjasin Jerusalén
inad. 2 A ntd ntaha chjino ti ntdja t'ixenxin
kolélo chjasin mé tjen ijnko pila toxroyéya nta
mé nkiva hebreo ti nta mé it'in Betesda. A nta
chrinta ti pila siin in'6 cuarto ntsintsi. 3 Ntaha
tjejotsinka nchonhya chojni nihi, iso sin t'ikonhya
la ko iso sin xitjahya tji la ko iso sin tsik'en
toté. Tjejochonhen sin kixin nkehora tsinki nta
4 kixin ndntaxon K'uinkajin ijnko dngel kjuidnki nta

kjuinchekinki nta. A nta ti nkexro seng tsjianki nta
mé tsitohe jina kjonté cualquiera chin chonta. > A
nta ntaha kjuak'e ijnko ch'in na mé chonta ch'an
treinta y ocho ndn6 nihi ch'an. 6 A nta ti6 k'uikon
ch'in Jesus kixin tjetsinka ti ch'in a la ko kdnohe
ch'an kixin 0sé nihi ch'an, ntd kjuanchanki ch'an
kixin:

—¢A tjinkdvan tsitoha jina? —ichro ch'an.

7Nta ntachro ti sinnihi kixin:

—Chontahyani ninkexro tsjinkitsani tsjidnkini
nta. A ntd ti tjinkaonni chrokjuiankini nta la nta
0kjé nkexro tjitadn ntia tjidnki nta sené —mé chro
ti sinnihi.

8 A nta k'uetoan ch'in Jesus kixin:

Ijie la t'inkatjen, tjatsiyan kaniaa, itjia —ichro
ch'an.

9 Nta tuénxin kuitohe ch'dn jina, nta kjuatsen
ch'an kaniee ch'dn kjuankixin itji ch'dn. Kjanchd
yaon sabado titha mé ti yaon t'gk'éhe sin. 10 Mé
xikaha ti sin judio ntache sin ti ch'in kuitohe jina
kixin:

—Ijie ti yaon t'ok'éheni nta kohya kjuachaxin
tsama kaniaa —ichro sin.

11 A ntd ntachro ti ch'in a kixin:

—Ti nkexro kjuinchekitona jina mé k'uetuanna
kixin tsjatsiyan kaniana la ko satsjia—ichro ch'an.

12Nt4 kjuanchankihi sin ch'an kixin:

—¢Nkexéhe ti nkexro Kk'uetuanhan Kkixin
tsjatsiyan kaniaa la ko satsjia? —ichro sin.

13 A nta ti ch'in tsikitohe jina na 1 kjuatscanhya
ch'dn ti nkexro Kjuinchekitohe ch'an jina kixin
ntaha la siin nchdénhya chojni, a ntd ntahd
K'uitjdyanxin ch'in Jestus. 14 A ntd chr'éxin ch'in

Jesus xeta ch'an ti ch'in a nkaxenhen ti ninko jié
nta ntachro ch'an Kkixin:

—Tsjehé kixin ijie la 0 jina tjen jaha la i tjdsinhya
jie inad. A ntda ti tsjasian jie Inad a nta antsi ma
jinahya tsonhan —ichro ch'an.

15 A ntd sdkjul ti ch'in a ntd chénka ch'dn ti
sin judio kixin jehe ch'in Jesus mé kjuinchekitohe
ch'dn jina. 16 Mé xikaha ti sin judio kjuankixin
sin chonkihi sin ti ch'in Jesus la ko chrok'dyan sin
ch'an kixin Kjuinchekitohe ch'dn chojni jina ti yaon
t'ok'éhe sin. 17 Kjanchd ch'in Jesus ntache ch'an ti
jehe sin kixin:

—Meéxra T'and naxa tjech'e ch'an xra. A nta
janhan kjaxin tjét'a xra —ichro ch'an.

18 Méxra xikaha ti sin judio antsi tjinkaon sin
chrok'dyan sin ch'dn kixin kuitekakuenhya ch'an ti
ley kueénte ti yaon t'ok'éhe sin la ko kjaxin ntachro
ch'an kixin ti It'é ch'an la mé Dios, mé xikaha
ncheyohe ch'dn asén ch'an Dios.

Ti kjuachaxin chonta ti Xjeen Dios

19Nt4 ntache ch'in Jesus ti jehe sin kixin:

—Ijnko nkehe tjetoan tsotjonkara kixin ti Xjeen
Dios nkaya nkajni ti jehd kjuachaxin kuénte 6 la
mé xitjahya sich'e xra. Jeho ti xra t'ikon ch'an
tjech'e It'é ch'an mé kjaxin ch'an xikaha ch'e ch'an.
20 A nta tiIt'é mé tjuehe ti Xjeen ch'an, la ko tjakohe
ch'an kain xin xra ch'e ch'dn, la ko antsi tjetoan
ti Xra naxa tsjakohe ch'an kixin nta tsochrakonra
kixin ts'ikonrd ti xra sich'e ch'an. 21 Ti It'é mé
chonta kjuachaxin nchexechon ti sin tsik'en la
ko chjéhe ch'dn sin kjuachdn. A ntd ti Xjeen
kjaxin chonta kjuachaxin tsochjéhe kjuachon ti



SAN JUAN 5:22 Xxiv SAN JUAN 5:29

nkexro tjinkaon tsochjéhe ch'dn. 22 A nt4 It'é
la i sinchekitgexinhya ch'dn ijié ninkexro. Kain
tl kjuachaxin kuénte ch'dn chjéhe ch'an ti Xjeen
kixin sinchekitgexin ch'dn ijié chojni chjasintajni
23 kixin ntd kain chojni tsjikosdyehe sin ti Xjeen éxi
yOhe tjikosdyehe sin ti It'é ch'dn. Ti sin tjikosdyehya
ti Xjeen xikaha kjaxin tjikosdyehya sin ti It'é kixin
jehe ch'dn mé tsichr'an ti Xjeen.

24 ’Iinko nkehe tjetoan tsotjonkara Kkixin ti
jnkojinrd tjejotinhinrd ti nkehe tjakua la ko
tinkachodnkira ti T'and, mé ti nkexro ichr'dnna,
na mé xikaha 0 chontara ti kjuachon la
ko tsjasotiahyara, na mé kuitghéra ti ntia
chrok'uénxinrd, la nta jie kjuankixinra tsochontara
ti kjuachodn jnkochrixin. 25 Ijnko nkehe tjetoan
tsotjonkara kixin 0 tsi ti yaon, na mé jie tiha,
mé xikaha tsonhen kixin ti sin tsik'en tsinhin
sin tsonixja ti Xjeen Dios. A nta ti sin tsitekaon
sin na mé ts'ejochdn sin. 26 Ti It'é mé chonta
ch'an Kkjuachaxin tsjanjon ch'dn ti kjuachon la
ko jehe ch'an mé chjéhe ch'an kjuachaxin ti Xjeen
kixin kjaxin ti Xjeen tsjanjon ti kjuachoén 27 la
ko kjaxin chjéhe ch'adn kjuachaxin ti Xjeen ch'an
sinchekitoexin ti ijié chojni chjasintajni kixin jehe
mé ti Xjeen Dios K'6na Chojni. 28 Chrakonhyara
tjétjonkara xikaha. Na mé 0 tsi ti yaon kixin kain
ti sin tsik'en mé tsinhin sin tsonixja ch'an. 29 A nta
ts'axrjexin sin ti toye la ti sin kjuich'e sin xra jina
mé tsoxechon sin nta tsochonta sin ti kjuachon.
A nta ti sin kjuich'e sin xra jinahya na mé kjaxin
tsoxechon sin nta satsji sin tsjasote sin.

Ti kjuachaxin chonta ch'in Jests

30 °T{ jeho kjuachaxin kuentana xitjahya sit'a
ninkehdé xra. A ntd jie ntakitoaxidn ti ijie éxi
k'uetuanna T'ana. A nta ti nkehe ntakitoaxian
la jina ntoa Kkixin tjinkakonhya sit'a éxi tjinkavan.
Nahi. Exi tjinkaon T'and, ti nkexro ichr'dnna,
mé xikaha tjét'a. 31 A ntd ti chroxrjanka Kkixin
nkexri ima jina janhan la tiha la ninkehd
kjuachaxin chréchdntahya. 32 Itjen { jnko nkexro
tjechronka nkexri tjén janhan a ntd 0 nona
kixin ti nkehe chrénka ch'dn la sinki. 33 Jahara
tsikétuenhénra chojni kjuikjanchankihi sin ti ch'in
Juan kixin nkexrinchi tjén janhan. A nta ti nkehe
tsikjatehe ch'dn la chaxin ntod tiha. 34 Kjancho
chontiaxinhya ti nkehe tsochronka nijnko chojni
chjasintajni nkexrinchi tjén janhan. Jehi ntaxrjan
ttha kixin jahard jina chrékuadrd. 35 Ti ch'in
Juan kjuak'e éxi yohe ijnko xrohi kjudk'eche
k'uinkaséyanxin la ko jahard kochdhard xikaha,
kjancho séhya koxrjinhanrd ti xrohi a. 36 Kjancho siin
nkehe antsi tjetoan tjakoxin nkexri tjén janhan,
a ntd kanhyod tjetoan ti nkehe tsichronka ti ch'in
Juan. Ti xra tjét'a, mé ti xra kjuanjon T'ana sit'a
tsjixinna ti xra, na mé tthamé tjakoxin kixin chaxin
T'ana tsichr'an k'uinka. 37 Kjaxin jehe T'and, ti
nkexro ichr'dnna, mé chronkaxin ch'an nkexri tjén
janhan. A nta jahara naxa kiénhyara ti nkehe nixja
ch'dn la ko k'uikonhyard ch'dn 38 la ko kjaxin itén
ch'an kuitoehya nkaya kjara kixin tjinkakonhyara
tsitekdonrd ti Xjeen Dios tsichr'dn tsiki. 39 Jahara
nchekudaxinra jina ti Xxroon tsikjin ti sin tsichronka
itén Dios 0sé Kkixin ntachrord kixin ntaha ts'itjaxinra
ti kjuachon tsochontard jnkochrixin. A nta ti

nkehe tsikjin sin 0sé mé chrdonka kuénte janhan.
40 Kjancho jahard tjinkdkonhyard tsochjinara ti tjén
janhan kixin chrok'uayéhéra ti kjuachon a.

41 °Janhan na tjéydhya kixin chojni
chrokjuikosdyana sin. 42 A ntd janhan 6 nona
kixin jahara la tjuéhyard Dios. 43 Mé k'uinkaxian
janhan ti kjuachaxin kuénte T'ana. Kjancho
jahara la titekdkonnahyard. A ntd ti chrokui i
jnko nkexro kjuachaxin chroékuakitsjenixin asén
0, a nta ttha mé tjinkdonrd chrodkuitekdkonhénra.
44 ;Nkexrl chrokuitekdonrd jahara kixin tjéydra
kixin ti chojni chjasintajni chrokjuikosdyahara
sin, a nta tjéyahyard ti kjuachaxin chrokjuanjon
jnkokod Dios? 45 Tsontdchrohyard kixin janhan
tsjanchid jie ti jahara nkayakon T'ana. Nahi.
Ch'in Moisés mé tsjanchia ch'an jie ti jahara kixin
tsontachrord kixin jehe ch'dn kuinkachdnkird.
46 Kja ti jahard chrokuitekdonrd nkehe tsintachro
ch'in Moisés nta chrokuitekdonra ti janhan kixin ti
xroon tsikjin ch'an mé chrdénka kuente ti janhan.
47 A nt4 ti titekdkonhyard ti nkehe tsikjin ch'dn, ;nta
nkexri chrokuitekdkonnara nkehe ntaxrjan janhan?
—ichro ch'an.

6

Ch'in Jesus kjuanjon ch'an nkehe Kjone in'o mil
chojni
(Mt. 14.13-21; Mr. 6.30-44; Lc. 9.10-17)
1T A ntad chr'éxin nta sdkjui ch'in Jestus k'uatoye
ch'an ti ntayaon Galilea na mé ti ntayaon Tiberias
ttha. 2 A ntd nchonhya chojni tinkdchréhe sin
kixin k'uikon sin ti kjuaxroan jié kjuasin ch'an

Kjuinchekitohe ch'dn jina ti sinnihi. 3 A ntd jehe
ti ch'in Jesus chriin ch'an ijnko jna na nta ntaha
kjuak'etjaxin ch'an la koi ti sin k'udjiko ch'an a.
4 A nta 1 séhya ts'ixin ti kia pascua a mé kié ti sin
judio a. > A ntd ti ch'in Jesus k'uikon ch'dn kixin
nchonhya chojni chriin sin kjuichréhe sin ch'an nta
kjuanchankihi ch'an ti ch'in Felipe kixin:

—¢Nketi chrok'uenani nkehe sine kain ti chojni
a? —ichro ch'an.

6 M¢é xikaha ntachro ch'dn kixin sind nkehe tsixro
ch'in Felipe. A nta ti ch'in Jesus la 6 nohe ch'an
nkehe ti kjuaxroan tsjasin ch'dn. 7 Nta kjuatehe
ch'in Felipe ntachro ch'an kixin:

—Kjonté  doscientos  chichaon  denario
chrdochdntani chrok'uinaxin ti niotja la naxa
chrokjuachahya chrok'udyéhe jnkojnko sin tot'o
ti niotja a—ichro ch'an.

8 A nta ch'in Andrés, ijnko ti sin k'udjiko ch'in
Jesus la savé mé ch'in Simdn Pedro mé ntachro
ch'an Kkixin:

9 —Ntihi tjen ijnko xjan ntoa chonta in'6 niotja
tsik'6na noa cebada la ko chdnta ch'an yaa koche.
¢Xa chrokjuacha tiho kixin nchonhya chojni siin?
—ichro ch'an.

10 A ntd ntachro ch'in Jesus kixin:

—Tétuenhén ti sin siin a Kixin ts'ixitjaxin sin
—ichro ch'an.

A ntd nchonhya ika yoa siin na ntd ntaha
k'uixitjaxin sin na mé éxi in'é mil chojni k'uixin
sin. 11 A ntd ch'in Jesus kudkja ch'dn ti niotja nta
kjuanchehe ch'an Dios kjuasaya nta chjéhe ch'an
ti sin k'udjiko ch'dn. A ntd jehe sin k'Oxikayehe
sin chjéhe sin kain ti sin sitjaxin a. Xikaha kjaxin

k'6xikayehe sin ti koche. A ntd kain sin kjone sin éxi
tjinkaon sin. 12 Kjuixin kjéne sin ntd k'uetuenhen
ch'in Jesus ti sin k'udjiko ch'an ntachro ch'an kixin:

—Tjéndjinra ti nkehe tot'o sixéhe sin Kkixin
ts'itjdyanhya ninkeh6 —ichro ch'an.

13 Nt4 xikaha jehe sin kjuendjin sin kjuinchekadn
sin teyo ntaxra ti tot'o ti in'é niotja tsik'ona noa
cebada sixéhe sin ti kjuixin tsikjine sin. 14 A ntd ti sin
kjone ti nigtja k'uikon sin ti kjuaxroan jié kjuasin
ch'in Jesus ntachro sin kixin:

—]Jehe ch'an mé chaxin ti nkexro tsichr'an Dios
kixin itsi ti chjasintajni tsjakoheni ch'an —ichro
sin.

15 Kjanch6 ch'in Jesus mé konohe ch'dn kixin
tjiinkaon sin sdchrokjuiko sin ch'dn chrochr'dxenhen
sin ch'an ti Xra rey kixin chrék'uetoan ch'dn. A nta
jehe ch'an tjinkakonhya ch'an tiha nta jeho ch'an
saxikji ch'an nteje inaa kjuak'e ch'an ntiha.

Exi ijnko ntia xikaha kjuitadn ch'in Jesus ti
ntayaon
(Mt. 14.22-27; Mr. 6.45-52)

16 A nta 6 kdntdé ntd ti sin k'udjiko ch'in Jesus
k'uinkajinxin sin jna sakjui sin chrinta ntayaon
17 k'uit'étjen sin ijnko ntabdrco kjuankixin sin
ts'atOye sin ntayaon sdtsji sin chjasin Capernaum.
Na ¢ k'uixin tie na naxa kjanhya ch'in Jesus. 18 Nta
kjuankixin chjéhe xrintg tsanka nta kjuankixin
tinkdkjaminki nta. 19 A ntd ti6é kjuacha sin 4 in'o
0 injon kilometro ntd xrinahya k'uikon sin ti ch'in
Jesus tinkakdchjinehe ch'an ti ntabarco, éxi ijnko
ntia tjetjitadn ch'an ti nta, nta k'uikon sin nta ima
chrakon sin. 20 Kjancho6 ntachro ch'dn kixin:

—Janhan tiha. Chrakonhyard —ichro ch'an.

21 Ntd imd chéhe sin k'uit'6tjen ch'dn ti ntabdrco.
Nta 6 tuénxin kjuiji sin ti chjasin satsji sin.

Tichojni xritjeyd sin ti ch'in Jesus

22 A nta ti yaon chr'éxin na mé ti sin kuitohe
tohe ntayaon na mé 6 nohe sin kixin jnkokoaxon
ntabarco k'uékjak'e ntihala ko 6 nohe sin kixin ch'in
Jesus kja ni satsikjikohya sin ch'an na mé k'uikon sin
kixin jeho ti sin k'udjiko ch'an satsikji sin. 23 Kjancho
siin ntabarco tixin chjasin Tiberias tinkakdchjinehe
ti n6 Kkjonexin sin ti nigtja kjuanchaxin ch'in Jesus
kjuasdyé Dios. 24 A ntd ti6 k'uikon sin kixin kohya
ch'in Jesus la ko kjaxin kohya ti sin k'udjiko ch'an,
ntajehe sin mé k'uit'dtjen siniso ntabarco nta sakjui
sin chjasin Capernaum sakjuikjeya sin ti ch'in Jesus.

Inchéni Jestis mé éxi niotja tjianjon kjuachén

25 A nta téhe ntayaon xéta sin ti ch'in Jesus nta
kjuanchankihi sin ch'an kixin:

—Maestro, ¢nkesa k'uinka ntihi? —ichro sin.

26 Nta kjuatehe ch'in Jesus ntachro ch'dn kixin:

—O nona kixin jahara tjéyara ti janhan kixin
kjontera niotja kokjaharad, la jehya kixin kiénxinra
ti kjuaxroan kjudsian. 27 Chrokjuich'ehyara ti
xra chrok'uite ti nkehe chroékjontera tjoka tsjeje
0. Nahi. Chrokjuéyard ti nkehe chrokjuejehya
chrokjontera  chrok'uayéxinra ti  kjuachon
jnkochrixin. Ti nkehe tjanjon ti Xjeen Dios K'6na
Chojnimé chrokjonterd kixin It'é ch'dn mé tjakoxin
ch'an kixin ti Xjeen ch'an mé chonta kjuachaxién ti
jehe ch'an —ichro ch'in Jesus.

28 A nta kjuanchankihi sin ch'dn kixin:

—¢Nkexri chrokjuich'eni chrokjuinchexiteydani
nkexri tjinkaon Dios? —ichro sin.

29 A ntd kjuatehe ch'in Jesus ntachro ch'an kixin:

—Dios mé tjiinkaon ch'dn kixin
chrokuinkachOnkird ti nkexro tsichr'an ch'an
—ichro ch'an.

30Nta kjuanchankihi sin ch'dn kixin:

—¢Nkehe ti  kjuaxroan chrokjuakoéxianni
chrok'uikonni kixin ntd chrodkuitekaonni ti jaha?
¢Nkehe ti xra ch'e jaha? 31 Ti sin tsik'axrjenixinni
k'uéjo sin 6sé mé kjone sin manda k'Ona niotja tio
k'uixin sin nteje mé xikaha ti xroon kuénte Dios
tsikjin ijnko nkexro 0sé ntachro kixin: “Kjuanjon
ch'an ti nkehe kjone sin mé niotja tsikixin nkaya
nkajni”* —ichro sin.

32 A ntd kjuatehe ch'in Jesus ntachro ch'dn kixin:

—Ijnko nkehe tjetoan tjonkara kixin jehya ch'in
Moisés kjuanjon ti mana k'dna niotja k'uinkajinxin
nkaya nkajni. Nahi. T'and mé tjetjanjon ti niotja
chaxin jina k'uinkajinxin nkaya nkajni. 33 Ti niotja
tjanjon Dios mé ti nkexro K'uinkajinxin nkaya
nkajni tjejochdnxin chojni chjasintajni —ichro
ch'an,

34Na ntd kjuanchia sin kixin:

—Jaha Inchéni, jnkochrixin chjehéni ti niotja a
—ichro sin.

35 A ntd ntachro ch'in Jesus kixin:

—Janhan mé ti niotja tjanjon kjuachon. Ti sin
tochjina sin ti janhan 1 ts'enhya sin kjinta, la ko
ti sin tsitekaon sin ti janhan { ts'enhya sin nta.
36 Kjancho éxi k'uétjonkara send na 6 k'uikonra ti
janhan na kjonté naxa titekdkonhyard. 37 A nta kain

* 6:31 Salmo 78.24

ti sin chjina T'and la tsochjina sin ti janhan. A nta
kain ti sin tjejotochjinehe sin tijanhan la tsétuanhya
sin kixin sdtsji sin. 38 Janhan k'uinkaxian nkaya
nkajni jehya ti xra toxrjina chrokjuit'a. Nahi.
K'uinka kixin chrokjuit'a ti xra toxrjinhin ti nkexro
tsichr'dnna. 39 A ntd T'and mé ti nkexro tsichr'dnna
mé tjinkaon ch'an kixin sintak'itjdyanhya ninkexro
ti sin chjina ch'dn na mé tjinkaon ch'an kixin jan-
han mé sintaxechdn kain sin ti yaon tsjixixin. 40Mé
xikaha tjinkaon ti nkexro tsichr'anna kixin kain ti
sin ts'ikon sin ti janhan mé ti Xjeen Dios la ko
tsitekaon sin ti janhan chrok'udyéhe sin kjuachon
jnkochrixin. A nta janhan sintaxechon sin ti yaon
tsjixixin —ichro ch'an.

41 A ntd ti sin judio kjuankixin sin kjonta sin ti
ch'in Jesus kixin tsintachro ch'an kixin jehe ch'an mé
ti niotja k'uinkajinxin nkaya nkajni. 42 Mé ntachro
sin kixin:

—¢A jehya ti Jesus, it'é mé it'in José, na me
choxinni ti it'é la ko ti iné ch'an? ¢Nta nkekueénté
ntachro ch'an kixin nkajni Kk'uinkajinxin ch'an?
—ichro sin.

43Nta kjudtehe ch'in Jesus ntachro ch'an kixin:

—Titohérd tjontahyara ti janhan. 44 Kohya
nkexro chrokochjina ti tjén janhan ti
chrokjuinkitsahya T'and. A ntd ti sin tochjina
na mé sintaxechdn sin ti yaon tsjixixin. 45 Na
mé ti sin K'uéchronka itén Dios 0sé mé tsikjin Sin
xroon ntachro kixin: “Dios mé tsjakohe ch'an kain
chojni.”T A ntd kain ti sin tsikinhin ti nixja T'ana
la ko kjuakohe ch'an sin mé sitdchjina sin ti tjén
janhan.

T 6:45 Tsafas 54.13

46 Tehya kixin itjen ijnko chojni tsik'ikon T'ana.
Nahi. Jeho tinkexro kuixin ti tjen Dios mé tsik'ikon
ch'dn Dios. 47 Chaxin ti nkehe tjéxrjanka kixin ti sin
titekaon sin ti janhan mé ¢ tsochodnta sin kjuachon
jnkochrixin. 48 Janhan na mé ti niotja tjanjon
kjuachon. 49 Ti sin k'uaxrjenixinrd k'uéjo 6sé kjone
sin ti mand k'Ona niotja tio k'uéjo sin nteje, a nta
kjonté ik'uén sin k'uitjdyan sin. 50 Ti nkehe xrjanka
mé ti nigtja k'uinkajinxin nkaya nkajni, a nta ti sin
sine ti niotja a mé ts'enhya sin. 5! Janhan mé ti
niotja tjechon k'uinkajinxin nkaya nkajni. A nta
ti sin sine ti nigtja a mé ts'ejochon sin jnkochrixin.
Tiniotja tsjanjuan ts'ejochOnxin chojni chjasintajni
mé ntona tiha —ichro ch'in Jesus.

52 A ntd ti sin judio mé sitjité sin itjo sin kichd sin
ntachro sin kixin:

—¢Nkexri  chrokjuanjon ch'dn ntoe ch'an
chrokjoneni? —ichro sin.

53 A ntd kjuatehe ch'in Jesus ntachro ch'dn kixin:

—Nta tsotjonkara kixin ti sintehyard ntoe
ti Xjeen Dios K'Ona Chojni, la ko ti ts'ihyara
ijnié ch'd4n, ntd tsochontahyard kjuachon
jahard. 54 Ti sinterd ntona la ko it'ird jnina nta
tsochontara kjuachon jnkochrixin la ko janhan
mé sintaxechonra ti yaon tsjixixin. 55 Kixin ntona
na mé chaxin nkehe ine chojni la ko jnina na mé
chaxin nkehe it'i chojni. 56 Ti sin ine ntona la ko
it'i sin jnina mé jnkokoa tjenkaydxinkian sin la ko
janhan mé xrikian sin. 57 T'and tsichr'dn ch'an ti
janhan mé chonta kjuachaxin, a nta janhan mé
tjéchonxian ti jehe ch'an. Ntd ti sin sine tintona mé
ts'ejochdnxin sin ti janhan. 58 A nta tjénixja kuénte

ti nigtja k'uinkajinxin nkaya nkajni na mé yoehya
tI manad tsik'Ona niotja kjone ti sin tsik'axrjenixinra
0sé kixin jehe sin na kjone sin na kjonté k'uén sin.
A nta ti sintera ti niotja k'uinkajinxin nkaya nkajni
nta ts'ejochonrd jnkochrixin —mé chro ch'in Jesus.

59 Kain tiha mé kjuakohe ch'dan ti sin
tsikdjnkotséxin ti ninko Israel chjasin Capernaum.

Tinkehe chronka ch'in Jestis mé tjanjon kjuachon
jnkochrixin

60 A ntd ti6 kuinhin sin ti nkehe kjuako ch'in Jesus
nta itsjé ti sin k'udjiko ch'dn ntachro sin kixin:

—Ima xra ti nkehe chronka ch'an. ;Xa nkexro
chrokuinhin tiha? —ichro sin.

61 A ntd konohe ch'in Jesus Kkixin xikaha
toxakonhen sin kienxinhya sin ti nkehe tsintachro
ch'an nta kjuanchankihi ch'an sin kixin:

—¢A Kjaxinrd tjinkdkonhyard tsinhinra tihi?
62 sNta nkexri tsonhen chroék'uikonra Kkixin ti
Xjeen Dios K'6na Chojni mé satsji ch'an inaa ti no
tsikixin ch'an ti tsikjak'e ch'an 6sé? 63 Ti Nchakuen
Dios mé tjanjon ti kjuachon, a nta tinto la ninkehd
sinkihya. Na nta ti nkehe tjétjonkara na mé kuénte
ti Nchakuen Dios na mé tjejochonxin chojni.
64 Kjanch6 isord naxa titekdkonnahyard —ichro
ch'an.

Mé xikaha ichro ch'an kixin ti xrankixixin 6
konohe ch'an kixin nkexro ti sin tsitekakuenhya
sin ch'an la ko konohe ch'an kixin nkexro sinchekji
ch'an. 65 A nta ntachro ch'an kixin:

—Meéxra xikaha k'uétjonkard Kkixin ninkexro
tsochjina ti tjén janhan ti tsjinkitsahya T'ana
—ichro ch'an.



SAN JUAN 6:66 XXXIV SAN JUAN 7:3

66 A ntd kjuixin ttha ntd nchonhya ti sin
k'uek'ajlko ch'in Jesus nta xrinahya kuitohe sin,
i chrehya sin ch'dn. 67 Ntd kjuanchankihi ch'an ti
tey0 sin k'udjiko ch'an ntachro ch'an kixin:

—¢A Kkjaxinra tjinkdonrd xikaha sdchrOkjuird?
—ichro ch'an.

68 Nta kjuatehe ch'in Sim6n Pedro kixin:

—Jaha Inchéni, ¢nkekuénté tjanchankihini &
sdchrokjuini O0kjé? Jaha ti tan chronka a mé
tsochdntaxinni  kjuachdén jnkochrixin 69 ntd
kuitekaonni nta 6 noheni chaxin kixin jaha ti Cristo
meé Xjeen Dios tjechon —ichro ch'an.

70Nta kjuatehe ch'in Jesus ntachro ch'dn kixin:

—Janhan kjuéya ti kain ra teyora la ko jnkojinra
ntihi mé ts'onara ijnko jinahya —ichro ch'an.

71 Tiha mé t'axrjexin ti ntdchro ch'in Jesus
chronka ch'an kixin ch'in Judas Iscariote, tiha it'é
mé it'in Simon, mé ijnko ti teyo sin tsikjeya ch'an
nta kjonté sinchekji ch'an ti ch'in Jesus.

7
Ti sin jnkokoa kicho ch'in Jestis mé kuitekakuenhya
sin ch'an
1 Ntd kjuixin tiha ntd k'udji ch'in Jesus ti es-
tado Galilea. Chrok'uajihya ch'an ti estado Judea
kixin ti sin judio tjinkaon sin chrok'dyan sin ch'an.
2 Kjancho 6 kuichjina ti yaon kia nta ti sin judio
sich'éna sin itsjé its'van tsjasixin sin kia.* 3 A nta
ti sin kicho ch'in Jesus ntache sin ch'an kixin:
—Chrokuitoahya ntihi. Sachrokjuia estado Judea
kixin nta kjaxin ti sin chréhe ti jaha tjejé ntiha

* 7:2 Levitico 23.34

chrok'uikon sin ti kjuaxroan tsjasian. 4 Kixin
tio tjinkaon ijnko nkexro kixin chojni tsochoxin
sin ch'dn ntd mohya chrokjuich'e ch'dn xra. A
nta ti chaxin tjetjdsian kjuaxroan la jehya mo
chrokjuasian kjuaxroan. Nahi. Chrok'uikon kain
xin chojni siin chjasintajni —mé chro sin.

5 Xikaha ntachro ti sin kiché ch'dn kixin kjaxin
jehe sin titekakuenhya sin ti jehe ch'dn. 6 A nta
kjuatehe ch'in Jesus ntachro ch'an kixin:

—Naxa kjuixrakdhya ti hora kuéntana tsjasian
kjuaxroan. Nta jahara la cualquier hora
tjinkdonra jina chrék'uikonra kjuaxroan. 7 Ti
sin chjasintajni xitjahya tsoninkakonhanra sin ti
jahard. Nta janhan na ima ninkakonna sin Kixin
ntatjan sin Kixin jehya jina ti nkehe tjejoch'e sin.
8 Jahara la satjira ti kia a. A ntd janhan la tjihya
kixin naxa kjuixrakdhya ti hora kuéntana —ichro
ch'an.

9 Mé xikaha ntachro ch'an ntd kuitohe ch'dn es-
tado Galilea.

Itjen ch'in Jesus ti kia a

10 A nta 6 kjuixin satsikji ti sin jnkokod kiché ch'in
Jesus nta jehe ch'an la kjaxin sakjui ch'an ti kia
a kjanch6 noxinhya xritjak'e ch'an. 11 A nta ti sin
judio mé xriteya sin ch'an ti kia a la ntachro sin
kixin:

—c:Xa nketi tjen ti ch'in a? —ichro sin.

12 A nt4 itsjé sin ntiha mé kjo sin kichd sin kixin
nkexri tjen ch'dn. Iso sin ntachro sin Kkixin: “Jina
ch'dn”; Kjanchd 1 so sin ntachro sin kixin: “Jehya
chojnijinach'dn, méxraima ch'iyehe ch'an chojni”,
ichro sin.

13 Kjanchd noxinhya kjo sin xikaha Kkixin
chrakonhen sin ti sin judio a.

14 A ntd 6 Kkjuiji jnkosiné ti kia a nt4 k'uixenhen
ch'in Jesus ti ninko jié nta kjuankixin ch'an kjuako
ch'dn. 15 A ntd ti sin judio chrakon sin koma sin
ch'an ntachro sin kixin:

—¢Xa nkexri nohe ti ch'in i nchénhya ti nkehe
kixin tsixrakoehya ch'an? —ichro sin.

16 Nta kjuatehe ch'in Jesus ntachro ch'dn kixin:

—Tinkehe tjakua la jehya kuéntana na mé ti xra
kuente ti nkexro tsichr'dnna k'uinka. 17 Tijnkojinra
tjinkdonrd chrokjuinchexiteyéhéra éxi tOxrjinhin
Dios la tsonohara a chaxin kuente Dios ti nkehe
tjakua 0 4 kuéntana tiha. 18 A ntd ti nkexro tjako
ti nkehe t'axrjenixin kja sin 6 mé xikaha ch'e kixin
tjinkaon sin kixin ti chojni 6 mé chrdchontehe sin
ch'an kjuasaya. A nta ti nkexro tjinkaon kixin ti
chojni a mé chrokjuikosayehe sin ti nkexro tsichr'an
ch'an na mé jehe ch'dén mé tjako ch'an ti nkehe
chaxin ntod la ko ninkeho ch'iyahya ti jehe ch'an.

19 °;A jehya ch'in Moisés tjdhard ti itén
Dios chrdkuitekdonra? Kjanché nijnkora
kuitekdkuenhyara ti nkehe tsikjin ch'an. ¢Méxra
nkekueéenté tjinkdonra chrdk'oyanra ti janhan?
—ichro ch'an.

20 Nta kjuatehe ti sin a ntachro sin kixin:

—]Jaha chonta ijnko nchakuen ti jinahya. ¢Xa
nkexro chrok'oyan ti jaha? —ichro sin.

21Ntda kjuatehe ch'in Jesus ntachro ch'dn kixin:

—Jnkokod kjuaxroan kjuasian ti yaon t'ok'éheni
nta chrakonra.t 22 A nta ch'in Moisés tsik'etoan

T 7:21 juan5.2-9

kixin Xjaanrd ntoa itsa Xjan xroye, (Kjancho
jehya ch'in Moisés kjuankixin ch'dn kjuako ch'an
ttha, na mé ti sin tsik'axrjenixinrd kjuankixin
sin kjuako sin tiha). Mé xikaha nchekara xjan
ti xroye a kjonté yaon t'ok'éheni. 23 A nta
xikaha nchekard xjan xrgye ti yaon t'ok'éheni
kixin xikaha chrokjuinchek'itjdyankihyara
ninkehd ti nkehe Kk'uetoan ch'in Moisés, ¢nta
nkekuénté Kkixin ninkakonnard ti janhan Kkixin
kjuintakitgha jina ijnko chojni ti yaon t'gk'éheni?
24 Chrokjuanchahyarad jie kixin ti nkehe t'ikonxinra
ikonra o. Chrokjuenkayaxinrd ti nkehe jina
toxrjinhin Dios —mé chro ch'in Jesus.

Ch'in Jesus chronka kixin nketi k'uaxrjenixin ch'an

25 A ntd iso sin chjasin Jerusalén kjuankixin sin
kjo sin kicho sin kjuanchanki sin kixin:

—¢A jehya ti ch'in a xritjeya sin chrok'éyén
sin? 26 Nt4 jie noxin tjen ch'dn nixja ch'dn kohya
ninkexro ninkakonhen ch'dn. Kja ti sixreé titekaon
sin kixin ti nkexro a chaxin Cristo tiha. 27 Kjanchd 6
noheni nketi tsikjixin ch'an. A nta tio tsi ti nkexro
Cristo nta ninkexro tsonoehya nketi tsixin ch'an
—ichro sin.

28 A nta ch'in Jesus kjuak'ekjako ch'an ti ninko
jié nta kuinhin ch'an kixin xikaha kjo sin, nté itsen
nixja ch'an ntachro ch'an kixin:

—~Chaxin choxinra ti janhan la ko nohara
nketi chjasin tsikjixian.  KjanchO jehya Kkixin
k'uinka sintaxiteya ti nkehe ntachro asenna o.
O k'uinka kixin ichr'dnna ti nkexro chaxin tjechén
tjen nkaya nkajni. Jahara naxa chonhyara ti
nkexro a. 29 Janhan la choxian ch'dn kixin ntaha

tsik'inkaxian na mé jehe ch'an mé tsichr'anna ch'an
—ichro ch'in Jesus.

30 Nt4 chrotsé sin ch'dn chroékjuak'echjina sin
ch'dn ntd kjonté ninkexro tséhya sin ch'dn kixin
naxa kjuanjonhya Dios kjuachaxin chrotsé sin
ch'dn. 31 Kjanchd itsjé chojni kuitekaon sin ti jehe
ch'an. A nta ntachro sin kixin:

—A nta tié chrokui ti Cristo la, ¢4 ma jié
kjuaxroan chrokjuasin ch'an, a nta ti ch'in i la
kénhy6 ni? —ichro sin.

Tisinfariseo ichr'dn sin chojnipolicia tsotsé sin ti
ch'in Jesus tsjak'echjina sin ch'dn

32 A nta ti sin fariseo kuinhin sin nkehe ti ntachro
chojni kixin nkexri tjen ch'in Jesus, nta jehe sin
la ko ti sin nchat'a t'etoan k'uetuenhen sin iso sin
policia kuénte ninko tsotsé sin ch'dn tsjak'echjina
sin ch'dn. 33 A nta ntachro ch'in Jesus kixin:

—Kjaxiniséhya tsjak'é ntihi ts'ejoni nta saxikjiya
ti tjen ti nkexro ichr'dnna. 3¢ A ntd jahara tsjéyara
ti janhan na ts'itjahyara kixin xitjahya tsjasanra ti
tsjak'é janhan —ichro ch'an.

35 A ntd ti sin judio kjuankixin sin kjuanchankihi
sin kicho sin kixin:

—¢Nta nketi no satsji ch'dn kixin tsjachahyani
ts'itjani ch'an? ¢Xa satsjichréhe ch'an ti sin judio
tjejoyakjan ti sin nixja nkiva griego kixin nta
tsjakohe ch'an ti sin griego? 36 ;Nkexri t'axrjexin ti
nkehe ntachro ch'an kixin tsjeyani ch'an na kjonté
ts'itjahyani ch'an la tsjachahyani tsjichréheni
ch'an ti tsjak'e ch'an? —ichro sin.

Ntario tjechon

37 A nta ti yaon tsjixixin ti kia a mé ti yaon jié
mé k'uinkatjen ch'in Jesus, a ntd itsen nixja ch'an
ntachro ch'an kixin:

—XKja ti jnkojinra ik'uénra nta xrakira its'ira nta.
38 A ntd éxi ntachro xroon Itén Dios kixin ti sin
titekaon sin ti janhan na mé nkaya asén sin ts'6na
ijnko rio ts'axrje inta tjechdn —ichro ch'an.

39Mé xikaha chrénkaxin ch'in Jesus nkexri tjen ti
Nchakuen Dios ts'dyéhe ti sin tsitekaon sin ti jehe
ch'an. Kjancho naxa tihya ti Nchakuen Dios kixin
ch'in Jesus naxa satjihya ch'an nkaya nkajni.

Jnkokodhya kjuenkayaxin ti chojni

40 A ntd iso sin tié kuinhin sin ti nkehe ntachro
ch'in Jesus nta ntachro sin kixin:

—Kja chaxin ti ch'in i mé ti profeta ¢ tsikji
—ichro sin.

411kjé sin ntachro sin kixin:

—]Jehe ch'dn mé ti nkexro Cristo —ichro sin.

A ntd i so sin ntachro sin Kixin:

—¢Xa nkekuenté chrokjuixin Galilea ti nkexro
Cristo? 42 Tixroon tsikjin sin 6sé mé chrénka kixin ti
nkexro Cristo mé ts'axrjenixin ti sin k'uaxrjenixin
ti ch'in rey David la ko tsjixin ch'an chjasin Belén
mé ti chjasin k'uékjak'e ch'in David —ichro sin.

43 Mé xikaha jnkokodhya kjuenkaydxin sin kain
sin kixin nkexro ti ch'in Jesus. 441Iso sin tjinkaon
sin sdchrokjuiko sin ch'dn chrokjuikjehe sin ch'an
kjanchd ninkexro kjuich'ehya xikaha.

Ti sixreé kuitekakonhya Sin ti ch'in Jestis
45 A nta ti sin policia kuénte ninko mé kjan sin ti
tjejo ti sin fariseo la ko ti sin nchat'a t'etoan. Nta ti
sin a mé kjuanchankihi sin ti sin policia kixin:

—¢Nkekuenté kjuikoahyard ch'an? —ichro sin.

46 Nta kjuatehe ti sin policia kixin:

—Kohya ninkexro nixja éxi xikaha nixja ti ch'in
a —ichro sin.

47 Nta ntache ti sin fariseo ti sin policia kixin:

—:A kjaxinra kuitohéra kjuit'ayahara ch'an?
48 ; A Kkuitekaon ti jehe ch'dn jnkojin ti sin t'etoan
kuénténi o ti sin fariseo? 49 A ntd ti sin a mé chénhya
sin ti ley na mé tsjasote sin —ichro sin.

50 A nta ti ch'in Nicodemo, ti ch'in kjuitsjehe ti
ch'in Jesus ijnko tie send na mé jehe ch'an fariseo
ch'an na nta ntache ch'an sin Kkixin:

51—Tiley kuénténila kohyakjuachaxin sinchek-
jasoteni ijnko chojni ti naxa kienhyani nkehe nixja
ch'dn la ko kienhyani ti jie kjuasin ch'dn —ichro
ch'an.

52 Nta kjuatehe sin ntachro sin kixin:

—¢A kjaxian jaha Kjuixian estado Galilea ni?
Nchekuaxian ti Xxroon itén Dios nta tsonoha kixin
nijnko ti sin k'uéchronka itén Dios tsikjixinhya sin ti
estado Galilea —ichro sin.

Ijnko tjan kjuasin jie chonta Okjé chojni ntoa
53 Ntd jnkojnko ti sin xika sin sdkjui sin ntoe sin.

8

INta ch'in Jesus mé sdkjui ch'dn ti jna Olivo. 2Nta
ti kdyaon nchitjen ikjan ch'dn k'uixenhen ch'an ti
ninko jié a la ko kain xin ti chojni mé kdchjinehe
sin ch'an. Nta kjuak'etjaxin ch'dn kjuankixin ch'adn
kjuako ch'dn. 3 Ntd ti sin tjako ti ley la ko ti
sin fariseo mé kjuikao sin ijnko tjachjin konoxixin
kixin chonta tjan 0kjé chojni ntoa. Nta kjuak'e sin

tjan jnkosiné ti sin tjejé ntiha. 4 Nta ntéache sin ti
ch'in Jesus kixin:

—Maestro, ti tjan i konoxixin Kixin Kjuasin tjan
jie chdnta tjan 6kjé chojni ntoa. > A nta ti ley tsikjin
ch'in Moisés meé t'etoan Kkixin ixrg chrok'oyanxinni
ti chojni chjin xikaha ch'e. ¢A nta jaha, nkechrua?
—ichro sin.

6 Mé xikaha ichro sin kixin tjinkaon sin
kixin ach'e ntoahya chrokjuatehe ch'in Jesus nta
chrokjuanchia sin jie. Nta ch'in Jesus mé k'uisén
ch'an kjinxin ch'an dedo tja ch'an nonte a. 7 Nta
naxa tinkakjanchankihi sin ch'an. Nta Kk'uinkatjen
ch'dn k'uetoan ch'an kixin:

—X4a nkexro ti tjejora ntihi chontahya ninkeho
jie mé saoxin chrochjéhe sin tjan xro —ichro ch'an.

8 Nta xik'isén ch'dn inad ikjin ch'an ti nche inad.
9Nt4 ti sin a mé Kuinhin sin ti nkehe k'uetoan ch'in
Jesus nta kosuehe sin kixin koi sin chdnta sin jie, nta
jnkojnko jnkojnko sin, sasitji sin na mé saoxin ti
ch'in antsi ma tada ch'an sakjui ch'an, nta kain ti sin
1 s0 a sakjui sin kjaxin sin.

Nta jeho ti ch'in Jesus la ko ti tjan a kuitohe sin
ntiha. 19Nt4 xrentod ch'dn la kjuanchankihi ch'dn
tjan kixin:

—¢Nkekjd ti sin kjuanchia jie? ¢A kohya
ninkexra kjuinchekjasdtiahya ni? —ichro ch'an.

11Nt ntdachro tjan Kixin:

—Naéhi, Inchéni, ninkexré —ichro tjan.

Nta ntachro ch'in Jesus kixin:

—Kjaxin janhan sintakjasotiahya. Satjia la i
tjasinhya jie inad —ichro ch'an.

Ch'in Jesus mé xrohi t'inkaséyanxin chjasintajni

12Nta ch'in Jesus xinixjehe ch'an ti sin tsikdchjina
inad ntachro ch'an Kixin:

—Janhan mé xrohi t'inkaséyanxin chjasintajni.
Ti tsochréhéra ti janhan nta ts'ajira ti t'inkaséyan
tsochontaxinra ti kjuachon a la ko 1 ts'ajihyara ti
sitié a —ichro ch'an.

13 Nt4 ti sin fariseo ntachro sin kixin:

—Jahva tjechronka nkexri tjen jaha na mé
chaxinhya tiha kixin jahva tjechronka —ichro sin.

14Nta kjuatehe ch'in Jesus ntachro ch'an kixin:

—Janhvan tjétjonkard nkexri tjén na Kkjonté
chaxin xrjanka kixin 6 nona nketi n6 k'uinkaxian
la ko nona nketi satsjiyd. A nta jahara noahyara
nketi k'uinkaxian la ko noahyara nketi satsjiya.
15 Jahard la éxi chojni chjasintajni 6 tékara jie.
A nta janhan la tékahya jie ninkexrd. 16 Kjanchd
ntoad chrokjuintakitoaxian ijié chojni kixin jehya
janhvan t'a tiha, T'ana tjékian, na mé ti nkexro
k'uetuanna k'uinka ntihi na mé jehe ch'an mé
tjékian ch'dn ntihi ntakitoaxinkian ijié chojni. 17 A
nta ti ley tsikjin ch'in Moisés mé ntachro kixin
tl tsonoxin iy0 sin tsochrdnka a chaxin xikaha
tsikbnhen nta chroékuitekaon chojni. 18 Nta jan-
han na mé tjéxrjanka nkexri tjén janhan la ko
kjaxin T'and mé ti nkexro k'uetuanna k'uinka mé
jehe ch'dn kjaxin chrdnka ch'an nkexri tjén janhan
—ichro ch'an.

19Nta kjuanchankihi sin ch'dn kixin:

—¢Nketi tjen It'a? —ichro sin.

Nta kjuatehe ch'in Jesus ntachro ch'an Kkixin:

—]Jaharda la chonhyara ti janhan la ko kjaxin
chonhyara T'ana. Ti chrokochoxinrd ti janhan nta
kjaxin chrokochoxinrd ti T'and —ichro ch'an.

20 Mé xikaha chro ch'in Jesus ti kjudk'ekjakoxin
ch'an ti ninko jié chjino ntacajon tjetoxroyéya
chichaon tjanjon sin. Kjanch6 ninkexro tséhya sin
ch'dn kixin naxa Kkjuixrakdhya ti hora tsotsé sin
ch'an.

“Xitjahya tsjasdnra ti no satsjiyd janhan”

21Ntd ch'in Jesus ntache ch'dn sin inad kixin:

—Nta satsjiya janhan. Nta jahara tsjéyara ti jan-
han, ntd tid ts'énrd naxa yamara ijidra. Xitjahya
tsjasanrd ti no satsjiya janhan —ichro ch'an.

22Ntda ntéchro ti sin judio ikjo sin kichd sin kixin:

—A ts'éydn ch'dn asén ch'dn kixin xikaha
ntachro ch'dan kixin Xitjahya tsjijini ti né satsji
ch'an? —ichro sin.

23 Nta ntache ch'in Jesus ti jehe sin kixin:

—]Jahara la nonte ntihi k'uaxrjénixinrd. A nta
janhan la nkaya nkajni k'uaxrjénixian. Jahara la
kuente chjasintajni ntihi. A ntad janhan la jan-
hya kuente chjasintajni. 24 Mé xikaha tjonkara
kixin ti0 ts'énrd naxa tsochontara ijiara kixin ti
tsitekakonhyara ti janhan, mé ti nkexro xraxin
tjen,” nta kjonté ts'énrd naxa tsochontara ti ijiara
—ichro ch'an.

25Nta kjuanchanki sin ntachro sin kixin:

—¢Nkexro ti jaha? —ichro sin.

Nta kjuatehe ch'in Jesus ntachro ch'dn Kkixin:

—Ti xrankixixin kjuankixian tjonkara Kkixin
nkexro ti janhan. 26 Ttsjé nkehe chonta
chrontaxrjan Kkixin chrokjuintakitoaxian ti jie
chontard. Kjancho ti nkexro k'uetuanna k'uinka
na mé ti nkehe chronka ch'dn la chaxin. A nta jehd

* 8:24 Exodo3.14

ti nkehe kuinhan chronka ch'an mé tjakoha ti sin
chjasintajni —ichro ch'an.

27 Kjancho jehe sin mé kienxinhya sin kixin nixja
ch'dn kuente It'é ch'dn tjen nkaya nkajni. 28 A nta
ntachro ch'an Kkixin:

—Ti6 sinchekK'it'0tjenrd noi ti Xjeen Dios K'Ona
Chojni, nta tsonohard kixin janhan mé ti nkexro
xréaxin tjen.T Nt& tsonohara kixin jehya janhan
tétoan ti xra tjét'a. Nahi. Jeho ti nkehe kjuakona
T'and mé tjétjakua. 29 Tjékian ti nkexro k'uetuanna
k'uinka kixin jehi xraxin T'and la kuitonahya jan-
hvan Kkixin xrdxin ntaxiteyaha ti nkehe toxrjinhin
ch'an —ichro ch'an.

30 Mé xikaha ntachro ch'dn ntd nchdénhya chojni
kuitekaon sin ti jehe ch'an.

Nkexri tjejo ti sin xjeen Dios la ko nkexri tjejo ti
sin chrokjuahya tsitohe sin ijié sin

31 Nta nixjehe ch'in Jesus ti sin judio
kuinkachonki sin ch'an ntachro ch'an Kkixin;

—Ti tsitoéhyara ti tan kjudkohard nta jahara
chaxin discipulo kuéntana 32 la ko tsjatsoanra ti
nkehe chaxin, la ko ti nkehe chaxin mé tsotjahara
kjuachaxin tsaaxinrd, a nta tsokohya nkehe
ts'inkdkonhen —ichro ch'an.

33Ntda kjuatehe sin ntachro sin kixin:

—Jeheni mé tsik'axrjenixinni ch'in Abraham na
1 xraxin kohya nkexro k'uena ti jeheni. ;Nkekuénté
ntachrua jaha Kkixin ts'dyéheni kjuachaxin
tsadxinni? —ichro sin.

34 Ntd ntachro ch'in Jesus kixin:

—Tjetoan ti nkehe tjétjonkara Kixin ti sin tjasin
jie mé éxi chojnik'uina chrokjuahya tsitohe sin ijié

T 8:28 Exodo3.14

sin. 35 A ntd ijnko chojni k'uind la jnkochrixinhya
tsjak'e ch'an ti ntge ti nkexro a. A nta ti xjeen
ti nkexro na mé jnkochrixin tsitohe ntiha. 36 Nta
ti tsadxinrd ti Xjeen Dios nta chaxin tsochontara
kjuachaxin, a nta tsokohya nkehe ts'inkdkonhen.
37 0 nona kixin jahara tsik'axrjenixinra ch'in Abra-
ham. Kjancho tjinkdonra chrok'oyanrd ti janhan
kixin titekdkonhyard ti nkehe tjéxrjanka. 38 Janhan
xrjanka tinkehe k'uikuan kixin nkexritjen T'ana. A
nta jahara tjejonchexiteyéhéra ti nkehe kuinhinra
chronka it'ard —ichro ch'an.

39 A ntd jehe sin kjuatehe sin ntachro sin kixin:

—It'éni mé ch'in Abraham —ichro sin.

Kjancho ntachro ch'in Jesus kixin:

—A nta ti jahara chrokdchaxin xjeen ch'in Abra-
ham ntd chroékjuich'erd éxi kjuich'e ch'an. 40 A nta
tjétjonkara ti tan chaxin kuinhan chrénka Dios na
kjonté chrok'oyanra ti janhan. A nta ch'in Abra-
ham xikahya kjuich'e ch'an. 41 Jahara tjejoch'era
éxi kjuich'e it'ara —ichro ch'an.

Nta ntachro sin kixin:

—Jehya Kk'énamd ti jeheni. Nahi. Chontani
jnkokoa It'éni meé Dios —ichro sin.

42 Ntd ntache ch'in Jesus ti jehe sin kixin:

—Ti chrokdchaxin kixin Dios mé It'ara la nta
chrotjuanara kixin janhan kjaxin k'uaxrjenixinna
Dios Kk'uinkaxian ti tjen ch'an. Jehya Kkixin
janhvan k'uinka. Nahi. Dios mé ichr'dnna
k'uinka. 43 ;Nkekuénté kixin tiénxinhyard ti nkehe
tjonkara? Jehi tjinkdkonhyara chrokuinhinra ti
nkehe xrjanka. 44 Jahara mé xjeen Tsochren la
ko jahara tsik'axrjenixinra ch'an la ko tjinkdonra
sinchexiteyara ti nkehe tjinkaon ch'an. Tsochren

mé xrankixixin kjuaya ch'an. Nunca k'uénixja
ch'an ntod. Xraxin ch'ia ch'an kixin xikaho
tjenkayaxin ch'dn. Jehe ch'dn mé it'é kain ti
kjuach'ia. 45 A ntd janhan tjétjonkara nkehe ntoa
ntd titekdkonnahyarda. 46 ; A tjejord jnkojinra nohara
nkeri jie kjudsian janhan? A ntd ti ntaxrjan ti
nkehe nto4, ¢ntd nkekuenté titekdkonnahyara? 47 Ti
sin tinkachonki Dios mé tjinkaon sin chrokuinhin
sin itén Dios. A ntd jahard la tinkachonkihyara
Dios nta tjinkdkonhyard chrokuinhinrd itén ch'an
—ichro ch'in Jesus.

Cristo la 0 xrdxin tjen nta chr'éxin kjudk'e ch'in

Abraham

48 A ntd ti sin judio ntache sin ti ch'in Jesus kixin:

—Chaxin ntod ntachroni kixin jaha mé ijnko cho-
jni samaritano la ko chonta ijnko nchakuen ti
jinahya —ichro sin.

49 Nta kjudtehe ch'in Jesus ntachro ch'an kixin:

—Janhan chontahya ninkeh6d nchakuen ti
jinahya. Ti Xra t'a mé tjikosayaha T'and. Nta jahara
mé chontahyard kjuasdyé ti janhan. 30 Janhan
na tjéyahya nkexro tsjikosdyana. Kjancho itjen
ijnko nkexro tjinkaon ch'dn chrokjuikosdyana
chojni, a ntd jehe ch'dn mé tsjanchia jie ti sin
kuitekakonhya. 51Ima tjetoan ti nkehe tjétjonkara
kixin ti tsitekdonrd ti nkehe tjakua la 1 ts'énhyara
—ichro ch'an.

52Ntda kjuétehe ti sin judio ntéchro sin kixin:

—Ntéd 0 noheni kixin chaxin chonta ijnko
nchakuen ti jinahya. Ch'in Abraham la ko kain
tl sin kK'uéchrdnka itén Dios 0sé la mé ik'uén sin.
Nta jaha ntachrua kixin ti tsitekaonni ti nkehe

tjakua jaha ntd i ts'enhyani, ichrua. 53 ;X4 ima
tétoan jaha la nta kdnhyo t'etoan it'éni Abraham?
Jehe ch'an la ik'uén ch'an la ko kjaxin ik'uén ti
sin k'uéchronka itén Dios 6seé. ¢Xa nkexro ti jaha,
ichrua? —maeé chro sin.

>4Nta kjuatehe ch'in Jesus ntachro ch'an kixin:

—Ti chrokjuikosdyaha asennd na mé sinkihya
ttha. A nta T'and mé tjikosayana ch'an na nta
jahara ntachrora kixin jehe ch'an mé Dios kuentara.
35 Kjancho chonhyard ch'an. A ntd janhan chox-
ian ch'an. Ti chrontaxrjan kixin janhan chonhya
ch'dn ntd chrokdyona ti jahara chrokjuit'ayahara.
Kjanchd janhan na choxian ch'dnla ko ntaxiteyaha
ti nkehe t'etoan ch'adn. 56 Ch'in Abraham ti nkexro
tsik'axrjenixinra la ima kdchéhe ch'an kixin ts'ikon
ch'an ti yaon ts'inka janhan. Nta ¢ kjuixin k'uikon
ch'an nta kochéhe ch'an —ichro ch'an.

57 A nta ti sin judio ntache sin ti ch'in Jesus kixin:

—Jaha naxa chontahya cincuenta nano, ¢na nta
nkekuenté ntachrua kixin 6 k'uikuan ti ch'in Abra-
ham? —ichro sin.

58 Nta kjuatehe ch'in Jesus ntachro ch'an Kkixin:

—Ima tjetoan ti nkehe tjétjonkara kixin naxa ko-
hya ch'in Abraham mé xraxin itjén janhan —ichro
ch'an.

59 Ntd kudkja sin xro chrdchjéhe sin ti ch'in
Jesus. Kjancho kjuadk'ema ch'an ninko nta chr'éxin
k'uaxrjexin ch'an ntiha. K'uatsinka ch'an jnkosiné
ti tjejo sin sdkjui ch'an.

9

Ch'in Jesus Kjuinchekitohe jina ijnko ch'in
tsikokjiexin t'tkonhya ch'dan

1 K'uétsinka sin ijnko ntia ntd k'uikon ch'in Jesus
ntiha tjen ijnko ch'in tsikokjiexin t'ikonhya ch'an.
2 Ntd ti sin k'udjiko ch'in Jesus kjuanchankihi sin
ch'an kixin:

—Maestro,  ¢Nkekuénté tsikokjiexin ch'an
tikonhya ch'dn? ¢A ijié it'é o iné ch'dn o & ijié
ch'an? —ichro sin.

3Ntd kjuatehe ch'in Jesus ntachro ch'dn kixin:

—]Jehya ijié ch'an la ko jehya ijié it'é la ko iné
ch'an. Nahi. Jehi xikaha tsikonhen ch'dn kixin
ti kjuachaxién Dios tsjakoxin Kixin tsitoexin ch'an
jina. 4 Naxa nchakotjin t'ichjanxin sit'a ti xra
tjiinkaon ti nkexro tsichr'dnna. Nta ts'ixin tie nta
kohya ninkexro tsjacha sich'e xra. 5 Naxa itjén
janhan mé ntihi chjasintajni na mé janhan xrohi
t'inkaséyanxin ti chjasintajni —ichro ch'an.

6 Ntd 6 kjuixin ntachro ch'dn tiha nta kuikite
ch'an ntaten ch'dn intsi nche k'éna nchet'o nta
kudtematoxin ch'dn ikon ti ch'in t'ikonhya. 7 Nta
k'uetuenhen ch'an ti ch'in t'ikonhya kixin:

—Satjia ti pila tjid nta it'in Siloé t'ontia kuan
—ichro ch'an. (A nta ti ihnié Siloé mé t'axrjexin
nkivee sin kixin K'uituenhen.)

Nta sdkjui ti ch'in t'ikonhya k'dnti ch'dn ikon
ch'dn ntd kjan ch'dn k'uikon ch'dn. 8 Nta ti sin ntoe
chjinaxdn ntoe ch'anla ko ti sin k'uék'ikon sin kixin
t'ikonhya ch'dn mé ntachro sin Kkixin:

—¢A jehya ti ch'in i Kk'uékjak'etjaxin ch'dn
k'uékjanchak'a ch'an? —ichro sin.

91s0 sin ntachro sin Kkixin:

—XKja chaxin jehe ch'an —ichro sin.

Ikjé sin ntachro sin kixin:

—Nahi, jehya jehe ch'dn. Toy6hd ch'an ti ch'in a
—ichro sin.

Kjancho jehe ch'an kjuatehe ch'an kixin:

—~Chaxin janhan —ichro ch'an.

10Nta kjuanchankihi sin ch'dn kixin:

—¢Nkexri kixin jai t'ikuan jaha? —ichro sin.

11Nta kjudtehe ch'dn ntachro ch'an kixin:

—Ijnko ch'in mé it'in Jesus mé kjuich'éna ch'an
nchet'o kuatematéxin ch'dnkuanla ntda k'uetuanna
ch'an kixin satsjia ti pila tjid nta nchek'in sin Siloé
ts'ontia kuan, ichro ch'an. Nta sdakjuia k'ontia, nta
xringhya 6 k'uikuan —ichro ch'an.

12Nt4 kjuanchankihi sin ch'dn ntachro sin kixin:

—¢Nketi tjen ti ch'in a? —ichro sin.

Nta kjuatehe ch'an ntachro ch'an kixin:

—Nonahya janhan —ichro ch'an.

Ti sin fariseo tjanchankihi sin ti ch'in

k'uék'ikonhya kuitohe jina

13 Ntd ti sin a sdkjuiko sin ti ch'in k'uék'ikonhya
sakjuichréhe sin ti sin fariseo a. 14 A nta ti yaon
t'ok'éhe sin mé tsikjich'éna ch'in Jesus ti nchet'o
Kjuinchekitoexin jina ti ch'in k'uék'ikonhya. 15 A
nta ti sin fariseo xikjanchankihi sin ch'dn inad kixin
nkexri kuitohe ch'dn jina t'ikon ch'an jie. Nta
kjuatehe ch'an ntachro ch'an kixin:

—KuatematOxin ch'an nchet'o kuan, nta k'ontia
kuan nta jie t'tkuan —ichro ch'an.

16 Nt4 iso ti sin fariseo ntachro sin kixin:

—Ti chojni a jehya kuénte Dios kixin chontahya
ch'an kjuasayé ti yaon t'gk'éheni —ichro sin.

Kjancho ikjé sin ntachro sin kixin:

—¢Xa nkexri chrokjuasin ch'dn kjuaxroan jié ti
chodnta ch'an jie? —ichro sin.

Mé xikaha jnkokdnhya kjuenkayaxin ti jehe sin.
17 Nt4 xikjanchankihi sin ti ch'in k'uék'ikonhya inad
kixin:

—¢Nta jaha nkechrua nkexro tiha ti nkexro
Kjuintak'ikuan? —ichro sin.

Ntda kjuatehe ch'an ntachro ch'an kixin:

—Janhan ntaxrjan kixin jehe ch'dn mé ijnko
nkexro chronka itén Dios —ichro ch'an.

18 Kjancho ti sin judio kuitekakonhya sin kixin
chaxink'uék'ikonhya ch'dnntd jie t'ikon ch'an. Nta
k'uiyehe sin ti it'é la ko ti iné ti ch'in tsikitohe jina.
19 Kjuanchankihi sin ntéchro sin kixin:

—¢A xjaan tihi ti ntachrora kixin ti tsikokjiexin
ch'an t'ikonhya ch'an? ;Nta nkexri jie t'ikon ch'an?
—ichro sin.

20Ntd kjuatehe tiit'é 1a ko ti iné ch'dn ntéchro sin
kixin:

—O noheni kixin xjeenni ch'4n la ko noheni kixin
ti kokjiexin ch'dn t'ikonhya ch'dn. 21 Kjadncho noe-
hyani nkexri kixin t'ikon ch'an jie la ko noehyani
nkexro Kjuinchekitohe ch'dn jina. Tjanchankihira
ch'an, 0 nteto ch'dn, ntd jehe ch'dn tsochronka
ch'an kixin nkexri kuitohe ch'dn jina —ichro sin.

22Mé xikaha kjudtehe tiit'é1a ko tiiné ch'dn kixin
chrakonhen sin ti sin judio kixin ¢ kjuixin chronka
ti sin judio Kkixin tsjanjonhya sin kjuachaxin
ts'ixenhen ninko ti sin titekaon kixin ch'in Jesus
mé ti nkexro Cristo. 23 Mé xikaha ntdchro ti it'é la
ko ti iné ch'dn kixin chrokjuanchankihi sin ch'an, 0
nteto ch'an, ichro sin.

24 Ntd yoxin xik'iyehe ti sin judio ti ch'in
k'uék'ikonhya nta k'uetuenhen sin ch'an kixin:

—Tjetsjehe Dios ntd ntoa chronka kixin 6 noheni
kixin ti ch'in a na chdnta ch'an jie —ichro sin.

25Nta ti ch'in k'uék'ikonhya kjuatehe ch'an kixin:

—Nonahya a chonta ch'an jie 0 @ chontahya ch'an
jie. Jnkokoa nkehe nona kixin seno k'uék'tkonhya
nta jie t'itkuan —ichro ch'an.

26 Nta xikjanchankihi sin ch'dn inad kixin:

—¢Nkexri Kjuich'e ch'an kixin Kjuintak'ikuan
ch'dn? —ichro sin.

27Ntda kjuatehe ch'dn ntachro ch'an kixin:

—O Kjuixin tjonkara kjénché titekdkonhyard.
¢Nkekuénté tjinkdonra kixin tsotjonkara inaa? (A
kjaxinra tjinkdonra tsochréhéra ch'an? —ichro
ch'an.

28 Nta koéninkakonhen sin ch'dn la k'udntaxinhin
sin ch'an la ko kjudtehe sin kixin:

—TJaha la chréhé ti chojni a. A nta jeheni na
chréheni ti nkehe k'uetoan ch'in Moisés. 29 O
noheni kixin Dios k'uénixjehe ch'in Moisés. A nta
ti ch'in a la noehyani nketi tsikjixin ch'an —ichro
sin.

30Ntda kjuatehe ti ch'in ntachro kixin:

—Ima 0kjé tiha. Tich'in a mé kjuinchek'ikonna. A
nta jahara ntachrora kixin noahyara nketi tsikjixin
ch'dn. 31 O noheni kixin tienhya Dios ti nkehe
tjanchia ti chojni chonta jie. Jeho tinhin ch'dn ti
nkehe tjanchia ti sin titekaon Dios la ko nchex-
iteyéhe sin ti nkehe tjinkaon ch'an. 32 Nunca kien-
hyéni kixin ijnko nkexro chroékjuinchek'ikon ijnko
chojni tsikokjiexin t'ikonhya. 33 A nta ti nkexro a

ti chrokuixinhya ch'an ti tjen Dios la kja ninkeho
nkehe xitjahya chrokjuich'e ch'an —ichro ch'an.
34Ntda kjuatehe ti sin fariseo ntachro sin kixin:
—]Jaha la nchdnhya jie chonta tio kokjiha. A
nta jie ¢4 tjinkavan kixin jaha chrokjudkohéni ni?
—ichro sin.
Nta kdtéka sin ti ch'in a kixin ts'axrjexin ch'an ti
ninko a satsji ch'an.

Ntakotan nchakuen sin

35 Nta kuinhin ch'in Jesus Kkixin xikaha
k'uetuenhen ti sin judio kixin ts'axrjexin ninko
ti ch'in k'uék'ikonhya. Nta xeta ch'in Jesus ti ch'in
a nta kjuanchanki ch'an kixin:

—¢A tinkachodnkia ti Xjeen Dios K'éna Chojni?
—ichro ch'an.

36 Nta kjuatehe ti ch'in a ntachro ch'an kixin:

—Tjakohéni nkexro tiha kixin nta tsinkachodnkini
ch'an.

37Nta kjuatehe ch'in Jesus ntachro ch'dn kixin:

—O K'uikuan jaha. Janhan mé ti nkexro tjetjud
jaha —ichro ch'an.

38 Nta kjudk'exin toch'in ch'adn toté ch'in Jesus
ntachro ch'an kixin: .

—Ijie kuitekavan ti jaha Inchéni —ichro ch'an.

39 Nta ntachro ch'in Jesus kixin:

—XK'uinka ntihi chjasintajni kixin sintakitoaxian
ijié chojnikixin nta tisin t'ikonhya la mé ts'ikon sin,
antatisint'ikonjielaits'ikonhya sin—ichro ch'an.

40 A ntd iso ti sin fariseo k'uéjontaxin kuinhin sin
kixin xikaha ntachro ch'in Jesus, nta kjuanchankihi
sin ch'an kixin:

—¢Xa kjaxin jeheni ntakotani? —ichro sin.

41Nta kjudtehe ch'in Jesus ntachro ch'an kixin:

—A nté ti jahara ti chaxin chrok'uikonhyara
nta chrochontahyard jie. KjanchO ntachrord kixin
t'ikonra. Méxra chontara jie —ichro ch'an.

10
Ch'in Jesus ncheyoexin ti t'inkachjina kolélo

INta ntachro ch'in Jesus kixin:

—Ima tjetoan ti nkehe tjétjonkard Kkixin ti
ts'ixenhen ijnko chojni ti t'inkachjina kolélo
nta jehya puerta ti corral t'ixenxin ch'an na mé
0kjé chrok'uixenxin ch'dn na mé xichee tiha la
tjinkaon chrokueé. 2 A nta ti nkexro t'ixenxin
ti puerta na mé nkexro t'ayakonhen ti kolélo
a. 3La ko ti ch'in tjet'ayakonhen ti puerta a mé
tsakitjehe ch'dn ti puerta a kixin ts'ixenhen ti
nkexro chaxin t'ayakonhen ti kolélo a. A nta ti
kolélo a mé tsjatsoan va itén ch'dn. Nta t'iyexin
ch'dn jnkojnko ihnié jnkojnko ti kolélo kuénte
ch'dn ntd ts'axrjexin va ntoe va. 4 Nta t'ikon ch'an
kixin k'uaxrje kain va ntd kuitonhen ch'an va ntia
nta tinkachréhe va Kkixin tjatspan va itén ch'an.
5> Chrohya va tjichréhe va ijnko chojni 0kjé na mé
tsinkéhe va ti chojni a kixin tjatspanhya va itén
okjé chojni —ichro ch'an.

6 Mé xikaha ntachro ch'in Jesus kjuincheydexin
ch'an. Kjancho tienxinhya sin nkexri t'axrjexin tiha.

Ch'in Jesus mé ti pastor jina
7Nté chrdnka ch'in Jesus inad ntachro ch'an kixin:
—Ijnko nkehe tjetoan tsotjonkara kixin janhan
la éxi ti puerta t'ixenxin ti kolélo ti t'inkachjina
va. 8 Kain ti sin kuitdnxin ntia kui sené mé xichee

la ko chréokueé. La nta ti kolélo la antosén va ti
nkehe ntachro ti jehe sin. 9 Janhan mé ti puerta a
mé t'ixenxinrd tijanhan mé tsaara la meé tsoyohara
ti kolélo siin kjuachaxin ts'axrjexin va ti korré va
satsjikjine va la ko siin kjuachaxin ts'ixenhen va ti
ts'inkachjina va inad.

10°A ntd xichee mé jeho6 chrékueé la ko tjinkaon
chrok'oyan la ko chrokjuinchek'itjdyan kain nkehe.
A ntad janhan k'uinka kixin tsochontaxinra
kjuachén na mé kjuachdn jnkochrixin. 11 Janhan
mé ijnko pastor jina a ntd ti pastor jina mé
ts'enydkonhen ti kolélo a. 12 A ntd ti nkexro ch'e
xra tjinkaon chrokjuacha 6 na mé ts'ikon ch'an itsi
ijnko kolobo tsitohe ch'an ti kolélo satsji ch'an kixin
jehe ch'an la jehya ti nkexro t'ayakonhen ti kolélo
la ko jehya kolélo kuente ch'dn. Nta ti kolobo mé
tsotsé va ti kolélo nta tsinka va la satsjichroe va.
13 Mé xikaha ti chojni tjinkaon chrdékjuacha ti xra
chrokjuich'e 6 la mé satsji. A nta ti kolélo la dantosén
ch'dn kudhya ch'an kuenté ti jehe va.

14-15°A ntd janhan mé ijnko pastor jina. Mé
xikaha T'and choéxin ch'an ti janhan la ko kjaxin
janhan choxian ti jehe ch'dn mé xikaha choxian
janhan ti sin éxi kolélo kuéntana la ko jehe sin
mé choxin sin ti janhan. Nta ts'ényakonhan ti
sin éxi kolélo kuentana. 16 Kjaxin chonta kolélo
naxa jehya korré va ntihi mé kjaxin t'ichjanxin
satsjicakjidn va. A nta ti tsitekakonna va nta
ts'ona jnkokoa korré va la ko jnkokod nkexro
ts'ayakonhen va.

17 °Tjuana T'and kixin Kkjonté its'én la
tsoxechdnna inad. 18 Kohya nkexro tsakitsjena

ti kjuachon chonta janhan ti chrokjuanjonhya
kjuachaxin. Chonta janhan kjuachaxin its'én la
ko chonta janhan kjuachaxin tsoxechoOnna inad.
Tihi mé k'uetuanna T'ana —ichro ch'in Jesus.

19 Ti6 kuinhin ti sin judio ti nkehe ntachro ch'in
Jesus nta kjuankixin jnkokodhya kjuenkayéaxin sin.
20 Nchonhya ti jehe sin ntachro sin kixin:

—¢Nkekuenté tinhinrd ti nkehe ntdchro ch'an?
Jehe ch'an mé chodnta ch'dn nchakuen ti jinahya la
ko 16co ch'dn —ichro sin.

21 Nt4 ikjé sin ntachro sin kixin:

—Xikahya chronixja ijnko chojni chonta
nchakuen ti jinahya. ¢A ijnko nchakuen ti jinahya
la & jina chrokjuinchek'ikon ijnko chojni t'ikonhya?
—ichro sin.

Ti sin judio kuitekakuenhya sin ti ch'in Jesus

22 A ntad ti nchakuen kin ti chjasin Jerusalén
k'uixin kia xraxinkakonxin sin ti yaon tsikjixin
tsik'éna ninko. 23 Nt4 ch'in Jesus itjen ch'dn ti
ninko ti ntasin kuénte Salomoén. 24 Nta ti sin judio
k'uantatjen sin ti ch'inJesus kjuanchankihi sin ch'an
kixin:

—¢Hasta nkesa ts'ejochOnhenni tsinhinni jina? A
nta jie chronka ntoa kixin 4 chaxin jaha ti Cristo
—ichro sin.

25Nta kjuatehe ch'in Jesus kixin:

—O tjonkara nt4 naxa titekdkonhyard. Kain ti
xra tjét'a janhan ti kjuachaxin kuénte T'ana mé
tjakoxin nkexro ti janhan. 26 Kjadnché jahara
titekakonhyara kixin jahara la jehya kolélo kuéentana
éxitjonkard send. 27 Tikolélo kuéntana mé tjatsoan
va ti tannd la ko kjaxin janhan tjatsoan ti jehe va la

ko jehe va mé chréhe va ti janhan. 28 Janhan mé
tjaha va ti kjuachon jnkochrixin la i ts'itjdyanhya
va la ko ninkexrd tsjachahya tsakitsjexin va tjana.
29 0 kjuanjon T'and, mé ti nkexro tjetdxin t'etoan,
na ninkexro tsjacha tsakitsjexin va ti tja ch'an.
30 Janhan la ko T'and na mé jnkokod nkexro tiha
—ichro ch'an.

31 Nt4 ti sin judio kudkja sin xro chrdchjéhe sin
ch'dn inad. 32 Nta kjuatehe ch'in Jesus ntachro ch'dn
kixin:

—Nchonhya nkehe jina k'uikonra kjuadkoxian
kjuachaxin kuente T'ana. ¢Ntd  nkekueénteé
chrochjinara xro? —meé chro ch'an.

33Ntd kjuéatehe ti sin judio kixin:

—]Jehya ti kjuaxroan jina tjdsian chrotjidxianni
xrg. Nahi. Jaha ijnko chojni 6 nta kjuincheyohé
asan Dios na mé tsotjidxidnni xrg —ichro sin.

34 Ntd ntachro ch'in Jesus kixin:

—Nta ntachro xroon itén Dios tsikjin sin 0sé
kixin ntachro Dios Kkixin: “Kjaxinra éxi Dios
ti jahard”™ 35 Ntd 6 noheni nkehe ntéchro
Xroon itén Dios na ntd xitjahya tsitekakonhyani
ttha. Mé xikaha ntdchro Dios kixin éxi Dios
jnkojnko nkexro k'udyéhe itén ch'an. 36 A ntd
kjueydna Dios ichr'dnna ch'an chjasintajni,
intd nkekuenté ntachrord Kkixin k'uantaxinhan
Dios kixin janhan ntaxrjan kixin Xjeen Dios ti
janhan? 37 Kja ti chrokjuit'ahya ti xra ich'e
T'and la chrokuitekdkonhyard. 3% A ntd kjonté
tjét'a ti xra a kjonté titekdkonhyard ti janhan na
mé chrokuitekdonrd ti xra tjét'a chrokonoaxinra

* 10:34 Salmo 82.6

chrokiénxinra Kixin T'ana la ko janhan mé jnkokoa
tjékian ch'an —ichro ch'an.

39 Mé xikaha chrotsé sin ti ch'in Jests inad
chrok'uikjéhe ch'an nta kjuachahya sin nta sakjul
ch'an.

40Nt4 ch'in Jesus xikjan ch'dn ti { jnko lado ntario
Jordan inad ti k'uékjak'e ch'in Juan k'uékikitexin
ch'dn chojni sen6. 41 Ntd nchénhya chojni
sadkjuichréhe sin ch'dn ts'ikon sin ch'dn ntachro
sin kixin:

—~Chaxin ch'in Juan kjuasinhya ch'dn kjuaxroan
jié la kjonté ntoa ti nkehe chrdnka ch'an kuénte ti
ch'in i —ichro sin.

42 Nt nchoénhya sin kuitekaon sin ti ch'in Jesus ti
Kkjuiji sin ntiha.

11
Ik'uén ch'in Lazaro

ITtjen ijnko ch'in nihi mé it'in ch'dn Lazaro, ch-
jasén ch'dn na mé Betania, mé ti chjasén ti tjan
Maria la ko ti kjavé tjan Marta. 2 Ti tjan Maria
mé jnkokoa Kkichd ti ch'in Lazaro mé ti ch'in nihi na
mé jehe tjan mé ti tjan kuikitexin aceite xraxeé toté
Inchéni la ko Kjuinchexdméxin tjan kaxihi tjan toté
ch'an.™ 3 A nta yoI ti kich6 ch'an chjin ichr'an sin
ijnko nkexro tsochénka ti ch'in Jesus kixin:

—Inchéni jaha, ti nkexro choxian tjuéhé la nihi
ch'dn —ichro ch'an.

4Nta kuinhin ch'in Jesus nta ntachro ch'an kixin:

—Ti chin chonta ch'dn jehya kixin 0Onad
chrok'uitjayanxon ch'dn ti ts'en ch'dn. Nahi. Tiha

* 11:2 Juan12.3

mé tsjakoxin ti kjuachaxin jié kuente ti Xjeen Dios
—ichro ch'an.

5 A ntd ti ch'in Jesus la imd tjuéhé ch'an ti tjan
Marta la ko ti tjan kicho tjan la ko ti ch'in Lazaro.
6 Na nta tié6 kuinhin ch'dn kixin nihi ch'in Lazaro
na kjonté kuitohe ch'dn iy6 yaon inaa ti no kjuak'e
ch'dn. 7 A ntd chr'éxin ntache ch'dn ti sin k'udjiko
ch'an kixin:

—Satsjini estado Judea inad —ichro ch'an.

8 Nta kjudatehe ti sin k'udjiko ch'dn kixin:

—Maestro, naxa séhya ti sin judio ntiha
chrotjdha sin xro tjinkaon sin chrok'déyanxian sin
Xro. ¢A tjinkdvan satsjia ntiha inad? —ichro sin.

9Nta ntachro ch'in Jesus kixin:

—Jnkojnko yaon mé chonta tey6 hora. Ti6 ixri
chojni nchakotjin tsoténkixinhya sin ninkeho kixin
t'inkaséyanxin xrohi chjasintajni a. 10 Ti sin ixri tie
mé tsoténkixin sin nkehe kixin chdntahya sin xrohi
—ichro ch'an.

11 Nta chr'éxin ntache ch'in Jesus ti sin k'udjiko
ch'an kixin:

—O K'udjua ti nkexro chéxinni mé ch'in Lézaro.
Nt satsjia sintakjayaha ch'dn —ichro ch'an.

12 Nt4 ntachro ti sin k'udjiko ch'an kixin:

—Inchéni, ti K'udjua ch'dn la mé chrokuitohe
ch'dn jina —ichro sin.

13 Kjanchd ti nkehe ntachro ch'in Jesus mé
t'axrjexin Kkixin 0 tsikjixin tsik'en ti ch'in Lazaro. Nta
ti sin k'udjiko ch'dan kjuenkayaxin sin kixin 0 jehi
tjejua ch'in Lazaro. 14 Nta ntod chroénka ch'in Jesus
kixin:

—0O tsik'en ch'in Lazaro. 15 Nt chana kixin ko-
hyana ntiha kixin mé xikaha tsitekdkonxinra. A nta
jie intdra satsjitsjeheni ch'dn —ichro ch'an.

16 Nta ch'in Tomas, kjaxin tikitexin sin ch'dn ch'in
NoOhé, mé ntache ch'an ti 1 so sin kixin:

—Satsjini koini kain ni ts'enkaoni Inchéni —ichro
ch'an.

Ch'in Jesus ntdchro ch'dan kixin sinchexechon ch'an
chojni inad

17 Nt Kjuiji ch'in Jesus kuinhin ch'dn kixin ch'in
Lazaro la 6 chdnta no6 yaon tsikjixrava ch'an. 18 A
nta ti chjasin Betania mé chjinaxon ti chjasin
Jerusalén, chonta iy6 kilémetro ko t'o Kjinxin. 19 A
nta itsjé ti sin judio satsikjitsjehe sin ti tjan Marta la
ko ti tjan Maria tjejonixjehe sin kixin kdnhyo ts'ava
sin kixin tsik'én ti kich6 sin a. 20 Nta kuinhin tjan
Marta kixin 6 kui ch'in Jesus nta k'uaxrjexin tjan
nchia tsjixinhin ntia. A ntd ti tjan Maria kuitohe
tjan nchia. 21 Nta ti tjan Marta ntdche ti ch'in Jesus
Kixin:

—Inchéni jaha. Chrokjuak'e ntihi nta
chrék'uenhya kich6 ni. 22 Kjanché 6 nona kixin
Dios tsotjaha kain nkehe tsjanchehé ch'an —ichro
tjan.

23 Ntd ntachro ch'in Jesus Kkixin:

—Tsoxechon kichud inad —ichro ch'an.

24 Nta ntachro tjan Marta kixin:

—O nona kixin tsoxechon ch'dn tié tsoxechén
kain ti sin tsik'en, ti yaon tsjixixin —ichro tjan.

25 Nta ntéchro ch'in Jesus kixin:

—Janhan mé ntaxechon chojni la ko tsochonta
sin kjuachon. Ti nkexro tsitekaon sin ti janhan

na kjonté ¢ tsik'en sin la naxa sintaxechon sin
inad. 26 La ko kain xin ti sin naxa tjejochén sin la
tsitekaon sin ti janhan na ts'enhya sin. ;A titekavan
xikaha ni? —ichro ch'an.

27Nta ntachro tjan kixin:

—Chaxin Inchéni titekavan Kixin jaha mé Cristo,
mé Xjeen Dios, mé ti nkexro kui chjasintajni
—ichro tjan.

Tsjanka ch'in Jestus ti tsikjixrava nkexro Ldzaro

28 O Kkjuixin ntichro tjan Marta xikaha nta
sakjuik'lyehe tjan kicho tjan Maria nta imo chénka
tjan kixin:

—Ntiha tjen Maestro t'iyaha ch'an —ichro tjan.

29 Nta kuinhin tjan Maria ntd tuénxin k'uinkatjen
tjan sdkjuitsjehe tjan ti ch'in Jestus. 30 Naxa
tsik'ixenhya ch'an chjasin naxa tjen ch'an ti xéta
ch'dn tjan Marta. 31 Nt4 ti sin judio tjejonixjehe tjan
Maria kixin kdnhyo ts'ava tjan, mé k'uikon sin kixin
tjoka k'uaxrjexin tjan nchia, nta kjuichréhe sin tjan
kjuenkayaxin sin Kixin satsji tjan ti tsikjixrava kicho
tjan, ntaha tsjitsjankama tjan ch'an, ichro sin.

32Nta ti tjan Mariamékjuiji tjan ti tjen ch'in Jesus
nta kjuak'exin toch'in tjan toté ch'an ntachro tjan
Kkixin:

—Inchéni jaha, chrokjuak'e jaha ntihi nta
chrok'uenhya kichind —ichro tjan.

33 Ntd k'uikon ch'in Jesus kixin tsjdnka ti tjan
Maria la ko ti sin judio kjuikotoxin tjan nta ima
k'udva ch'dn koxakonhen asén ch'dn. 34 Nta kjuan-
chanki ch'an kixin:

—¢Nketi kjuavara ch'dn? —ichro ch'an.

Nta ntachro sin kixin:

—Inchéni, ;4 sétsjitsjehé? —ichro sin.

35 Nta tsjanka ch'in Jesus. 36 Ntd ntachro ti sin
judio kixin:

—Tsjehéra kixin ima tjuehe ch'an ti ch'in tsik'en
—ichro sin.

37Kjancho 1 so sin ntachro sin kixin:

—]Jehe ch'an mé kjuinchek'ikon ti ch'in t'ikonhya.
¢A xitjahya chrokjuanjon ch'dn intsi kjuachaxin
chrok'uenhya ti ch'in Lazaro ni? —ichro sin.

O xechén ch'in Ldzaro

38 Ntd imd t'dva asén ch'in Jesus kdchjinehe ch'dn
ti toye. Ti toye mé ijnko tjo, a nta ti ntoja ti tjo meé
tsik'ikjexin ijnko xro. 39 Nt4 k'uetoan ch'in Jesus
kixin:

—Tjakjiyan ti xro a —ichro ch'an.

A nta ti tjan Marta mé kicho ti nkexro k'uén mé
ntachro tjan Kkixin:

—Inchéni, kja noha Kkixin kjd ima xra Kixin 6
chonta nod yaon tsik'en ch'an —ichro tjan.

40 Nt4 kjuatehe ch'in Jesus ntachro ch'dn kixin:

—O tjonka Kixin tsitekdvan nta ts'ikuan ti
kjuachaxin jié kuénte Dios —ichro ch'an.

41 Ntd kjuakjiin sin ti xro a. Nta ch'in Jesus konta
ch'an nkajni ntachro ch'an kixin:

—It'éni, tjanchdha kjuasdya kixin 6 kuinhin ti
nkehe ntaxrjan. 42 Janhan na ¢ nona kixin xraxin
tjetinhin ti nkehe ntaxrjan nta xikaha ntaxrjan jie
kixin tsinhin ti sin tjejontaxin ntihi nta tsitekaon
sin kixin jaha mé kuétoan k'uinka —mé ichro ch'in
Jesus.

43 Ntd kjuixin nixja ch'dn tiha ntd itsen k'uéya
ch'an kixin:

—iLdzaro, t'axrjéxian méhe! —ichro ch'an.

44 Ntd ti ch'in tsik'en k'uaxrjexin ch'adn toye, na ti
tja ch'an la ko ti toté ch'an naxa tjejochrontetoxin
ka la ko ti nkayakon ch'an tjekjéxin ijnko ka. Nta
k'uetoan ch'in Jesus kixin:

—Tjasintankara ti ka chrontetoxin ch'an kixin
jina tsji ch'dn —ichro ch'an.

Imo kjuenkaydxin sin Kixin nkexri ts'oydn sin ti
ch'in Jests
(Mt. 26.1-5; Mr. 14.1-2; Lc. 22.1-2)

45 Ntd itsjé ti sin judio sdkjuikotoxin sin ti tjan
Maria mé k'uikon sin ti kjuaxroan kjuasin ch'in
Jesus nta kuitekaon sin tijehe ch'dn. 46 Kjanchd iso ti
jehe sin sakjuitsjehe sin ti sin fariseo kjuichénka sin
tikjuaxroan tsikjasin ch'in Jesus. 47 Ntd ti sin fariseo
la ko ti sin nchat'a t'etoan jnkokod kojnkotséko sin
ti sin antsi t'etoan, la ntachro sin kixin:

—cXankexri chrokjuich'eheni ti ch'in a kixin jehe
ch'dn mé tjasin ch'dn kjuaxroan jié? 48 A nta ti
chrokuitoheni ch'dn xikahd ntd kain xin chojni
chrokuitekaon sin ti jehe ch'an, nta tsi ti sin romano
t'etoan sinchek'itjdyan sin ti ninkoéni la ko ti xra
chontani la ko ti nacién kuénténi —ichro sin.

49 Ntd ch'in Caifds mé ti nkexro t'etuenhen ti sin
nchat'a ti nand a ntache ch'an ti jehe sin kixin:

—]Jahara la noahyara ninkeho tiha 50 la ko kja
ni tjenkayaxinhyard kixin icha jina kixin jnkokoa
chojni chrok'uenyakonhen chjasénni Kkixin nta
chrok'uitjdyanhya kuenté ti nacion kuénténi
—ichro ch'an.

51 Kjanch6 ch'in Caifas la jehya jeh6 ch'dn
chrokjuenkayaxin ch'dn tiha. Nahi. Jehe ch'adn
mé K'uetuenhen ti sin nchat'a ti nané, a nta ti

Nchakuen Dios kjuinchekonohe ch'an kixin ch'in
Jesus mé ts'enyakonhen ti nacién judia. 52 A nta
jehya ti nacion kuénte sin 6 chrok'uenyakonhen
ch'dn. Nahi. Kjaxin kixin sinchekaa ch'an kain ti
sin ts'Gna xjeen Dios tjejo sin kuenté chjasintajni.
53 A ntd ti yaon a ti sin t'etuenhen ti sin judio mé
kjuankixin sin kjuenkaydxin sin kixin chrok'dyan
sin ti ch'in Jesus.

>4 A ntd ch'in Jesus la 1 noxinhya k'udji ti k'uéjo ti
sin judio, na mé k'uaxrjexin ch'an ti estado Judea,
sakjul ch'dn chjinaxdn nteje, ti tjen ijnko chjasin
it'in Efrain. Ntaha kuitoeko ch'an ti sin k'uajiko
ch'an.

55 Nt { séhya ntd ts'ixin ti kia pascua mé ijnko
kié ti sin judio. Nta itsjé chojni k'uaxrjexin
sin chjasén sin sdkjui sin chjasin Jerusalén kixin
ntaha tsoyaxinhin sin kixin tsotjéa sin kjonté naxa
xrankixinhya ts'ixin ti kia pascua. 56 Ntaha
k'udjikjeya sin ti ch'in Jesus k'uéjoxenhen sin ti
ninko jié nta kjuanchankihi sin kicho sin kixin:

—¢Jahard nkechrora? ;A chrokjui ch'n tikianio
nahi? —ichro sin.

57 A nta ti sin fariseo la ko ti sin t'etuenhen ti sin
nchat'a na ¢ k'uetoan sin kixin ti siin ijnko nkexro
nohe nketi tjen ch'in Jesus chrdochronka sin kixin nta
jina chrokjuitsé sin ch'an chrokjuinchenteto sin ch'dn
la ko chrdkjuak'echjina sin ch'an.

12

Ijinko tjan kjuincheka tjan aceite xraxé ndxrjon
toté tich'in Jesus
(Mt. 26.6-13; Mr. 14.3-9)

1 Naxa t'itjdyan injon yaon ntd ts'ixin ti kia
pascua. A nta ch'in Jesus sadkjui ch'dn chjasin
Betania ti tjen ch'in Lazaro. Ti ch'in Jesus mé
tsikjinchexechdn ch'dn. 2 Nta ntiha kjone sin ijnko
konjin Kkjuikosdyehe sin ti ch'in Jesus. A nta ti
tjan Marta mé kjuincheyaxin tjan. A nta ti ch'in
Lazaro la ko 1 so sin k'uéjo sin kjoneko sin ti ch'in
Jesus. 3 Ntd tjan Maria kuikao tjan it'g litro aceite
tsik'6na xroan nardo ima tjete tsik'enaxin tjan nta
kjuincheka tjan toté ch'in Jesus nta kaxihi tjan
kjuinchexamaxin tjan ti toté ch'an. Na mé kuenté
nkaxenhen nchia kdkaxraxé ti xroan. 4 Nta ch'in
JudasIscariote, it'é ch'dn mé it'in Simon, jehe ch'dn
mé ijnko ti sin k'udjiko ch'in Jesus, na mé ti ch'in
sinchekji ti ch'in Jesus chr'éxin, mé ntachro ch'an
kixin:

5 —¢Nkekuenté koxihya ti Xroan xraxé,
chrokoxixin ini ciento chichaon denario kixin
chrokjuinkitsa ti sin noa? —ichro ch'an.

6 Kjanchd ch'in Judas la jehya ntachro ch'dn
xikaha kixin chrékuikonéehe ch'an ti sin noa. Nahi.
Ntachro ch'an tihi kixin Xraxin chee ch'an kixin jehe
ch'an t'ayakonhen ch'an ti nkehe tjinka chichaon
nta xraxin teé ch'an ti chichaon tsixrendjin ntiha.
7Nta ntachro ch'in Jesus kixin:

—Nté titohéra tjan. Tsikjak'echjina tjan ti xroan
a kixin ti yaon tsoxravana. 8 Ti sin nda jnkochrixin
ts'ejokoara sin. A ntd janhan jnkochrixinhya
ts'ejoni —ichro ch'an.

Ti sin judio itjo sin nkexri chrok'dydn sin ti ch'in
Ldzaro

9 A ntd itsjé ti sin judio k'uixikdnohe sin kixin ch'in

Jesus kjudk'e ch'an ti chjasin Betania, a nta sakjui

sin ntiha. Jehya kixin chrokjuitsjehe sin ti ch'in
Jests 6. Nahi. Kjaxin tjinkaon sin chrokjuitsjehe
sin ti ch'in Lazaro mé ti ch'in tsikjinchexechdn ch'in
Jesus. 10 Ntd ti sin nchat'd t'etopan mé kojnkotsé
sin kjuenkaydxin sin chrok'dyan sin ti ch'in Lazaro
kjaxin 11 kixin itsjé ti sin judio kuitekaon sin ti ch'in
Jesus kixin xXikaha kjuinchexechOn ch'dn ti ch'in
Lazaro nta k'uaxrjekjanxin sin ti sin nchat'a.

K'uixenhen ch'in Jesus chjasin Jerusalén
(Mt. 21.1-11; Mr. 11.1-11; Lc. 19.28-40)

12 Nchoénhya chojni satsikji sin chjasin Jerusalén
kixin ti kia pascua. A nta ti yaon chr'éxin
k'uixikOnohe sin kixin tsjiji ch'in Jesus ti chjasin
ntiha. 13 Ntd Kkochrinjin sin chaan ntakajni
Kjuixinhin sin ntia itsji ch'in Jesus, itsje sin, ntachro
sin kixin:

—Tjancheheni Dios kjuasaya. Ima jina ti nkexro
kuixin ti kjuachaxién It'éni tjen nkaya nkajni. Ima
jinatich'in Rey ts'etuenhen tinacidn Israel —ichro
sin itsje sin.

14 Nt4 tsik'itja ch'in Jesus ijnko kol6cho la nta
kjuak'ekjen ch'an, éxi nixja itén Dios kixin:

15 Chrakonhyara jahara tjejora chjasin Jerusalén,
tsjehéra 6 tjekui ti ch'in Rey kuentara,
tjekjen ch'an ijnko kolGcho.™

16 A ntd ti6 kdnhen tiha kienxinhya ti sin k'udjiko
ch'in Jesus kixin nkekuénté xikaha konhen. A nta
chr'éxin tié kjuixin sdkjuijia ch'dn nkaya nkajni
nta xraxinkaon sin kixin xikaha tsikjin ti sin
k'uéchronka itén Dios 0sé nkexri tsonhen ch'an, na

* 12:15 Zacarias 9.9



SAN JUAN 12:17 Ixvi SAN JUAN 12:25

nta xikaha chaxin xiteya ti chronka sin seno kixin
xikaha tsonhen ch'an.

17 Mé xikaha kain ti sin tsikdjnkotsé ti kjudk'e
ch'in Jesus tio k'uiyehe ch'an ti ch'in Lazaro kixin
ts'axrjexin ch'an ti toye tsikjixrava ch'dn nta
xechon ch'dn mé ti sin @ mé chronka sin ti nkehe
k'uikon sin. 18 Mé xikaha sdkjuixinhin sin ti ntia
tsjixin ch'in Jesus, k'uixikdnohe sin kixin xikaha
tsikjasin ch'in Jesus ti kjuaxroan jié. 19 Mé xikaha
ntachro ti sin fariseo itjo sin kich6 sin kixin:

—Tsjehérd kain ra, ninkeho tsjachahyani
sich'eni kixin kain xin chojni sakjuichréhe ti jehe
ch'an —ichro sin.

Iso sin nkivee griego tjeya sin ti ch'in Jestis

20 Iso sin nixja griego k'uéjdydkjan ti sin sdkjui
sin ti kia chjasin Jerusalén tsoxraxinkakonxin sin
Dios. 21 Nt Kkdchjinehe sin ti ch'in Felipe, chjasén
ch'an mé Betsaida, estado Galilea, chrénoehe sin
ch'an kixin:

—Tjinkaonni chrok'uikonni ti ch'in Jesus
—ichro sin.

22 Ntd ch'in Felipe sdkjuichenka ch'dn ti ch'in An-
drés. Na ntd yoi sin sékjuichenka sin ti ch'in Jesus.
23 Nta ntachro ch'in Jesus Kkixin:

—O kjuixraka ti yaon, a nta ti Xjeen Dios K'6na
Chojni mé satsji ch'an ts'dyéhe ch'an ti kjuachaxin
kuente It'é. 24 A ntd tsotjonkard ijnko nkehe
chaxin kixin ti chrokjuitsinkahya ijnko noatrigo ti
nche chrok'uenhya ti noa a, ntd jnkokoa noa
chrokjuak'e. A nta ti chrok'uen ti noa a nta
chrok'dna nchonhya noa Kkixin chrotja sin. 23 A
nta ti nkexro ima tjuehe asén kixin kohya nkehe
chrok'uatsinka na mé tsochdntahya ch'an kjuachon

jnkochrixin. A nta ti nkexro tjekuénhya asén kjonté
chrok'uénxin ntihi chjasintajni ti chronka ch'an
itén Dios na mé chr'éxin tsochdnta ch'an kjuachon
jnkochrixin. 26 A ntd ti jnkojin nkexro tjinkaon
chrokjuich'ena sin xra t'ichjanxin tsochréhe sin ti
janhan. A ntd ti tjén janhan na mé kjaxin tjejo ti
sin ch'ena sin Xra. A ntd jnkojin sin sich'ena sin xra
xikaha na mé T'ana mé tsjikosayehe ti jehe sin.

Ch'in Jesus chronka ch'an kixin its'en ch'dn

27 °Nta jie imda toxakonhen asennd. ¢Nkehe
chrontdxrjan?  ¢A chrokjudnchdha T'and Kixin
sinchekadna ch'an ti nkehe tsgna jie o nahi?
Kjanch¢ xra ¢ k'uinka xikaha tsona. 28 Jaha It'éni,
tjadkoxian ti kjuachaxin kuente ihnid —ichro ch'an.

Nt4 kuinhin sin nixja ijnko nkexro nkajnintachro
kixin;

—O Kkjuixin kjuakoxian ti Kkjuachaxin la ko
xikaha xikjdkoxian inad.

29 A ntd ti sin tjejontaxin tsikinhin sin mé ntachro
sin kixin kjOnta, la ko 1 so sin ntachro sin Kkixin:

—Ijnko ch'in dngel nixjehe ch'an —ichro sin.

30Kjancho ntachro ch'in Jesus kixin:

—Nahi. Jehya kixin janhan ti jie chrokuinhan
ti nixja ch'an. Nahi. Nixja ch'an kixin tsinhinra
jahara. 31 Ntd jie tsitoexin ti ijié chojni chjasintajni
na mé ti nkexro t'etoan chjasintajni mé ts'axrjehe
ch'an ti xra t'etoan ch'dn. 32 A nta ti6 tsjak'énkania
ijnko ntacruz ntd nchodnhya sin ts'ikon sin nta
tsitekaon sin ti janhan —ichro ch'an.

33 Mé xikaha chroénkaxin ch'dn kixin nkexri
ts'enxin ch'an. 34 A nta kjuatehe ti sin ntiha ntachro
sin Kkixin:



SAN JUAN 12:35 Ixviii SAN JUAN 12:40

—Kuinhinni nchekudxin sin ti Xxroon tsikjin sin
0sé chronka kixin Cristo la jnkochrixin tsjak'e
ch'an. ¢Nta nkekuenté ntachrua kixin ti Xjeen Dios
K'0na Chojni t'ichjanxin tsjak'enkani ch'adn ijnko
ntacruz? ;Xa nkexéhe ti Xjeen Dios K'6na Chojni?
—ichro sin.

35Ntda ntachro ch'in Jesus kixin:

—Naxa tjen ti xrohi tjejokoara, Kkjancho i
seéhya tsjak'e. Chrok'uajird ti naxa tjen ti xrohi
t'inkaséyanxin ntia. A nta nahi la o ts'ixin tie. A
nta ti sin ixri ti sitié a mé noehya sin nketi satsji
sin. 36 Titekdonra ti xrohi ti naxa tjen t'inkaséyan
kixin mé ts'Gnard chojni kuente t'inkaséyan —ichro
ch'an.

Nta kjuixin chronka ch'in Jesus tiha ntd sakjul
ch'dn kjudk'eméhe ch'an ti jehe sin.

Ti sin judio kuitekakonhya sin ti ch'in Jesus
37 K'uékjasin ch'in Jests nchonhya kjuaxroan
jié K'uikonxin kon sin ntd kjonté kuitekakuenhya
sin ch'dn 38 kixin mé xikaha tsoxiteyd ti nkehe
tsintdchro ch'in Isaias tsikjin ch'an dsé kixin:
Inchéni, kohya nkexro Kuitekaon ti nkehe
chroénkani,

Kohya nkexro kjuinchenohe Dios ti kjuachaxin jié
kugénte ch'dn.

39 Méxra kuitekakuenhya sin ti ch'in Jesus éxi tsikjin

ch'in Isaias kjaxin kixin:

40 Dios Kkjuinchek'ikonhya ch'dn sin la ko
Kjuinchecha ch'an asén sin,

kixin nta chrék'uikonhya sin,

la ko chrdkienxinhya sin,

T 12:38 Isafas53.1

kixin ntd chrokochjinehya sin ti janhan Kkixin
chrokjuintakitoha sin jina® 41 Xikaha
k'uéchronka ch'in Isalas ima Osé Kkixin
k'uék'ikon ch'an ti kjuachaxin jié kuénte
Jesus nta k'uéchronka ch'an nkexri tsjak'e ti
ch'in Jesus.

42 Kjanchd itsjé ti sin judio t'etopan kuitekaon
sin ti ch'in Jesus Kkjanchd noxinhya chronka
sin. Chrakonhen sin ti sin fariseo Kkixin
chrokoninkaon sin la 1 chrokjuanjonhya sin
kjuachaxin chroék'uixenhen sin ti ninkoe sin
judio. 43 Mé xikaha im& koxrjinhin sin kixin
chojni chjasintajni chrokjuikosdyehe sin nta kdnhyd
kjueya sin kixin chrokjuikosdyehe sin Dios.

Ti nkehe ntdchro ch'in Jesus mé tsitgexixin ijié
chojni
44Ntd itsen nixja ch'in Jesus ntachro ch'dn kixin:
—Ti titekdonra ti janhan na mé jehya janhvan
titekdonrd na mé Kkjaxin titekdonrd T'ana, mé ti
nkexro k'uetuanna k'uinka. 45 Ex{ ti t'ikonra ti
janhan mé xikaha t'ikonra ti nkexro k'uetuanna
k'uinka. 46 A nt4 janhan mé xrohi k'uinka chjas-
intajni kixin ti sin titekaon sin ti janhan ts'ejohya
sin ti sitié a. 47 A ntd ti jnkojinrd tinhinrd
tl nkehe xrjanka nta titekakonnahyard la jehya
janhan sintakjasotiard kixin jehya kixin k'uinka
sintakjasote chojni chjasintajni. Nahi. K'uinka
kixin sintakad chojni. 48 A ntd ti titekdkonhyara ti
janhan la ko titekdkonhyard ti tan kuéntana la 6 siin
nkexri tsitoexixin ijidra, na mé éxi ti tan xrjanka

I 12:40 Isafas 6.10

mé Dios sinchekitoexin ijidrd ti yaon tsjixixin ch-
jasintajni. 49 Jehya ti nkehe kuentana tjéxrjanka.
Nahi. T'ana na mé ti nkexro k'uetuanna k'uinka
mé k'uetuanna nkehe tsoxrjanka la ko nkehe
tsjakua. 59 A ntd nona kixin ti nkehe k'uetoan T'ana
mé xranjonxin ti kjuachon jnkochrixin. Mé xikaha
ti nkehe ntaxrjan mé tjéxrjanka kixin T'ana mé
k'uetuanna.

13
Ch'in Jesus kjuinchek'onti ch'an toté ti sin K'udjiko
ch'an

1 A nta ti yaon xika ti ntdye tsjasin sin ti kia
pascua. A nta ch'in Jesis 60 nohe ch'an kixin
0 kjuixraka ti hora tsitohe ch'dn chjasintajni
satsjichréhe ch'an It'é ch'dn. Xraxin tjuehé ch'an
ti sin kuente ch'an chjasintajni, a nta jie tsjakoxin
ch'an kixin im4 tjuéhe ch'an ti jehe sin.

2 Antd ti ch'in Tsochren tsik'etuenhen asén ch'in
Judas Iscariote, it'é mé it'in Simon, kixin sinchekji
ch'dn ti ch'in Jesus. 3Nta ch'in Jesusla 6 nohe ch'an
kixin tsikixin ch'dn ti tjen Dios la ko xikjan ch'an
satsjichréhe ch'dn Dios inad. La ko 6 nohe ch'dn
kixin It'é ch'an tsikjanjon kjuachaxin ts'etuenhen
ch'dn kain xin nkehe. 4 Ntd naxa tjejone sin nta
k'uinkatjen ch'in Jesus kuakitsje ch'an ti ka titsate
ch'an la kudkja ch'an ijnko ka xdmaxin chojni t'onti
k'uinkat'6xin ch'an. 5> Nta kuikia ch'an ijnko nkehe
nta, nta kjuankixin ch'dn kjuinchek'onti ch'an toté
jnkojnko ti sin k'udjiko ch'an la ko kjuinchexdmaxin
ch'an ti ka k'uinkat'6xin ch'an.

6 Na ntd ti6 kjuijixrakd ti tjen ch'in Pedro, a nta
ntachro ch'in Pedro kixin:

—Jaha Inchénila, ¢nkekuénté chrokjuinchek'ontia
toténi? —ichro ch'an.

7Nta kjuatehe ch'in Jesus ntachro ch'dn kixin:

—]Jaha la naxa tiénxinhya ti nkehe tjét'a janhan.
Chr'éxin ntd tsiénxian nkekuénté tjét'a ttha—ichro
ch'an.

8 Nta ntachro ch'in Pedro kixin:

—]Jaha la sinchek'Ontihya toténi —ichro ch'an.

Nta ntachro ch'in Jesus Kixin:

—T1i sintak'Ontihya ti jaha la kja ninkeho tso-
chontahya ti janhan —ichro ch'an.

9 Ntd kjudtehe ch'in Simon Pedro ntachro ch'dn
Kkixin: .

—Nahi, Inchéni. Jehya ti toténi O
chrokjuinchek'ontia.  Kjaxin itjani la ko ikjani
chrokjuinchek'dntia —ichro ch'an.

10Nt4 ntachro ch'in Jesus inad kixin:

—Ti sin tsikjixin tsik'Onti la t'ichjanxinhya kuenteé
sin ts'Onti sin inad. Nahi. Jeho toté sin 6 mé
t'ichjanxin naxa ts'onti kixin kuenté la 6 tjoa. A nta
jaharad la 6 tj6ard, kjonté kénhyara —ichro ch'an.

11 Mé xikaha ntachro ch'in Jesus kixin kénhya sin
tjod sin kixin 0 nohe ch'adn nkexro sinchekji ch'an.

12Nt4 ti6 kjuixin kjuinchek'onti ch'an toté sinkain
sin ntd xik'inkdya ch'dn inad ti ka kuitsate ch'an
nta kjudk'etjaxin ch'an ti k'uinkatjenxin ch'an. Nta
ntachro ch'an Kixin:

—¢A kiénxinrd ti nkehe kjuit'a? 13 Jahard la
ntachrord kixin janhan Maestro kuentara la ko
Inchdrd. Chaxin ntod ntachrord kixin janhan
ttha. 14 Janhan ti Maestro kuéntdra la ko inchara
kjuintak'Ontia totara. A nta jahara kjaxin xikaha
chrokjuinchek'dntira toté kichuard. 15 Janhan

mé Kkjuakoxian kixin xikaha chrokjuich'era éxi
kjuit'a janhan. 16 I[jnko nkehe chaxin tsotjonkara
kixin ti sin ch'exdn xra mé t'etopanhya sin éxi
t'etoan ti ldmoe sin, la ko ti sin k'udyéhe sin
ijnko xra t'etopanhya sin éxi t'etoan ti sin kjuan-
jon ti xra a. 17 Ti chrdkiénxinrd nkehe tiha la ko
chrokjuinchexiteydara la chrokdchdhara ma.

18 *Jehya kain ra xikaha ntdxrjan. O nona
kixin nkexro kjuéya janhan. Kjancho t'ichjanxin
tsoxiteyd ti nkehe tsikjin sin 0sé ntdchro kixin:
“Ijnko nkexro tjénekian mé tsjanjonkian.”* 19 Mé
xikaha tjétjonkara send kixin tio ts'atsinka tiha nta
tsitekdonra kixin janhan mé ti nkexro xraxin tjen.
20Tjnko nkehe tjetoan tjétjonkara kixin ti tsjdnjonra
kjuachaxin tsitghe ti chojni ichr'an janhan, mé
éxi yohe chrokjudnjonrd kjuachaxin chrokuitohe
tl janhan, a nta ti tsjdnjonrd kjuachaxin tsitona
janhan mé éxi ylOhe chrokjudnjonrd kjuachaxin
chroékuitohe ti nkexro k'uetuanna k'uinka —ichro
ch'in Jesus.

Ch'in Jesus chronka kixin ch'in Judas sinchekji
ch'an
(Mt. 26.20-25; Mr. 14.17-21; Lc. 22.21-23)

21 Ntd kjuixin chrénka ch'in Jesus tiha, nta
kdxakonhen asén ch'an ma nta ntoa chroénka ch'an
kixin:

—Ijnko nkehe tjetoan tsotjonkara kixin
jnkojinrd tjejora ntihi mé sinchekjirdani —ichro
ch'an.

22 Nt4 ti sin k'udjiko ch'an kjuanjixin komaxin la
ko 1 komaxin Kkicho sin Kkixin noehya sin nkexro ti

* 13:18 Salmo 41.9

ntachro ch'dn. 23 A ntd ijnko ch'in k'udjiko ch'in
Jesus ima tjuéhe ch'an itjen ch'an chjinaxon ti tjen
ch'in Jesus tjejone sin. 24 Ntd ch'in Simoén Pedro
kjuakoexin sefia k'uetuenhen ch'an ti i jnko ch'in
a kixin:

—Tjanchankihi ch'an nkexro titha —ichro ch'an.

25 A ntd ti ch'in a na mé antsi kdchjinehe ch'dn
ti ch'in Jesus, nta kjuanchanki ch'an ntachro ch'an
kixin:

—Inchéni, ¢nkexro ttha? —ichro ch'an.

26 A nta kjuatehe ch'in Jesus ntache ch'dn ti ch'in
a kixin:

—Sintakjata it'o niotja, a nta ti nkexro tsotjaha
ti t'o niotja a meé ti nkexro a —ichro ch'an.

A ntd mé xikaha Kkjuinchekjata ch'in Jesus it'Q
niotja nta chjéhe ch'an ti ch'in Judas Iscariote, it'é
ch'dn mé it'in Simon. 27 Ntd k'udyéhe ch'an ti niotja
nta tuénxin k'uixenhen asén ch'an ti ch'in Tsochren.
Nta ntache ch'in Jesus ti jehe ch'an kixin:

—Tixra tjinkavan sich'e la jai toxakonhan —ichro
ch'an.

28 Kjdnchd nijnko ti sin tjejone ntiha kienxinhya
sin nkekuénté xikaha ntachro ch'an. 29 Ch'in Judas
la t'ayakonhen ch'an ti nkehe tjinka chichaon nta
iso sin kjuenkayaxin sin kixin ach'e ch'in Jesus mé
k'uetuenhen ch'dnti ch'in Judas kixinichrén nkehe
satsjik'ena ch'an kueénte ti kia a, o ach'e ichrén
nkehe sinchekitonhen ch'dn ti sin noa a. 30 Nta
k'uayéhe ch'in Judas ti niotja, a nta k'uaxrjexin
ch'an ntiha. A nta 6 k'uixin tie.

Ijnko nkehe nixin k'uetoan ch'in Jestis

31 A nt4 6 kjuixin sdtsikji ch'in Judas, ntd ntachro

ch'in Jesus kixin:

—A nta jie tsonoxin ti kjuachaxin jié kuente ti
Xjeen Dios K'éna Chojni la ko tsjakoxin ch'an ti
kjuachaxin jié kuente Dios. 32 Na mé xikaha ti
Xjeen Dios K'0na Chojni mé tsjakoxin ti kjuachaxin
jié kuente Dios. A ntd Dios mé tsjakoxin ch'an ti
kjuachaxin kuente Xjeen ch'an la tjoka tsoxiteya.
33 Xjeenni, 1 séhya naxa tsjak'é janhan ts'ejokoara
ntihi. Ntdjahara mé ts'ajikjéyara tijanhan. Nt éxi
yOhe k'uétjanka ti sin judio mé tjonkara kjaxinra
kixin: Ninkexro¢ xitjahya tsjiji sin ti satsjiya jan-
han.t 34Ijnko nkehe nixin tétuanhanré ijie kixin
chroétjuéhéra kichuara éxi yohe tjuahara mé xikaha
chrétjuehéra kichudrd. 35 Ti tsotjuehéra kichudra
nta tsonoexin kain xin chojni siin chjasintajni kixin
tinkachonkird ti janhan —ichro ch'an.

Chronka ch'in Jesus kixin ch'in Pedro sinchema
ch'dn kixin chonhya ch'an tijehe ch'dn
(Mt. 26.31-35; Mr. 14.27-31; Lc. 22.31-34)
36 Ntd kjuanchankihi ch'in Simén Pedro ti ch'in
Jesus kixin:
—Inchéni, ¢nketi sétsjia? —ichro ch'an.
Nta kjuatehe ch'in Jesus ntachro ch'an kixin:
—Ti no satsjiyd xitjahya tsochréhéra jai. Nta
chr'éxin tsjasanchréhéra ntiha —ichro ch'an.
37 A ntd ntachro ch'in Pedro kixin:
—¢Nkekueénté xitjahya tsochrdha ti jaha jai?
Kjonté chrok'uényakonhan —ichro ch'an.
38 Nta kjuatehe ch'in Jesus ntachro ch'dn kixin:
—¢A chaxin ts'enydkonna jaha? Ijnko nkehe
chaxin tsotjonka kixin naxa tsotsjehya ti kochintoa

T 13:33 Juan7.33

la 6 tsjixin sinchemana niya kixin chonhyana,
tsixrua.

14

Jestis mé ntia satsjixinni ti tjen It'éni tjen nkaya
nkajni

1°Toxakuanhyard jahard. Titekdonrd Dios la ko
kjaxin titekdonra ti janhan. 2 Ntge T'ana nchénhya
nchia siin ts'ejoni. A ntd ti xikahya chrodk'uixin la
xikahya chrotjonkard. Méxra sdtsjiyd sintayOxian
ti chrok'uejoni. 3 A ntd ti satsjiyad sintayoxian, nta
tio tsjixin ntad ts'inka inad, nta satsjini kixin ja-
hara kjaxin chrok'uejora ntiha ti tsjak'é janhan.
4Jahara la 6 nohara nketi satsjiya la ko 6 nohara
ti ntia a —ichro ch'an.

5 Nta kjudtehe ch'in Tomds ntachro ch'an kixin:

—Inchéni, noehyani nketi satsjia jaha. ¢A nta
nkexri chrokénoheni ti ntia a? —ichro ch'an.

6 Nta kjuatehe ch'in Jests ntachro ch'dn kixin:

—Janhan mé tintiala kojanhan mé ti tan chaxin
la ko janhan mé tsjanjuan ti kjuachdn. Jeho ti
nkexro tsitekaon ti janhan mé jina tsjiji ti tjen
T'and. 7 Ti chrokjudtspanra ti janhan nta xikaha
chrokjuatsoanra T'and kjaxin. Na nta 6 choxinra
ch'an jie la ko 0 tjejokomard ch'dn —ichro ch'an.

8 Nta ntdchro ch'in Felipe kixin:

—Inchéni, titohéni kixin tsochxinni It'd. T4ho mé
tjinkaonni —ichro ch'an.

9Nta kjudtehe ch'in Jesus ntachro ch'an kixin:

—Felipe, 0sé tjejoni, ¢a ntd naxa tjatsoanhya ti
janhan ni? A nta xikaha tit'ikonra tijanhan namé
xikaha chrok'uikonra T'ana. ¢Nkekuénté tjanchana

kixin chrékuitoha chrok'uikonra ti T'ana? 10 ;A
titekdkonhya jaha kixin janhan jnkokoa tjékian
T'ana, la ko T'ana tjen ti tjén janhan? Ti nkehe
nixja janhan la jehya kuéntana. Nahi. T'ana
tjékian janhan mé tjech'e ch'an ti xra kuénte ch'an.
11 Titekdonra kixin jnkokoa tjékian T'dnd, a ntd
T'and itjen ti tjén janhan. Kjonté kuitekdkonhyara
xikaha la chrokuitekdonrd kixin ti kjuaxroan jié
kjudkoxian k'uikonrd. 12 Ijnko nkehe chaxin
tjonkara Kkixin ti chaxin tsitekdonra ti janhan nta
kjaxinra tsjachara sich'era xra yohe tjét'a la ko
kjaxin ixra antsi jié tsjachard sich'era kixin jan-
han la 6 satsjiyd ti tjen T'and. 13 Kain nkehe
tsjanchatOxixinrd ti nina na mé tsjdnjuan Kkixin
xikaha tsjdkoxian ti kjuachaxin kuénte T'ana. 14 Ti
chrén nkehe tsjanchatoéxixinrd nina la janhan la
tsjanjuan.

Ch'in Jesus chronka ch'dn Kixin chaxin tsochr'dn
ch'dn ti Nchakuen Dios
15 °T{ chaxin tjuehérd ti janhan nta
chrokjuinchexiteyéhéra ti nkehe kuétuanhanra.
16 Nta tsoxrjanndaha T'ana kixin tsochr'dn ch'an
Nchakuen ch'an kixin tsjinkitsa ti jahara la ko
sinchechéhe asanra la mé ts'ejokoara jnkochrixin.
17 Jehe ch'dn mé Nchakuen chaxin. Ti sin
chjasintajni xitjahya ts'dyéhe sin ch'dn kixin
t'ikonhya sin ch'an la ko chdnhya sin ch'an. Kjancho
jahara 6 choxinrd ch'dn kixin tjejokoara ch'an
la ko ts'ejokoard ch'dn jnkochrixin. 18 Janhan
na tsitoahyara noera jahora, na mé tsokjan inad
kixin ts'ejoni. 19 A ntd séhya ntd ti sin chjasintajni
ts'ikonhya sin ti janhan inad. Kjancho jahara mé

ts'ikonra ti janhan. Nta kjaxinra ts'ejochonra kixin
janhan na tjéchuan. 20 A nta ti yaon a chrékdénohara
kixin T'ana la ko janhan jnkokoa tjékian la ko
kjaxin jahard la ko janhan jnkokoa tjejoni. 21 Ti
nkexro nohe ti nkehe tétoan la ko sinchexiteyéhe
sin mé xikaha tsjakoxin sin kixin chaxin tjuéhe sin
tijanhan. A nta ti tjuéhe sin ti janhan nta T'and meé
tsotjuehe ti jehe sin la ko kjaxin janhan tsotjuaha
sin la ko tsjakoxian nkexri tjén janhan —ichro
ch'in Jesus.

22 Antd ti ch'in Judas, jehya ti ch'in Iscariote tiha,
na mé kjuanchanki ch'an kixin:

—Inchéni, ¢nkekuénté jehoni tjakoxian, a ntd
tjdkoéxinhya ti chojni chjasintajni? —ichro ch'an.

23 Ntda kjuatehe ch'in Jests ntachro ch'dn kixin:

—Ti nkexro tjuéhe ti janhan mé sinchexiteyéhe
tl nkehe tétoan. La ko T'and mé tsotjuehe ti jehe
sinla ntd T'and la ko janhan ts'ej6koni sin. 24 A nta
tl sin tjuehya ti janhan la mé nchexiteyehya sin ti
nkehe tjakua. A nta ti nkehe tjakua tjejotinhinra
la jehya kuéntana. Nahi. Kuénte T'ana ti nkexro
k'uetuanna k'uinka.

25 ’Naxa tjejoni la tjétjonkara kain tihi. 26 A
nta Nchakuen T'and tsochr'an ch'an kjuachaxin
nina mé tsjinkitsa ti jahard la ko sinchechéhe
asanra la ko tsjakohard kain nkehe la ko
sinchexraxinkaonra kain nkehe xrjanka.

27°Kjuaxroxin tsitoha la ko kjuaxroxin kuéntana
tsotjahard. Jehya éxi ti kjuaxroxin chroékjuanjon ti
sin chjasintajni. Nahi. Chrokoxakuenhya asanrd la
ko chréchrakonhyard. 28 O kuinhinrd ntaxrjan kixin
satsjiya la ko tsokjan janhan ts'ejoni inaa. Ti chaxin

tjuehéra ti janhan nta chrokochdhard ti kuinhinra
kixin satsjiya ti tjen T'ana kixin antsit'etoan ch'dnla
kanhyo tétoan janhan. 29 Send tjétjonkara tihi kixin
tio tsonhen tiha la ts'ikonra nta tsitekdonrd jahara.

30 °Nt4 jie la i séhya tsonixjahara kixin ti jie
itsi ti ch'in Tsochren, mé ti nkexro t'etuenhen
ti sin chjasintajni. A nta jehe ch'an la ninkeho
t'etuannahya tijanhan. 31 Kjanchd t'ichjanxin kixin
xikaha tsonhen nta ti sin chjasintajni mé tsonohe
sin kixin tjuaha T'and la ko nchexiteydha ti nkehe
k'uetuanna ch'an. Nta jie t'inkatjenra satsjixinni
ntihi.

15

Tintat'ona to uva la ko ti chaan nta

I’Tanhan mé éxi yéhe ijnko ntanoda tjechon itsa to
uva la ko T'and mé éxi yohe ti nkexro t'ayakonhen
ti nta a. 2 Tsochrinjin ch'dn ti chaan nta t'6nahya
to. A nta ti chaan nta t'6na to mé nchetjudk'a ch'an
kixin nta ts'éna antsi ma tsjé to. 3 A ntd jahara
la koétjuaxinrd ti tannd k'uétjonkara send. 4 Ti
tsitoéhyara ti janhan nta kjaxin janhan tsitoahya
tijahara. Mé xikaha ijnko chaan nta ts'axrjentehe
tsjachahya jeho ts'ona to, la ko xikaha jahora ts-
jachahyara sich'erd ti xra kuéntana ti tsitghéra ti
janhan.

>’Janhan na mé yohe ti ntanoda, a nt4 jahara la
tl chaan ti ntanoa tsik'ayanta. Ti nkexro jnkokoa
tjenkayaxinkian mé tsjacha ts'ona nchdnhya to. A
nta ti tsinkdchdnkihya sin ti janhan la ninkehd
xra tsjachahya sin sich'e sin. 6 A ntd ti nkexro
jnkokodhya tjenkayaxinkian na mé éxi ylhe ti nta

ch'ehya xra tsikdchrinjin sin tsik'itji sin chrinta ti
nonte a tsgxama nta tsoxrejo nta tsoche.

7°Ntd ti chaxin tsitgéhyard tsinkachdnkird ti
janhan la ko ts'itjdyanhyara ti nkehe kjuakohara nta
tsjanchiard ichrén nkehe tjinkdonra la ts'ayéhéra.
8 A nta T'and la tsochéhe ch'adn ti ts'Onard itsjé
to. Mé xikaha tsjakoxinra Kkixin tinkachonkira
ti janhan. 9 Janhan tjuahard ti jahard éxi
tjuana T'and. Chrokdnohard kixin tjuahard. 10 Ti
tsitekaonrd ti nkehe kuétuanhanra nta tsonohara
kixin tjuahara éxi yohe kjaxin janhan ntaxiteya ti
nkehe k'uetuanna T'and ntd konona janhan kixin
tjuana ch'an.

11°Mé xikaha tjonkara kain tiha kixin ntd éxi
chana mé xikaha tsjintaxin tsochéhe asanrd. 12 Ti
nkehe kuétuanhanra la mé tihi kixin chrotjuehéra
kichudra éxi tjuahara xikaha. 13 Ninkexro
chrokoyohe éxi ti nkexro ima tjuehe ti sin
choxin ch'dn ntd ts'enyakonhen ch'an ti jehe sin.
14 Jahara la chojni choxian ti tsitekdonra ti nkehe
tétuagnhanrd. 15 Ntaxrjanhya janhan kixin jahara
chojni ch'exdn xra kixin ti chojni xikaha ch'exdn
xra mé noehya sin nkehe ti xra ch'e ti ldmge sin
a. Nahi. A ntd jahara la chojni choxian kixin kain
xin nkehe kjuakona T'and mé kjudkohdra. 16 Jehya
kixin jahara kjuéyara ti janhan. Nahi. Janhan mé
kjuéya ti jahara kixin tsotjahara xra, a nta éxi yohe
to xé mé chrdk'uaxrje jina ti Xra sich'enara kixin
chrok'uitjayanhya. A ntd T'ana mé tsotjahara ch'an
kain xin nkehe tsjanchexinrd nina. 17 Mé xikaha
tétuanhanra kixin tsotjuéhéra kichuara.

Ti sin chjasintajni ninkakonhen sin ti ch'in Jesus la

ko ti sin tinkdchonki ch'an

18 °Ti tsoninkakonhanrd ti chojni chjasintajni
nta chrékonohara kixin send janhan ninkakonna
sin. 19 T{ chrokdékuéntard chjasintajni nta ti
sin chjasintajni chrotjuahara sin Kkixin naxa
kjéhyara sin. Kjancho janhan kjuéya ti jahara kixin
chrok'uaxrjékjanxinra ti sin siin chjasintajni. A nta
ti sin chjasintajni ninkakonhanrd sin kixin jahara
jahyara kuentdra chjasintajni. 20 Xraxinkdonra ti
nkehe tsitjonkara kixin ti sin ch'ehe lamope sin xra
tjetoxinhya ts'etoan sin.* Exi y6he chdnkina sin mé
xikaha tsochdnkihi sin ti jahara. A nta ti kuitekaon
sin ti nkehe kjuakoha sin nta kjaxin tsitekaon sin ti
nkehe naxa tsjakohéra sin. 21 Mé xikaha sit'ahara
sin kixin jahara tinkachonkird ti janhan la ko jehe
sin chonhya sin ti nkexro ichr'dnna k'uinka ntihi.

22°T{ chrék'uinkahya janhan ntihi chronixjahya
sin nta chrdokuamdhya sin jie. Ntd jié kohya
nkeri tsadxin sin Kkixin ti jie tinkdkjasin sin. 23 Ti
sin ninkakonna mé xikaha ninkakonhen sin T'ana.
24 ChrOchontahya sin jie ti chrok'uejokianhya sin
ntihi chroékjudsinhya janhan kjuaxroan jié éxi
tsikjasinhya ninkexrd seno. Nta jie 6 k'uikon sin kain
ti kjuaxroan, a nta kjonté ninkakonna sin ti janhan
la ko ninkakonhen sin T'ana kjaxin. 25 Mé xikaha
tsonhen kain tiha kixin nta tsoxiteya ti nkehe
ntachro ti ley kuénte sin kixin: “Kohya jie kjudsian
janhan nté Kjonté koninkakonna sin.”t 26 A nt4 tsi
ti nkexro tsjinkitsa la ko sinchechéhe asanrd. Tiha
meé ti Nchakuen Dios chaxin. Janhan mé tsochr'an
ch'an kixin ti kjuachaxin kuente T'ana. A ntd jehe

* 15:20 Juan13.16 T 15:25 Salmo 35.19; 69.4

ch'dn mé tsochrénka nkexri tjén janhan 27 la ko
jahara kjaxinra tsochronkara nkexri tjén janhan
kixin ti xrankixixin la k'uéjoni jnkokoa.

16

1°Kain tihi tjétjonkara kixin chrékuitoéhyara ti
nkehe kjudkohdrd. 2 Ti sin judio tsjanjonhya sin
kjuachaxin ts'ixenhenra ninkoé sin la ko tsjixraka
ti yaon Kkixin ti sin ts'0ydan sin ti jahara tsontachro
sin kixin xikaha mé tjejoch'e sin xra kueéente Dios,
tsixro sin. 3 Mé xikaha sich'e sin kixin chdnhya sin
T'and la ko chodnhyana sin. 4 A nta tjonkara kain
tihi kixin tio tsjixraka ti yaon xikaha tsonhen nta
tsoxraxinkdonra kixin 0 k'uétjonkara seno a.

Ti xra ch'e Nchakuen Dios

'Ti xrankixixin Kk'uétjonkahyard tihi kixin
jnkokod Kk'uék'ejoni. S5 Ntd jie sdtsjiya ti tjen ti
nkexro ichr'dnna k'uinka.  Kjancho nijnkora
tjanchankihyard nketi sdtsjiyd. 6 Ntd Kkjuixin
tjonkara tiha ntd ima t'avard kixin kuinhinra
xikaha xrjanka. 7 A nta chaxin ti nkehe tjétjonkara
kixinichad jina satsjiya kixin jahara jina chrok'uejora.
A ntd ti sachrdkjuihya nta chrokuihya ti nkexro
tsjinkitsard. A nta ti satsjiya janhan nta tsétoan
kixin itsi ch'an ntihi. & A ntd ti6 tsi ch'dn mé
sinchexraxinkaon ch'an ti chojni chjasintajni
kixin jehe sin mé tjasin sin jie, la ko itjen ijnko ntia
ntod chrdkuakja sin la ko Dios mé sinchekitoexin
ti jie kjuasin sin. 9 Xikaha chénta sin jie kixin
tinkachdnkihya sin ti janhan. 10 A nt4 tsonohe sin
kixin itjen ti ntia ntod kixin satsjiya ti tjen T'ana
nta ts'ikonhyara ti janhan inad, 11 la ko tsonohe

sin kixin Dios sinchekitgexin ijie Kkixin ¢ kjuixin
kuiteexin ijié ti nkexro t'etoan chjasintajni kixin
tsjasote.

12°Naxa chonta janhanitsjé nkehe chrétjonkar4,
kjanchd chrokjuachahyard chrokiénxinrd jie. 13 A
nta tio tsi ti Nchakuen Dios chaxin ntoa nta jehe
ti Nchakuen Dios mé tsjakohara ch'an kain xin
nkehe ntod. Méxra jehya ti nkehe kuénte ch'an

tsochronka ch'dn na me ti nkehe tsinhin ch'an
mé tsochrdnka ch'an tsjakohara ch'an ti nkehe

tsonhen chr'éxin. 14 Jehe ch'dn mé tsjikosayana
ch'dn kixin ts'dyéhe ch'an ti nkehe kuéntana nta
tsjakohara ch'an nkehe tiha. 15 Kainxin nkehe
chonta T'and na mé kuentana. Mé xikaha ntaxrjan
kixin ti Nchakuen Dios chaxin ntoa mé ts'dyéhe
ch'an ti nkehe kuentana nta tsjakohara ch'an
nkehe tiha.

Seno ts'ava sin ntad chr'éxin tsochéhe sin

16°Nt4 1 séhya la i ts'ikonhyard ti janhan. La ko
kjaxin séhya xik'ikonra ti janhan inad kixin satsjiya
ti tjen T'and —ichro ch'an.

17 Nt4 iso ti sin k'udjiko ch'dn mé kjuanchankihi
sin kicho sin kixin:

—¢Nkexrl t'axrjexin ti nkehe ntachro ch'an kixin
1 séhya ts'ikonhyani ch'dn la ko kjaxin séhya nta
xik'ikonni ch'adn inad kixin sdatsji ch'an ti tjen It'é
ch'dn? 18 ;Nkexri t'axrjexin ti ntachro ch'an kixin
“l séhya”? Méxra tienxinhya nkehe ti ntachro ch'an
—ichro sin.

19 Ntd Kkoénohe ch'in Jesus ti nkehe
chrokjuanchankihi sin ch'an ntd ntache ch'dn sin
kixin:



SAN JUAN 16:20 Ixxxiii SAN JUAN 16:28

—Xikaha tjonkarda kixin i séhya ts'ikonhyara ti
janhan la ko kjaxin séhya xik'ikonra ti janhan
inad. ¢A tiha mé tjejotjanchankihira kichudra ni?
20 Tjétjonkard ijnko nkehe chaxin kixin imd tsot-
sjankara la ko ts'avard. A nta ti chojni chjasin-
tajni la tsochéhe sin. A ntd jahara ts'avara la ko
sintanihard kjonté chr'éxin tsochdhard ma. 21 Exi
yoOhe ijnko tjan sinchekokjihi tjan xjeen tjan mé
ima téxakonhen tjan kixin 6 kjuixraka tsjoté tjan.
A nta tsjixin tsokjihi xjan ntd i xraxinkakonhya
tjan nkexri kjoté tjan kixin chéhe tjan kokjihi ijnko
xjan ntihi chjasintajni. 22 Mé xikaha jahara ijie
tlavara. Ntd xik'tkuan ti jahard inad nta ima
tsochéhe asanrd la ko tsokohya ninkexrd tsakitsa-
jahara ti kjuachéhe tsochontara.

23 "Tié tsi ti yaon a ntd tsjanchankinahyard
ninkehd. Chaxin ti nkehe tjétjonkara kixin T'ana
tsotjdhara ch'an kain nkehe tsjanchatoxixinrd nina.
24 Naxa KkjudnchatOxixinhyard ninkehd ti nina.
Nta jie tjanchiara la ts'ayéhérd, a ntd tsjintaxin
tsochdhara.

Inchéni Jesucristo mé kjuacha ch'an k'uetoan
ch'dn, nta chjasintajni la ndht
25°Tinkehe tjétjonkard mé kjuintaydaxian 6. Nt
tsjixraka ti yaon la i ninkeho sintaydaxidn na mé
ntod tsotjonkard nkexri tjen T'and. 26 A nta ti yaon
a mé tsjanchaxinrd nkehe nina. Nta ntaxrjanhya
tihi kixin tsonixjaydkonhanrd ti tjen T'ana 27 kixin
jehe T'ana mé tjuahara jahara. Na mé tjuahara
ch'an kixin jahara tjuanara ti janhan la ko kixin
kuitekdonra Kkixin janhan k'uinkaxian ti tjen Dios.
28 K'uaxrjéxian ti tjen T'and k'uinka chjasintajni.

Nt4 jie la 6 tsitoha chjasintajni nta satsjiya inad ti
tjen T'and —ichro ch'an.

29Nta ntachro ti sin k'udjiko ch'an a kixin:

—Ntad jie ntod  tjéchronka  ninkeho
ncheyoéxinhya. 30 Ntd jie tienxinni kixin jaha
mé noha kain xin nkehe la ko t'ichjanxinhya
kixin jnkojin nkexro chrokjuanchankiha sin ichrén
nkehe. Méxra xikaha titekaonni kixin jaha mé
k'uinkaxian ti tjen Dios —ichro sin.

31Ntda kjuatehe ch'in Jesus ntachro ch'dn kixin:

—¢A jie kuitekdonrd ni? 32 Nt4 tsi ti yaon na mé
jie tiha na nta tsochrakonra jnkojnkora tsoxikara
sdtsjira nta tsitonara janhvan tsjak'é. Kjancho je-
hya janhvén tjén. T'and mé tjékian. 33 Tjétjonkara
kain tihi kixin ntd kjuaxroxin ts'ejé0 asanra tin-
kachonkira ti janhan. A ntd ntihi chjasintajni
kjonté kjuaxroxinhya tjejora tjejotjasotera kjancho
chrakonhyara kixin janhan mé ¢ kjuixin kjuacha
tsétoan. A nta ti chjasintajni la kjuachahya
ts'etoan —ichro ch'an.

17

Ch'in Jesuis chronoehe ch'an It'é ch'an kixin
chrok'uayakonhen ti sin k'udjiko ch'an

I Nt4 6 kjuixin chrénka ch'in Jesus kain titha nta
konta ch'an nkajni ntachro ch'an kixin:

—TJaha It'éni, 0 kjuixraka ti yaon a. A nta
jie chrochjehé ti Xjaan antsi ma kjuachaxin kixin
kjaxin ti Xjaan chrokjuikosdyehe ti jaha. 2 Jaha
tsichjehé kjuachaxin ti Xjaan Kkixin ts'etuenhen
ch'dn kain Xin chojni na nta jehe ch'an tsochjéhe
kjuachon jnkochrixin kain ti sin tsichjehé ch'an.

3 Ti kjuachén jnkochrixin mé t'axrjexin Kkixin
tsochoxian sin tijaha tijnkokoa Dios chaxin tjechon
la ko kjaxin tsochoxin sin Jesucristo la mé jaha
kuétuenhén ch'dn kui ch'an ntihi chjasintajni.

40 kjuixin kjuikosdyaha ti jaha ntihi chjasinta-
jni kjuixinna ti xra chjina sit'a. > A ntd jie It'éni,
chjina jaha ti kjuachaxin jié k'uéchonta janhan ti
k'uéjoni jnkokod naxa k'onahya chjasintajni.

6°0 kjuixin kjuédkoha ti sin chjina chjasintajni
kixin nkexro ti jaha. Jaha mé k'uékuéntd sin ti 6sé
nta jie chjina ti janhan la 6 kjudkoha sin itan la
ntd ijie la ¢ kuitekaon sin. 7 Ntd jie ¢ kjudtsoan
sin kixin kain ti kjuachaxin chonta janhan la jaha
tsikjdnjuan. 8 Kixin ¢ kjuixin kjudkeha sin ti tadn
chjina jaha, nta kuitekaon sin, nta kuienxin sin
kixin mé chaxin tsik'inkaxian ti tjen jaha, na mé
kuitekaon sin kixin jaha kuétuanna k'uinka.

9’Janhan mé xrjandaha kixin chrék'uayakonhén
ti jehe sin. Jehya Kkixin Xrjannoaha Kkixin
chrok'uayakonhén kain ti chojni siin chjasintajni.
Nahi. Jeho xrjanoaha Kkixin chrok'uayakonhén ti
sin chjina kixin kuéntd sin. 10 A ntd kain ti nkehe
chonta janhan na mé kueéentd jaha la ko kain ti
nkehe kuentd la mé kuéntana kjaxin. A nta ti
kjuachaxin jié kuentana mé ts'inkaséyanxin ti jehe
sin.

11°A ntd jie tsitonahya janhan ntihi chjasinta-
jni. Kjanchd jehe sin naxa tsitohe sin chjasinta-
jni. A nta jie tsjasan ti tjen jaha. Jaha It'éni ima
jina jaha, t'ayakuenxian sin ti kjuachaxin ti ihnia
kixin nta jnkokoa chrokjuenkayaxin sin éxi ti jaha
la ko janhan jnkokod tjenkaydxinni. 12 A nta ti

naxa k'uéjokian ti jehe sin ntihi chjasintajni la
k'uayakuanxidn sin ti kjuachaxin ti ihnid chjina.
Nijnko ti jehe sin k'uitjdyanhya sin. A nt4 jnkokoa
nkexro mé k'uitjdyan mé ti ch'in xraxin ts'itjdyan
kixin Xikaha tsoxiteya éxi nixja ti xroon tsikjin sin.

13°Nt4 jie 6 tsjasan ti tjen jaha. A ntd naxa
itjén janhan chjasintajni mé ntaxrjan tihi kixin nta
tsochéhe sin éxi yohe imd chana. 14 Janhan mé
kjuadkoha sin itadn jaha, a nta jie ti sin chjasin-
tajni mé ninkakonhen ti jehe sin kixin jehe sin la
jehya kuénte chjasintajni éxi kjaxin janhan na
janhya kuentana chjasintajni. 15 Tjdnchdhya kixin
chrokuakitsjehé sin chjasintajni. Nahi. Tjanchaha
kixin chrok'uayakonhén sin kixin chrokjuich'iyehya
sin ti Jinahya. 16 Jehe sin la jehya kuénte chjasin-
tajni éxi yohe janhan kjaxin janhya kuente chjas-
intajni. 17 Nchetjuéxian sin ti kjuachaxin kuéntd
Kixin itdn jaha mé ti tan chaxin ntod. 18 Exi y6he
jaha kuétuanna k'uinka chjasintajni mé xikaha
janhan tétuanhan sin Kkixin chrdk'uejoyakjan sin ti
sin chjasintajni. 19 Jeho ti xra kuentd chrokjuit'a
kixin chrokjuinkitsa ti jehe sin, a ntd jehe sin kjaxin
chrokjuich'e sin ti xra kuéntd kixin kuinhin sin itan
chaxin ntoa.

20 ’Kjanché jehya kixin xrjandaha Kkixin
chrokjuinkitsa ti jeho sin. Nahi. Kjaxin xrjandaha
kixin chrokjuinkitsa kain ti sin tsitekaon sin
chr'éxin tsinhin sin ti nkehe tsochrénka ti sin
a. 21 Mé xikaha xrjandéaha kixin kain ti jehe
sin jnkokod chrokjuenkayaxin sin éxi jaha It'éni
la ko janhan jnkokod tjenkaydaxinni mé xikaha
xrjandaha kixin kain ti jehe sin la ko jaha la

ko janhan jnkokoa chrokjuenkaydxinni. A nta
tl sin chjasintajni chrodkuitekaon sin Kkixin jaha
tsikétuanna k'uinka ntihi. 22 A ntd ti kjuachaxin
jié chjina na mé tjaha ti jehe sin kixin nta kain sin
jnkokoa chrokjuenkayaxin sin éxi yohe jaha la ko
janhan jnkokoda tjenkaydxinni. 23 Janhan la ko
jehe sin jnkokod chrdkjuenkayaxinni éxi jaha la ko
janhan jnkokod tjenkayaxinni. Mé xikaha ti sin
chjasintajni chrokonohe sin kixin jaha kuétuanna
k'uinka la ko kjaxin chrokonohe sin kixin jaha
tjuehé ti jehe sin éxi yohe tjuana ti jaha.

24°Jaha It'éni, ti sin kjudnjuan la tjinkavan kixin
ti jehe sin chrok'uejokian sin ti tsjak'é janhan
kixin chrdk'uikon sin ti kjuachaxin jié chjina; kixin
xraxin naxa k'Onahya chjasintajni k'uétjuana jaha.
25It'éni jaha, imad jina jaha. Kjonté ti sin chjasinta-
jninaxa chonhya sin tijaha, nta janhan na 0 xraxin
choxian ti jaha la ko kain ti sin i kjaxin 6 nohe
sin kixin jaha kuétuanna k'uinka. 26 O kjuakoha
sin kixin nkexro ti jaha la ko xikaha naxa tsjakoha
sin, kixin éx1 tjuana jaha mé xikaha chrdtjuéhe sin
kichd sin la ko janhan chrok'uejdkian ti jehe sin
—mé xikaha chronodehe ch'in Jesus ti It'é ch'an.

18

Ch'in Jesus sakjutko sin ch'an tsjak'echjina ch'dn
(Mt. 26.47-56; Mr. 14.43-50; Lc. 22.47-53)

1 kjuixin ntachro ch'in Jesus kain tiha nté jehe
ch'anla ko ti sin k'udjiko ch'an k'uaxrjexin sin ntiha
k'uatoye sin titsaka Cedron. Ntaha tjen ijnko nonte
siin nchonhya nta k'uixenhen ch'in Jesus la ko ti sin
k'udjiko ch'dn. 2Kjaxin ch'in Judas ti ch'in sinchekji

ti ch'in Jesus mé nohe ch'an kixin ntaha tjen ti
huerto a kixin ntaha jnkoyaxon kojnkotséko ch'in
Jesus ti sin k'udjiko ch'dn a. 3 A ntd ch'in Judas 6
kjuikao ch'an nchonhya sin soldado la ko iso sin
policia kuénte ninko tsik'etuenhen ti sin nchat'a
t'etoan la ko ti sin fariseo. Nta Kkjui sin kain sin
xrad sin chicala ko kjuikao sin xrohi t'inkaséyanxin
ti kjuixin sin. 4 A ntd ch'in Jesus 6 nohe ch'dn
kain xin nkehe ts'atsinka ch'dn, nta sakjul ch'an
kjuanchankihi ch'dn sin ntachro ch'an kixin:

—¢Nkexro Xritjéyara? —ichro ch'an.

5 Nta kjudtehe sin ntachro sin kixin:

—Tjeyani ti ch'in Jesus tsikjixin chjasin Nazaret
—ichro sin.

Nta kjuatehe ch'in Jesus ntachro ch'an kixin:

—Janhan tiha —ichro ch'an.

A ntd ch'in Judas ti ch'in tsikjinchekji ti ch'in Jesus
mé koi tjenkdkjan ch'an ti jehe sin ntiha. 6 A nta
tio kjuatehe ch'in Jesus kixin jehe ch'dn tiha, nta
jehe sin xrachonka sin kjuitsinka sin nonte. 7 Nta
Xikjanchanki ch'in Jesus inad ntachro ch'an kixin:

— ¢ Nkexro xritjéyard? —ichro ch'an.

Nt xintachro sin Kixin:

—Tjeyani ti ch'in Jesus tsikjixin chjasin Nazaret
—ichro sin.

8 Nta ntachro ch'in Jesus kixin:

—O Kkjuixin tjonkara kixin janhan tiha. Ti
Xritjéyara ti janhan nta titohéra satsji ti 1 so sin
xrikian —ichro ch'an.

9 Mé xikaha ntachro ch'in Jesus kixin nta tsox-
iteya ti nkehe tsintachro ch'an kixin: “Ti sin kjuan-
jon T'ana la ninkexrd kjuintak'itjdyanhya.”* 10 Nt4

* 18:9 Juan17.12

ch'in Simén Pedro kuakitsje ch'an ti chica es-
pada chrinkatoxin ch'dn kochrinjin ch'an tatsjon
chjina ijnko ch'init'in Malco, mé ijnko ch'in ch'ehe
nchat'a t'etoan xra. 11 Kjanché ch'in Jesus ntache
ch'an ti ch'in Pedro Kixin:

—Chr'axenhén tjoe chica espada méhe. Kja
ntachrua kixin tsjasotehyana, kja ichrua. Kjancho
T'and kjuanjon kjuachaxin kixin nchonhya ts-
jasOtena —ichro ch'an.

Ch'in Jests kjuak'e nkayakon ti ch'in t'etuenhen ti
sinnchat'a
(Mt. 26.57-58; Mr. 14.53-54; Lc. 22.54)

12 A nta ti sin soldado la ko ti ch'in comandante
t'etuenhen sinla ko ti sin policia judio kuénte ninko
mé itsé sin ti ch'in Jesus kjuinchenteto sin ch'an. 13 A
nta sakjuiko sin ch'dn ntoe ch'in Ands ich'ee ti ch'in
Caifas mé ti nkexro tsik'ayéhe xra nchat'a t'etoan
ti ndno6 a. 14 A ntd ti ch'in Caifés, jehe ch'an na
mé ti nkexro tsintdche ti sin judio kixin icha jina
kixin jnkokod chojni chrok'uenyakonhen kain ti sin
chjasén ch'an.t

Ch'in Pedro kjuinchemd ch'dn kixin choxin ch'dn ti
ch'in Jests
(Mt. 26.69-70; Mr. 14.66-68; Lc. 22.55-57)

15 Ch'in Simo6n Pedro la ko i jnko ch'in k'uék'ajiko
ch'in Jesus mé kuinkachréhe sin ch'an. Ti ch'in
ijjnko a mé choxin ch'an ti nchat'a t'etoan. Nta
k'uixenko ch'an ti ch'in Jesus ti ntasin ntge ti
nchat'a t'etoan. 16 Kjanchd ch'in Pedro kuitohe
ch'dn ntdja ntasin 6. Nta ti ch'in ijnko a choxin ti
nchat'a t'etoan mé k'uaxrje ch'dn ntasin nixjehe

T 18:14 Juan 11.49-50

ch'an ti tjan t'ayakonhen ti nt6ja ntasin chrondehe
ch'an tjan nta xranjon kjuachaxin nta k'uixenhen
ch'in Pedro kjaxin. 17 Na nta ti tjan t'ayakonhen ti
ntojantasin kjuanchankihi tjan ti ch'in Pedro kixin:

—¢A jahya kjaxin xrikoa ti ch'in a? —ichro tjan.

Nta kjuatehe ch'in Pedro kixin:

—Nahi, janhya —ichro ch'an.

18 Nta imd kin nta ti sin ch'exon xra la ko ti
sin policia kjuaka sin xrohi ntaha tjejoxin toté
sin tjejdchjixrohe sin. La ko koi ch'in Pedro
tjechjixrohe ch'an ntiha.

Tinchat'da t'etoan mé kjuanchankihi ch'an tich'in
Jests
(Mt. 26.59-66; Mr. 14.55-64; Lc. 22.66-71)

19 Ntda ti nchat'd t'etoan Kkjuankixin
kjuanchankihi ch'an ti ch'in Jesus kixin nkexro
ti sin k'uajiko ch'an la ko nkehe ti kjuakohe ch'an
sin. 20 Nta kjuétehe ch'in Jesus ntachro ch'an kixin:

—Noxin kjuak'é kjuakua, la ntd kain xin chojni
kuinhin sin. Xraxin k'uékjakoxian kain xin ti ninko
ntsi la ko ti ninko jié tojnkotséxin kain Xin sin judio.
Ninkehdé nkehe kjudkohya imo. 21 ;Nkekuénté tjan-
chankina ti janhan xikaha? Chrdkjuanchankihi ti
sin kuinhin kixin nkexri kjudkoha sin. Jehe sin mé
nohe sin nkehe kjudkoha sin —ichro ch'an.

22 Kjuixin ntachro ch'in Jesus tihi nta ijnko ch'in
policia kuénte ninko mé tjentaxin ch'an ntiha
chjéhe ch'dn nkayakon ti ch'in Jesus ntachro ch'an
Kixin:

—¢A xikaha jiehe tsjatehé ti nchat'a t'etoan ni?
—ichro ch'an.

23 Nta kjuatehe ch'in Jests ntachro ch'dn kixin:

—Ti ntodhya ti nkehe xrjanka nta chronka
nkehe ti ntodhya. A ntd ti ntoa ti nkehe xrjanka,
¢ntd nkekuénté kixin tjatena? —ichro ch'an.

24 Nta  k'uetoan ch'in Ands  Kkixin
tjechrontetoxinhin ch'in Jesus satsji ch'dn ti tjen
ch'in Caifas ti nchat'a t'etoan.

Ch'in Pedro xikjinchemd ch'dn inad Kixin choxin
ch'dn tich'in Jesus
(Mt. 26.71-75; Mr. 14.69-72; Lc. 22.58-62)

25 Nta ch'in Sim6n Pedro mé naxa tjexin toté
ch'an tjechjixrohe ch'an. Nta kjuanchankihi sin
ch'an kixin:

—¢A Kkjaxinhya jaha xrikoa ti nkexro i ni?
—ichro sin.

Nta ch'in Pedro kjuinchemd ch'dn inad ntachro
ch'an Kixin:

—Nahi, janhya —ichro ch'an.

26 A nta ijnko ch'in ch'ehe ti nchat'a t'etoan xra,
na mé ti ch'in a mé naxa kjéhya ch'dn ti ch'in
tsikdchrinjin ch'in Pedro ntatsjon, na mé kjuan-
chanki ch'an kixin:

—¢Ajehya jaha ti k'uikuan tjekoa ch'an ti huerto
ni? —ichro ch'an.

27 Ntd ch'in Pedro xikjinchemd ch'dn inad kixin
jehya ch'dn, ichro ch'an. Nta xringhya tuénxin itsje
ijnko kochintoa.

Ch'in Jesus kjudk'e nkayakon ti ch'in Pilato
(Mt. 27.1-2, 11-14; Mr. 15.1-5; Lc. 23.1-5)

28 Ntd k'uaxrjexin sin ntoe ch'in Caifds, sakjuiko
sin ch'in Jesus ti palacio t'etoanxin ti ch'in gob-
ernador. Nta 0 kjuankixin k'uinkaséyan Kjuiji sin
ntiha. A ntd ti sin judio la mé i k'uixenhya sin ti
palacio kixin ti xikaha chrok'uixenhen sin ti nchia

a la chrokuamd sin ti jie siin ntiha la 1 xitjahya
sine sin ti kia pascua, ichro sin. 29 A ntd ch'in
Pilato k'uaxrjexin ch'an ti nchia t'etoanxin ch'an
kjuanchankihi ch'an sin kixin:

—¢Nkehe ti jie chonta ti nkexro i? —ichro ch'an.

30Nta kjuatehe sin ntachro sin kixin:

—Ti chrochdontahya ch'an  jie jié la
chrokjuikoahyani ch'an —ichro sin.

31 Nta k'uetoan ch'in Pilato Kixin:

—Satjikoard ch'an nchekitoexinrd nkeri jie
chdnta ch'an Kkixin éxi ntachro ti ley kuéntara
—ichro ch'an.

Nta kjuatehe ti sin judio ntachro sin Kixin:

—Jeheni chojni judioni la chontahyani
kjuachaxin ts'0yanni ninkexro —ichro sin.

32 Mé xikaha tsoxiteya ti nkehe tsintachro ch'in
Jesus kixin nkexri ts'enxin ch'dn. 33 Ntd ch'in Pi-
lato xik'ixenhen ch'an ti nchia t'etoanxin ch'an nta
k'uiyehe ch'an ti ch'in Jesus kjuanchankihi ch'an
Kixin:

—¢A jaha ti nkexro Rey t'etuenhen ti sin judio
ni? —ichro ch'an.

34 Nt4 ntachro ch'in Jesus kjuanchanki ch'dn
kixin:

—Ti nkehe tjanchankina, id  jahya
kjuenkayaxian Xikaha, g & 1 jnko nkexro kjuanchia
jie kixin ti janhan? —ichro ch'an.

35Nta kjuatehe ch'in Pilato ntachro ch'an kixin:

—AXkjanhya janhan tijudio kixin? Tisin chjasén
la ko ti sin nchat'a t'etoan mé kjuikaan sin ti jaha.
¢Xa nkehe kjuich'e kixin? —ichro ch'an.

36 Nta kjuatehe ch'in Jesus ntachro ch'dn kixin:

—Ti kjuachaxin chonta janhan jehya Kkixin ch-
jasintajni chrokuétoan. Nahi. Ti chrokuétoan ch-
jasintajnintd ti sin xrikian chrokjuanjonko sin ti sin
judio kixin chrotséhyana sin la chrokjuikdnhyana sin
ntihi. Kjancho ti kjuachaxin chonta janhan jehya
kixin chjasintajni chrokuétoan —ichro ch'an.

37 Nta ntachro ch'in Pilato kixin:

—¢Ajaha chaxin ijnko rey? —ichro ch'an.

Nta kjuatehe ch'in Jesus ntachro ch'an Kkixin:

—Janhantirey éxintachruajaha. Tixra 6 kokjina
la ko ti xra 0 k'uinka chjasintajni kixin tsoxrjanka
nkehe ti chaxin ntod. Kain ti sin titekaon ti
nkehe chaxin ntod mé tjejotinhin sin tinkehe tjakua
—ichro ch'an.

38 Nta ntachro ch'in Pilato Kixin:

—¢Xa nkehe ti nkehe chaxin ntoa, ichrua?
—ichro ch'an.

Ch'in Pilato kjuanjon kjuachaxin kixin its'en ch'in
Jestus
(Mt. 27.15-31; Mr. 15.6-20; Lc. 23.13-25)

Nta kjuixin kjuanchanki ch'in Pilato tiha nta
k'uaxrjexin ch'anntiha ntd sakjui ch'an titjejo tisin
judio nixjehe ch'an sin ntachro ch'an kixin:

—K'uitjdhya ninkeho6 jie chodnta ti nkexro i.
39Kjancho jahard la 6 kudnhanrd kixin ti kia pascua
tsjanjuan kjuachaxin kixin ts'atjanta ijnko nkexro
tjechjina. ¢A tjinkdonra kixin ts'atjanta ti ch'in Rey
t'etuenhen ti sin judio? —ichro ch'an.

40 N'ta kain sin k'dyako sin kjuanchia sin kixin:

—Ti ch'in a la ndhi. T'atjanta ti ch'in Barrabas
—ichro sin.

Kjancho ti ch'in Barrabas mé ijnko chojni chee
tiha.

19

1 Nt4 ch'in Pilato mé k'uetoan ch'adn kixin tsjate
sin ti ch'in Jesus. 2 Nt4 ti sin soldado kjuich'éna sin
ntach'i ijnko corona nta kjuak'enkaya sin ikja ti
ch'in Jesus. La ko Kkjuinchek'inkdya sin ch'an ijnko
ka Kkjatse tié kixin jehe sin tsjikosayehe sin ch'an éxi
ijnko rey, kjanch6 chaxinhya tiha. 3 Nta kdchjinehe
sin ti tjen ch'an ntachro sin kixin:

—Isé tsjak'e tsétuenhén ti sin judio —ichro sin.

Kjancho chaxinhya tiha kjuanoa sin ch'dn. La nta
tuénxin itja sin kjuatexin sin nkayakon ch'an.

4 Ntd ch'in Pilato k'uaxrjexin ch'dn ti nchia
t'etoanxin ch'dn 1nad nixjehe ch'dn ti sin
tsikGjnkotsé ntachro ch'an kixin:

—Tsjehérd tsakitsjexian ch'an ntihi Kkixin
tsonohara kixin Kk'uitjdhya janhan ninkehd jie
chonta ch'an —ichro ch'in Pilato.

> Nta k'uaxrjexin ch'in Jesus ntiha tjenkaya kja
ch'an ti corona tsik'ona ntach'i la ko tjenkaya ch'an
ti ka Kkjatse tié. Nta ntachro ch'in Pilato kixin:

—Tsjehérd, ntihi tjen ch'dn —ichro ch'an.

6 A nt4 tié k'uikon ti sin nchat'a t'etoan la ko ti sin
policia kuénte ninko nta kjuankixin sin t'0yako sin
ntachro sin kixin:

—iTjakénkanird ch'an ntacruz! iTjakénkanird
ch'an ntacruz! —ichro sin.

Nta ntachro ch'in Pilato Kixin:

—]Jahard tjikoara ch'an tjaké nkanira ch'an
ntacruz kixin janhan k'uitjadhya ninkeho jie chonta
tijehe ch'an —ichro ch'an.

7Nta kjuatehe ti sin judio kixin:

—TJeheni chojni judio mé chontani ijnko ley
t'etoan kixin chrok'uen ch'an kixin ncheyodhe ch'an
asén ch'an kixin Xjeen Dios tijehe ch'an—ichro sin.

8 Nta tid kuinhin ch'in Pilato tiha ntd antsi
chrakon ch'dn 9 ntd xik'ixenhen ch'dn ti nchia
t'etoanxin ch'an inad kjuanchankihi ch'an ti ch'in
Jesus kixin:

—¢Nketi k'uinkaxian jaha? —ichro ch'an.

Nta ch'in Jesus ninkeho kjuateehya ch'an.

10 Nta ntachro ch'in Pilato kixin:

—¢Jaha nkekuénté tjateehya nkehe tjanchankiha?
¢A noahya jaha kixin chonta janhan kjuachaxin
tsétoan tsjak'enkania ntacruz la ko kjaxin chonta
janhan kjuachaxin tsontaxrjan Kkixin satsjia kohya
nkehe tsonhan? —ichro ch'an.

11 Nt4 kjuatehe ch'in Jests ntachro ch'dn kixin:

—Ninkehd kjuachaxin chrochontahya jaha
chrokuétoan chrok'uén o sachrokjuia ti Dios
chrotjdhya ti kjuachaxin. A nta ti chojni kjuikaana
ti tjen jaha la antsi jié jie chonta sin, a nté jaha la
kanhyo —ichro ch'an.

12 Ntd kuinhin ch'in Pilato tihi ntd kjuankixin
ch'an kjueya ch'an nkexri chrék'uetoan ch'an kixin
sachrokjui ch'in Jesus kohya nkehe chrokonhen
ch'an. Kjancho ti sin judio k'dyako sin ntachro sin
kixin:

—XKja ti tsitohé satsji ch'an kohya nkehe tsonhen
ch'dn ntd jaha jnkokodahya tjenkayaxinkoa ti ch'in
t'etuenhen ti nacion kuénténi. Ti nkexro ch'éna
asén ch'dn éxi ijnko rey mé ninkakonhen ch'an ti
ch'in t'etuenhenni —ichro sin.

13 Ntd kuinhin ch'in Pilato tihi nta k'uetoan ch'an
kixin tsakitsje sin ti ch'in Jesus ntoja nta ch'in Pilato

kjuak'etjaxin ch'an ti silla nchekitgexin ch'an jie,
mé nkiva hebreo mé it'in Gabata, mé t'axrjexin
kixin tjat'o noi jeho xro tsik'éna. 14 Na mé 6 chjina
chonkixin nta ti tsonjin la mé ¢ tsjasin sin ti kia
pascua. Nta ch'in Pilato ntache ch'an ti sin judio
kixin:

—Ntihi itjen ti ch'in rey kuéntara —ichro ch'an.

15Kjanchd jehe sin k'dyako sin ntachro sin kixin:

—ilts'en ch'an! jits'en ch'an! {Tsjak'enkdni ch'an
ntacruz! —ichro sin.

Nta ntachro ch'in Pilato Kixin:

—¢A tjinkdonrd Kixin janhan chrokjuakénkania
ijnko ntacruz ti ch'in rey kuéntara ni? —ichro
ch'an.

Kjanchd ti sin nchat'a t'etpan mé kjuatehe sin
kixin:

—Nahi. Chontahyani 1 jnko rey, jehd ti ch'in César
—ichro sin.

16 Nta ch'in Pilato kjuanjon ch'dn kjuachaxin
satsjiko sin ti ch'in Jesus tsjak'enkani sin ch'dn
ntacruz. Nta sakjuiko sin ch'an.

Kjuak'enkani ch'in Jesus ntacruz
(Mt. 27.32-44; Mr. 15.21-32; Lc. 23.26-43)

17 Nta sdkjuiko sin ti ch'in Jesus kudmd ch'an ti
ntacruz tsjak'enkani ch'an. Nta Kkjuijiko sin ch'dn
ijnko tjo tikitexin sin Hueso Kja Chojni. A nta
nkiva hebreo mé tikitexin sin Gdélgota. 18 Ntaha
mé kjuak'enkani sin ch'dn ti ntacruz. Nta kjaxin
yaa sin ndnanko k'uéjé jnkojnko sin nta jnkosiné
kjudk'e ch'in Jesus. 19 Ntd k'uetoan ch'in Pilato
kixin tsokjin sin ijnko ntachiso tsjak'enkani sin ikja
ti ntacruz ntachro kixin: “Ch'in Jesus kjuixin ch'an
chjasin Nazaret, mé ti ch'in Rey kuénte ti sin judio”,

tsixro. 20 A ntd itsjé ti sin judio mé kjuinchekudxin
sin ti letra tsik'Ona kixin chjino ti chjasin Jerusalén
tsikjak'enkani sin ch'in Jesus ntacruz la ko ini nkiva
tsikjin sin, na mé ijnko nkiva la hebreo, la ijnko
nkiva la griego, la ijnko nkiva la latin. 21 Nt4 ti sin
nchat'a t'etoan kuénte ti sin judio mé ntache sin ti
ch'in Pilato kixin:

—Chrokjinhya jaha xikaha kixin jehe ch'an mé
ti “Ch'in Rey kuénte ti sin judio.” Nahi. Iché
jina chrdkjian jaha kixin “Jehe ch'an ntachro ch'dn
kixin jehe ch'an mé ti ch'in Rey kuente ti sin judio”
—ichro sin.

22 Kjancho kjuatehe ch'in Pilato kixin:

—Tiletra kuétoan k'dna la 6 k'Ona, kjonté xikaho
tsitohe —ichro ch'an.

23Nta ti sin soldado tio tsikjixin tsikjak'enkani sin
ti ch'in Jesus ti ntacruz nta kuakja sin ti ké ch'an la
k'6xikayehe sin jnkojnko ka kudkja sin kanoé sin.
La ko kjaxin kudkja sin ti ka Kjinjin k'uék'inkaya
ch'an. Ti ka mé tsixronhya ka la me jnkokoa ka
titha. 24 Nt4 ti sin soldado kjo sin kich6 sin ntachro
sin Kixin: .

—Ts0tséchjehyani ti ké ch'dn. Icha jina sich'exinni
suerte nta tsotsjeheni sind nkexro ts'ayéhe ti ka.

Mé xikaha xiteya éxi ntachro xroon itén Dios
tsikjin sin 0sé ntachro Kixin: “Kjuich'exin sin suerte
nta k'oxikayehe sin kand.”* Mé xikaha kjuich'e ti
sin soldado.

25 A nta chjino tintacruz kjudk'enkdni ch'in Jesus
mé Kkjudk'e ti iné ch'dn la ko ti tjan kicho tjan mé
tjan Maria ichjién ch'in Cleofas, la ko ti tjan Maria
Magdalena. 26 A nta ti6 k'uikon ch'in Jesus kixin

* 19:24 Salmo 22.18

itjen ti iné ch'dn la ko chjino tjen ti ch'in antsi
tjuehé ch'an k'uék'ajiko ch'an, nta nixjehe ch'an ti
iné ch'an, ntachro ch'an kixin:

—Nana4, tsjehé kixin ntaha tjen xjaan —ichro
ch'an.

27Nta nixjehe ch'in Jesus ti ch'in a ntachro ch'an
kixin:

—Tsjehé kixin ntaha itjen ind —ichro ch'an.

Antatich'inamék'uayéhe ch'an ti tjan a sakjuiko
ch'dn tjan ntoe ch'dn k'Ona éxi iné ch'an xikaha.

Ik'uén ch'in Jesus
(Mt. 27.45-56; Mr. 15.33-41; Lc. 23.44-49)

28 Nta 6 nohe ch'in Jesus kixin kain xra 6 kjuixin
Xiteya nta tjinkaon ch'an kixin tsoxiteya kain
nkehe ntachro ti xroon tsikjin sin 0sé nta xikaha
ntachro ch'an kixin:

—IKk'uén nta.

29 Ntd ntiha tjen ijnko nchésen tsikadn xranvino
sdn nta kjuinchekjataxin sin ijnko ka ti xranvino,
a nta ti ka a kjuak'ekjen sin ijnko nta Kjinjin, nta
Kjuinchechriin sin ti tjen ir'va ch'dn. 30 Nta ik'ui
ch'in Jesus ti xranvino san nta ntachro ch'an kixin:

—O Kkjuixin xiteya kain xin nkehe —ichro ch'éan.

Nta k'uisén kja ch'dn ntd 6 kjuixin k'uén ch'an.

Ijnko soldado chr'dte ch'an chica yo ti chjia ch'in
Jestus
31 A ntd xikaha yaon ntoye mé ti yaon kia pascua
nta ti sin judio tjinkakonhya sin kixin ti cuerpo
kueénte ti sin tsik'en naxa ts'ejoyani ti ntacruz ti
yaon t'ok'éhe sin kixin ti yaon pascua mé ijnko
yaon ima jié, ichro sin. Mé xikaha kjuanchehe sin
ti ch'in Pilato kixin ts'etoan ch'an kixin tsochjenjin

toté ti sin tjejoydni ti ntacruz la ko ts'inkajin ti
cuerpo kuente ti sin tsik'en. 32 Ntd ti sin soldado
sakjul sin K'dchjenjin sin ti toté ti ch'in saoxin tjen la
ko k'Ochjenjin sin ti toté ti ch'in tjen ndnko a tjejoyani
sin ti ntacruz ti tjen ch'in Jesus. 33 Nta kjuiji sin
ti tjen ch'in Jesus nta k'uikon sin kixin 6 tsikjixin
tsik'en ch'an, nta 1 k'ochjenjinhya sin toté ch'an.

34 A ntd ijnko ch'in soldado mé chr'dte ch'dn
chica yo ti chjia ti ch'in Jesus nta tuénxin k'uaxrje
jni la ko inta. 35 A ntd janhan mé tjékjian ti
xroon i mé kjuak'é ntiha k'uikuan kixin xikaha
konhen nta ntoa tjéxrjanka kixin jahara kjaxinra
chroékuitekdonrd. 36 Mé xikaha kénhen tiha kixin
tsoxiteya tinkehe ntachro xroon itén Dios tsikjin sin
ntachro kixin: “K'Gchjenjinhya sin ninkeho huésoe
ch'an.”T 37 Kjaxin itjen 1 jnko nketi nixja ti xroon
itén Dios tsikjin sin 0sé ntachro kixin: “T'sokoma sin
ti nkexro tsichr'dte sin chica.”}

Xrava ch'in Jests
(Mt. 27.57-61; Mr. 15.42-47; Lc. 23.50-56)

38 Ntd ¢ kjuixin Kkoénhen kain tiha ntd ch'in
José, mé ijnko ch'in kjuixin chjasin Arimatea, mé
kjuanchehe ch'an ti ch'in Pilato kjuachaxin kixin
tsjinkajinxin ch'an tintacruz ti cuerpo kuénte ch'in
Jesus satsjiko ch'an tsjava ch'an. Jehe ch'dn imo
kuinkachonki ch'an ti ch'in Jesus kixin chrakonhen
ch'én ti sin judio. Nta ch'in Pilato mé Kkjuanjon
ch'dn kjuachaxin nta sakjuiko ch'in José ti cuerpo
kueénte ch'in Jesus. 39 Kjaxin ch'in Nicodemo, ti
ch'in Kjuinixjehe ti ch'in Jesus ijnko tie a mé kjui

T 19:36 Salmo 34.20 i 19:37 Zacarias 12.10

ch'an kjuikao ch'an treinta kilo xroan xraxé tjiko
xroan mirra la ko xroan daloes. 40 Mé xikaha
ch'in José la ko ch'in Nicodemo k'udyéhe sin ti
cuerpo kuente ch'in Jesus Kjuinchek'isimd sin ijnko
ka Kjinjin tsika ti xroan xraxé a Kkixin xikaha
k'uékinkdchonki ti sin judio k'uékjava sin chojni
tsik'en. 41 Ti kjudk'enkdni ch'in Jesus ntacruz nta
chjinaxon ntiha tjen ijnko huerto itjen ijnko toye
nixin naxa ninkexro tsixrdvahya ntiha. 42 Ntaha
kjuava sin ti ch'in Jesus kixin chjinaxon tjen ti toye
a la ko 1 séhya tsoxrankixin ti yaon t'gk'éhe ti sin
judio.

20

Lanta 0 tsixechon ch'in Jesus
(Mt. 28.1-10; Mr. 16.1-8; Lc. 24.1-12)

1 A nta ti yaon xrankixixin semana ntd ti tjan
Maria Magdalena naxa sitié sakjui tjan ti tjen ti
toye, nta k'uikon tjan Kkixin 0 tsikjlin ti xro tsik'ikjéxin
ti toye a. 2 Nta kuinka tjan sdkjui tjan ti tjen ti ch'in
Simon Pedro la ko ti ch'in i jnko, mé ti nkexro ima
k'uétjuéhe ch'in Jesus, nta ntachro tjan kixin:

—O tsikakitsjexin sin tye ti cuerpo kuénte Inchéni
nta noehyani nketi tsikjak'e sin —ichro tjan.

3Nté ch'in Pedro la ko ti ch'in { jnko mé kuinhin
sin xikaha nta sakjui sin ti tjen ti toye a. 4 Ntd yo1 sin
kuinka sin sakjuiko kicho sin. Kjancho ti ch'inijnko
antsi tjian kuinka ch'an ntd kanhyo tjian kuinka
ch'in Pedro, nta ti ch'in 1 jnko send ch'an Kkjuiji
ch'dn ti tjen ti tdye a. 5 K'uisén ch'dn tsjehe ch'an
nkaxenhen ti toye a. A ti ka tsik'isima ch'in Jesus
mé naxa tjejo k'uikon ch'dn, kjadncho jehe ch'an

k'uixenhya ch'dn titoye a. 6 Ntd kjonté chr'éxin kjuiji
ch'in Simoén Pedro nta k'uixenhen ch'an ti toye a.
Nta kjaxin k'uikon ch'dn kixin tjejo ti ka tsik'isima
ch'in Jesus 71a ko k'uikon ch'an ti ka tsik'isimd ikja
ch'an na mé ti ka tsixréya ka la 0kjé tjen ka, a nta ti
i so ka na mé 6kjé tjejé ka kjaxin. 8 Na ntd ti ch'in i
na kjaxin k'uixenhen ch'an ti toye nta k'uikon ch'an
ti nkehe tsikonhen nta kuitekaon ch'dn. 9 Kixin naxa
k'uékienxinhya sin ti nkehe k'uéchrdnka xroon itén
Dios kixin t'ichjanxin tsoxechon ti ch'in Jesus. 10 A
nta ti sin satsikjitsjehe toye la xikjan sin ntoe sin.

Titaya k'uikuén tjan Maria Magdalena ti ch'in
Jesus
(Mr. 16.9-11)

11 Nt4 tjan Maria mé ntahé kuitohe tjan ntdja
tl tOye tsjanka tjan. Naxa tsjanka tjan K'uisén
tjan tsjehe tjan nkaxenhen ti toye 12 nta xrinahya
k'uikon tjan yad sin angel tjejoyd sin ka tjoa
tjejotjaxin sin ti tsikjak'e ti cuerpo kuénte ch'in Jesus
na mé ijnko ch'in dngel na mé tjen ch'an ti tsikjak'e
ikja ch'in Jesus la ko tiijnko a itjen ch'dn ti tsik'ejo
toté ch'dn. 13 A ntd ti sin dngel mé kjuanchanki sin
kixin:

—Nan4, ¢kuénte tsjanka? —ichro sin.

Ntda kjuatehe tjan ntachro tjan Kkixin:

—Satsikjiko sin Inchéni, ntd nonahya nketi
tsikjak'e sin ch'an —ichro tjan.

14 Kjuixin ntachro tjan tiha nta kuinkatjia tjan
nta K'uikon tjan Kixin itjen ch'in Jesus, kjanchd
kjuatscanhya tjan kixin jehe ch'dn. 15 Nta ch'in
Jesus kjuanchankihi ch'dn tjan ntachro ch'an kixin:

—Nand, ¢nkekuénté tsjanka? ¢Nkexro tjéya?
—ichro ch'an.

Antdjehe tjan kjuenkayaxin tjan kixin jehe ch'an
mé t'ayakonhen ch'an ti huerto, a nta ntachro tjan
kixin:

—Kja tijaha sakjuikoa ch'an ntd jie chronka nketi
sdkjuikoa ch'dn kixin janhan satsjikian ch'an jie
—ichro tjan.

16 Nt4 ch'in Jesus mé nixjehe ch'dn tjan ntachro
ch'an kixin:

—iMaria! —ichro ch'an.

Nta kuinkatjia tjan ntd nixjaxin tjan nkiva he-
breo ntéchro tjan kixin:

—iRaboni! —ichro tjan. Tiha mé t'axrjexin kixin
Maestro.

17Ntd ntachro ch'in Jesus kixin:

—Tatjantana kixin naxa satjihya janhan ti tjen
T'ana. Satjia tjitsjehé ti sin kichina chénka sin Kkixin
satsjiya ti tjen T'ana na mé kjaxin It'ara ti jahara
na mé Dios kuentana la ko kjaxin Dios kuentara
—ichro ch'an.

18 Nta ti tjan Maria Magdalena sdkjuichénka tjan
ti sin k'uék'ajiko ch'in Jesus chronka tjan Kkixin
xikaha tsik'ikon tjan Inchéni. La ko Kjaxin chrénka
tjan kixin xikaha tsintachro ch'an.

Ti sin k'uék'ajiko ch'in Jesus titaya k'uikuén sin
ch'dn
(Mt. 28.16-20; Mr. 16.14-18; Lc. 24.36-49)

19 A nté 6 koénjin ti yaon a mé ti yaon xrankixixin
semana, a nta ti sin k'uék'ajiko ch'in Jesus jnkokoa
kojnkotsé sin nkaxenhen nchia tsik'ikjehe sin ntoja
nchia jina kixin chrakonhen sin ti sin judio. Nta
Xringhya titaya konohe sin k'uikon sin kixin jnkosiné

ti tjejo sin itjen ch'in Jesus, ntad nixjehe ch'an
kjuajna ti sin k'uék'ajiko ch'adn ntachro ch'an kixin:

—]Jina tjejora —ichro ch'an.

20 Nta kjuixin ntdchro ch'dn tihi ntd kjuako ch'an
itja ch'an la ko chjia ch'an. Nta kdchéhe ti sin
k'uék'ajiko ch'dn kixin k'uikon sin Inchéni. 21 Nt&
ntachro ch'in Jesus inaa kixin:

—Kjuaxroxin ts'ejord. Yohe T'ana k'uetuanna
k'uinka, a nta jie la janhan tétuanhan ti jahara
—ichro ch'an.

22 Nta k'uanote ch'an ti jehe sin ntachro ch'an
Kkixin:

—T'ayéhéra Nchakuen Dios. 23 Ti ts'itjdyanhanrd
ti jie kjuasin jnkojin chojni nta xikaha tsjiin ti
ijié sin. Nt4 ti ts'itjdyanhyara ti jie kjuasin jnkojin
chojni nta naxa Kkjuiinhya ti ijié sin —ichro ch'an.

Ch'in Tomds K'uikon ch'dn kixin tsixechn Inchéni

24 A ntd ti ch'in Tomds, ijnko ti teydxin sin
k'uék'ajiko ch'in Jestus mé kjaxin tikitexin sin ch'in
N6hé mé kohya ch'dn ti kui ch'in Jesus. 25 Nta
chr'éxin ti 1 so sin k'uék'ajiko ch'in Jesus ntache sin
ch'an Kkixin: .

—O Kk'uikonni Inchéni —ichro sin.

Kjancho ntachro ch'in Tomas Kkixin:

—Ti ts'ikonhya janhan ti tsikjiatexin chica clavo
itja ch'an la ko tsochr'dnxianhya dedo tjana ntiha
la ko ti tsochr'anxianhya tjand ti chjia ch'dn, ;na meé
nkexri chrokuitekavan? —ichro ch'an.

26 A ntd ti k'udtsinka ijnko semana nta jnkokoda
kojnkotsé sin nkaxenhen nchia la ko Kkjaxin
kjuak'eko sin ch'in Tomas. Tsik'ikjehe sin ntdja
nchia jina nta xrinahya titaya kdnohe sin k'uikon
sin kixin jnkosiné ti tjejo sin itjen ch'in Jesus, nta

nixjehe ch'an ti jehe sin k'uék'ajiko ch'an ntachro
ch'an kixin:

—Kjuaxroxin ts'ejord —ichro ch'an.

27Ntd ntache ch'an ti ch'in Tomds Kixin:

—Chr'axénhén dedo tja ti tsikjiatexin chica
clavo tjana la ko xrdkoa tja chr'axénhén chjiana.
Chrontachrohya kixin chaxinhya. Tsitekdvan kixin
chaxin —ichro ch'an.

28 Nta kjuatehe ch'in Tomds ntachro ch'an kixin:

—ilInchéni jaha la ko Dios kuéntana! —ichro
ch'an,

29Nta ntache ch'in Jesus ti ch'in Tomds kixin:

—Jaha Tomas k'uikonjian nta kuitekdvan. Nta
antsi naxrjon tjejo ti sin kjonté Kk'uikonhya la
titekaon sin —ichro ch'an.

Tihi mé chronka nkekueénte tsikjin ch'in Juan ti

xroon i

30 Ch'in Jesus kjuasin ch'an itsjé i so kjuaxroan
naxrjon k'uikon ti sin Kk'udjiko ch'an Kkjonté
chrénkahya ti xroon i kixin xikaha kdénhen. 31 Ti
nkehe chronka ti xroon i ikjian janhan kixin
chrokuitekdonra jahara kixin Jesus mé ti Cristo,
mé ti Xjeen Dios kixin ntd kain ni chrochdntani
kjuachon jnkochrixin kixin chrokuitekaonni ch'an.

21

Yato ti sin k'uék'ajiko ch'in Jesus xringhya titaya
k'utkon sin ch'an
1 A ntd chr'éxin ti sin k'uék'ajiko ch'in Jesus
titaya xik'ikon sin tijehe ch'an inad chrinta ntayaon
Tiberias. Mé xikaha kdnhen 2 kixin jnkokoa k'ué;jé
sin ch'in Simo6n Pedro la ko ch'in Tomas, me ti ch'in
tikitexin sin ch'in Nohé, la ko ch'in Natanael kuixin

ch'an chjasin Cana estado Galilea, la ko ti yaa
xjeen ch'in Zebedeo la ko ti yad sin inad k'uék'ajiko
ch'in Jesus. 3 Nta ntéchro ch'in Sim6n Pedro kixin:

—Satsjitse koche —ichro ch'an.

Nta kjuatehe sin kixin:

—Koini satsjikoani —ichro sin.

Nta sakjul sin K'uit'dtijen sin ijnko ntabdrco.
Kjanchd ninkehd koche tséhya sin kuenté tie.
4 A ntd 6 chjina ts'inkaséyan ntd xrinahya titaya
k'uikon sin itjen ch'in Jesus chrinta ntayaon,
kjanchd kjuatspanhya ti sin k'uék'ajiko ch'an kixin
jehe ch'an. 5 Ntd kjuanchankihi ch'dn sin kixin:

—Jahara ntasod, ¢& naxa ninkehd koche
tsehyara? —ichro ch'an.

Nta kjuatehe sin ntachro sin kixin:

—Naxa ninkeho ko tséhyani —ichro sin.

6 Nta ch'in Jesus ntache ch'an sin Kkixin:

—Itéra tinchisén ti nanko chjia chjina ti ntabarco
la tsotsera va —ichro ch'an.

Nta xikaha Kkjuich'e sin k'ue sin nchisén nta 1
tjachahya sin tsakitsjenkixin sin nta ti nchisén kixin
nchoénhya koche tjinka. 7 A ntd ti ch'in antsi tjuéhe
ch'in Jesus mé ntache ch'an ti ch'in Pedro kixin:

—iInchéni ti méhe! —ichro ch'an.

Nt4 kuinhin ch'in Simén Pedro Kkixin Inchéni tiha
nta k'uinkaya ch'an iké ch'an inada (kixin tsikakitsje
ch'dn iké ch'dn) nta kjuidnki ch'dn nta. 8 Ti{ so
sin k'uék'ajiko ch'in Jesus mé Kkjuiji sin ti chrinta
ntayaon kjuikao sin ti ntabdarco tinkankakjentoxin ti
nchisén tjinka koche chritadn nta kixin ijnko ciento
metro Kjinxin ti chrinta nta k'uéjo sin. 9 Nta kjuiji
sin chrinta nta nta k'uinkajinxin sin ti ntabdarco nta

k'uikon sin tjeche xrohi sixénkj Xxrinta nta chritaon
ti xrinta tjekjen ijnko koche la ko nanko siin niotja.
10Nt4 kjuanchia ch'in Jesus ntachro ch'an kixin:

—Xrdkoard iso koche tsitsera nanta —ichro
ch'an.

11 Nta ch'in Sim6n Pedro Kk'uit'étjen ch'adn ti
ntabarco kudkja ch'dn ti nchisén kuinkankakjen
ch'an xradkao ch'an ti nchisén tjinka koche iye na
mé ijnko ciento cincuenta y tres va. Nta kjonté
nchoénhya va la k'uichjehya ti nchisén a. 12 Nta
ntachro ch'in Jesus kixin:

—Xrakira, intera —ichro ch'an.

A ntd nijnko ti sin k'uék'ajiko ch'an
chrokjuanchankihi sin ch'an kixin nkexro ti jehe
ch'an kixin 6 Kjuatsoan sin kixin Inchéni tiha. 13 Nta
kochjina ch'in Jesus kudkja ch'an ti niotja chjéhe
ch'dn ti jehe sin la ko xikaha Xikjanjon ch'an ti
koche.

14 Tihi mé nixin kK'uikon ti sin k'uék'ajiko ch'in
Jesus kixin tsixechén ch'dn.”

Ch'in Jesus itjo ch'dn ti ch'in Simon Pedro

15 Kjuixin kjone sin nta kjuanchankihi ch'in Jesus
ti ch'in Simoén Pedro kixin:

—Jaha Simon, Xjeen Jonas, ¢4 antsi tjuana jaha,
anta tiisola kanhy6? —ichro ch'an.

Ntda kjuatehe ch'in Pedro ntachro ch'an kixin:

—Jeén, Inchéni, 6 noha kixin tjinkavan ti jaha
—ichro ch'an.

Nta ntachro ch'in Jesus Kixin:

—Nta xikaha la t'ayakonhén ti kolélo kuentana
—ichro ch'an.

* 21:14 Juan 20.19,26

16 Nta yoxin kjuanchanki ch'in Jesus inad kixin:

—Jaha Simon, Xjeen Jonds, ¢4 tjuana jaha?
—ichro ch'an.

Nta kjuatehe ch'in Pedro ntachro ch'an kixin:

—Jeén, Inchéni, 6 noha kixin tjinkavan ti jaha
—ichro ch'an.

Nta ntachro ch'in Jesus Kixin:

—Nta xikaha la t'ayakonhén ti kolélo kuentana
—ichro ch'an.

17Ntéa nixin kjuanchanki ch'in Jesus kixin:

—Jaha Simon, xXjeen Jonads, ¢a tjinkavan ti jan-
han? —ichro ch'an.

A ntd k'uava ch'in Pedro kixin nixin kjuanchanki
ch'in Jesus Kkixin & tjinkaon ch'an ti jehe ch'an nta
ntachro ch'an Kixin: )

—]Jaha Inchéni, 6 noha kain xin nkehe. O noha
kixin tjinkavan ti jaha —ichro ch'an.

Nta ntachro ch'in Jesus Kixin:

—Nta xikaha t'ayakonhén ti kolélo kuéntana.
18 Nta ijnko nkehe chaxin tjétjonka kixin ti naxa
k'uéntasoya jaha k'uék'inkaya ka jahva la ko
k'uékjia ti k'uékoxrjinhan jaha. A ntd tid tsotada
jahanta tsjéntod tja nta i jnko nkexro sintak'inkaya
ka la ko satsjikoa sin ti tOxrjianhya sachrdkjuia
—ichro ch'an.

19 A ntd tihi mé chrénkaxin ch'in Jesus kixin
nkexrits'enxin ch'in Pedro na mé t'axrjexin nkexri
tsochjéhe ch'dn Dios kjuasdya. Nta kjuixin ntachro
ch'in Jesus kixin:

—Chréhé ti janhan —ichro ch'an.

Nkehe tsonhen ti ch'in antsi tjuéhe ch'in Jesus

20 Nt4 kuinkatjia ch'in Pedro nta k'uikon ch'dn

kixin tinkachréhe ti ch'in antsi tjuéhe ch'in Jesus,

na mé ti nkexro kjudk'e chjinaxon ti kjudk'e ch'in
Jesus ti kjOne sin tsikjanchankihi ch'dn ti ch'in Jesus
kixin nkexro sinchekji ch'an.f 21 Nt4 ch'in Pedro
k'uikon ch'an kixin tinkachréhe ti ch'in a nta kjuan-
chankihi ch'an ti ch'in Jesus kixin:

—Inchéni, ¢a nté ti ch'in i la nkehe tsonhen ch'an
a? —ichro ch'an.

22 Nta kjuatehe ch'in Jesus kixin:

—Ti tjinkavan naxa chrokjuak'echon ch'dn ti
chrokjan la jaha la chrokjuiatéhya tiha. Nta jaha la
chréhé ti janhan —ichro ch'an.

23Nta kjuankixin kjo ti sin k'uék'ajiko ch'in Jesus
kixin ts'enhya ti ch'in a. Ntd jehya kixin ntachro
ch'in Jesus kixin chrdok'uenhya ti ch'in a. Nahi.
O jehi ntachro ch'dn kixin ti tjinkaon ch'dn naxa
chrokjuak'echon ti ch'in a ti chrdkjan ch'an chrokui
ch'an chrokjuiatéhya ti ch'in Pedro chrokjuanchanki
ch'dn nkehe tsonhen i jnko chojni.

24 A nta ti nkexro a mé ti nkexro chrénka kixin
chaxin konhen kain tiha la ko ikjin ch'an ti xroon i.
Nta 6 noheni kixin ti nkehe tsikjin ch'dn la chaxin
ntoa tiha.

25 Naxa siin nchénhya nkehe kjuakoxin ch'in
Jesus kjinhya janhan. Ti chrok'ona jnkojnko jnko-
jnko tiha ntaxrjan kixin kja chrokjuachahya ti chjas-
intajni chrok'uinka kain ti xroon chrék'ona xikaha.
Amén. O tjen.

T 21:20 Juan13.25

